
«የብሪክስ ሀገራት  ... ወደ ገጽ 4 ዞሯል

ለሕግ የበላይነት  ... ወደ ገጽ 4 ዞሯል

በኢንዱስትሪ ፓርኩ  ... ወደ ገጽ 4 ዞሯል

«የብሪክስ ሀገራት ባለሀብቶች በኢትዮጵያ 
ኢንቨስት እንዲያደርጉ ጥሪ አቀርባለሁ»

11ገጽ

ልጅ ጠላፊው

16ገጽ

አኪያ… «እሺ ብለናል»

14ገጽ

በከባድ ሁኔታ ውስጥ
ራስን መቀየር

ፋንታነሽ ክንዴ

አዲስ አበባ፡- ጠቅላይ ሚኒስት ዐቢይ አሕመድ 
(ዶ/ር) የብሪክስ አባል ሀገራት ኢንቨስተሮች በኢትዮጵያ 
መዋዕለ ንዋያቸውን እንዲያፈሱ ጥሪ አቀረቡ።  

ጠቅላይ ሚኒስትር ዐቢይ በሞስኮ በተካሄደው 
የብሪክስ ቢዝነስ ፎርም ላይ ትናንት በቪዲዮ ባደረጉት 
ንግግር እንዳሉት፤ በፍጥነት በማደግ ላይ ያለው 
የኢትዮጵያ ኢኮኖሚ ለብሪክስ ሀገራት ለኢንቨስትመንት፣ 
ኢኮኖሚያዊ ትብብርና ንግድ ትልቅ እድል ይዞ መጥቷል።  

ኢትዮጵያ ያላት እምቅ የተፈጥሮና የግብርና ሀብት 
ሰፊውን የአፍሪካን ገበያና ከዚያም በላይ የሚፈልግ ነው 
ያሉት ጠቅላይ ሚኒስትሩ፤ የካርጎ ጭነትና መንገደኞችን 
በማጓጓዝ በዓለም አቀፍ ደረጃ ግንባር ቀደም የሆነው 
የኢትዮጵያ አየር መንገድም ተጨማሪ እድል ሆኖ 
ያገለግላል ብለዋል።

በተጨማሪ የኢትዮጵያ ተመጣጣኝ የታዳሽ ኃይል 
መሠረተ ልማትና የሠለጠነ ወጣት የሰው ኃይል ሀገሪቱን 
ተመራጭ የኢንቨስትመንት መዳረሻ አድርጓል ሲሉ 
ተናግረዋል።

በቅርቡ ወደትግበራ የገባው የማክሮ ኢኮኖሚ 
ሪፎርም ሀገሪቱን የበለጠ ለቢዝነስ ተመራጭ የሚያደርጋት 
መሆኑን አስታውሰው፤ ይህም ኢትዮ ቴሌኮምን ጨምሮ 
ትልልቅ ተቋማትን ፕራይቬታይዝ ማድረግን የሚያካትት 

የኮሪደር ልማቱ 
የዜጎችን ክብር 

በሚመጥን መልኩ 
የተከናወነ ነው

ለሕግ የበላይነት መረጋገጥ የህብረተሰቡ ሚና

በኢንዱስትሪ ፓርኩ ሰባት 
ቢሊዮን ብር ካፒታል 

ያስመዘገበ ኩባንያ ወደ 
ሥራ ሊገባ ነው

ፋንታነሽ ክንዴ

አዲስ አበባ፡- በሃዋሳ ኢንዱስትሪ ፓርክ 
ሰባት ቢሊዮን ብር ካፒታል ያስመዘገበ 
የሶላር ፓኔል ማምረቻ ኩባንያ ወደሥራ 
ሊገባ መሆኑን  የኢንዱስትሪ ፓርኮች ልማት 
ኮርፖሬሽን አስታወቀ።

የኮርፖሬሽኑ የኢንቨስትመንት ፕሮሞሽንና 
ማርኬቲንግ ዘርፍ ምክትል ዋና ሥራ አስፈጻሚ 
አቶ ዘመን ጁነዲን ለኢትዮጵያ ፕሬስ ድርጅት 
እንደገለጹት፤ ቶዮ ሶላር ኢነርጂ የተባለ የጃፓን 

- ጠቅላይ ሚኒስትር ዐቢይ አሕመድ (ዶ/ር)

ዮርዳኖስ ፍቅሩ

የሕግ የበላይነትን ማረጋገጥ የሀገርን ሠላም ለማስጠበቅና 
የሕዝቦችን ደህንነት ለማስጠበቅ ቁልፉ ጉዳይ ነው። የሕግ የበላይነትን 
የማረጋገጥ  ሂደትን ስኬታማ ለማድረግ የሕዝቦች ቀና ተሳትፎ ወሳኝ 
ነው። ይህንን የተረዱ የሰለጠኑ ሀገራት የሕግ የበላይነትን  ባህል 
አድርገው፤ ዜጎቻቸውን በሕግ የበላይነትን ማረጋገጥ  ሂደት 
ተሳታፊ በማድረጋቸው የዜጎቻቸውንና የሀገራቸው ደህንነት 
ማረጋገጣቸውን የዘርፉ ባለሙያዎች ያስረዳሉ። 

 በእነዚህ ሀገራት የሕግ የበላይነትን ማረጋገጥ ጉዳይ ዜጎች 
አጥፊን ተቆጣጣሪ እና ህብረተሰብን ጠባቂ ሲሆኑ፣ ከጸጥታ 
ኃይሎች ድርሻ የማይተናነስ ድርሻ አላቸው። የፀጥታ 
ኃይሎች በሕግ ማስከበር ሂደት ተሳታፊ ለሆኑ ዜጎች ህጋዊ 
ከለላና ጥበቃ እንደሚያደርጉም የሕግ ምሁራን ይናገራሉ።  

ዜና

ሄርሞን ፍቃዱ

አዲስ አበባ፡- በከተማዋ ያለውን ሰላም አስተማማኝ 
በማድረግ በተያዘው በጀት ዓመት ከአምስት ሺህ በላይ  
የውጭ ሀገር ጎብኚዎች ለመሳብ ማቀዱን በትግራይ ክልል 
የአክሱም ከተማ ባህልና ቱሪዝም ቢሮ ተገለፀ።

የቢሮው ኃላፊ አቶ ገብረመድህን ፍፁምብርሃን 
ለኢትዮጵያ ፕሬስ ድርጅት እንዳሉት፤ በክልሉ ያለውን 
የቱሪዝም እንቅስቃሴ እንዲያንሰራራ ለማድረግ አስተማማኝ 
የሆነ ሰላም ያስፈልጋል። 

ከተማዋ ቀደም ሲል በርካታ ቱሪስቶች ስታስተናግድ 
ነበር፤ በሰሜኑ ጦርነት ምክንያት ጎብኚዎች በእጅጉ 
መቀነሳቸውን አንስተዋል።  

በመሆኑም በተያዘው በጀት ዓመት የከተማዋን 
ሰላምና መረጋጋት በማረጋገጥ ከአምስት ሺህ  በላይ የውጭ 
ሀገር ጎብኚዎች ለመሳብ እቅድ ተይዞ እየተሠራ መሆኑን 
አመልክተዋል። 

በአክሱም ከተማ ቀድሞ እንደነበረው ከፍተኛ የቱሪስት 
ቁጥር ወደ ከተማዋ እንዲመጣ ለማድረግ እየተሠራ 
መሆኑን ጠቅሰው፤ በክልሉ ውስጥ እየታየ ያለው የፖለቲካ 
አለመረጋጋት በቱሪዝም ሥራ ላይ አሉታዊ ተፅእኖ እያሳደረ 
መሆኑን ተናግረዋል።

የተለያዩ ክብረ በዓላት ማለትም መስቀል እና አሸንዳ 
ሲከበሩ የሀገር ውስጥ ጎብኚዎች ወደ ከተማዋ መምጣታቸውን 

አስታውሰው፤ በርካታ ዳያስፖራ ኢትዮጵያውያንም 
ከተማዋንና ቅርሶችን መጎብኘታቸውን ጠቁመዋል።  

በቀጣይ ወር የሚከበረው ዓመታዊው የአክሱም 
ፅዮን ማርያም በዓል ላይ በርካታ እንግዳ ይመጣል ተብሎ 
እንደሚጠበቅ የተናገሩት ኃላፊው፤ በተለይ ቀደም ብሎ 
በነበረው ጦርነት ምክንያት የመምጣት ዕድል ያላገኙ ሰዎች  
እንደሚመጡ ያላቸውን እምነት አመላክተዋል።  

አሁን ላይ ሰላም እንደ ሀገርም ሆነ እንደ ክልል የተሟላ 
ባይሆንም፤ በአንፃራዊነት ሲታይ ግን በጥሩ ሁኔታ እና ተስፋ 
የሚሰጥ የቱሪዝም እንቅስቃሴ መኖሩን አስረድተዋል። 

የውጭ ጎብኚዎች በማህበራዊ ሚዲያ ላይ የሚራገቡ 
ወሬዎች ሳይሆን በአሁኑ ወቅት በአካባቢው ላይ ያለውን 
ሰላምና መረጋጋት በመመልከት ሊጎበኙ እንደሚገባ ጥሪ 
አቅርበዋል። 

በመሆኑም የውጭ ሀገር ጎብኚዎች በመጀመሪያው ሩብ 
ዓመት ላይ 340 የውጭ ጎብኚዎች እንዲሁም ከአንድ ሺህ 
በላይ የሀገር ውስጥ ጎብኚዎች መምጣታቸውን ገልጸው፤ 
የሰላም ሁኔታ አስተማማኝ እየሆነ ሲሄድ የጎብኚዎች ቁጥርም 
እየጨመረ እንደሚሄድ አብራርተዋል። 

የባለፈውን ጊዜያት ድክመቶች በማረም በተያዘው 
በጀት ዓመት የተሻለ ሥራ ለመሥራት መታሰቡን ጠቁመው፤  
በተለይ ሰላም ለቱሪዝም ዋነኛ ጉዳይ በመሆኑ ጎን ለጎን 
ሰላም እንዲረጋገጥ እና ቱሪዝም የተሻለ ውጤት እንዲያመጣ  
እንቅስቃሴ እንደሚደረግ ገልጸዋል። 

በአክሱም ከአምስት ሺህ በላይ የውጭ 
ሀገር ጎብኚዎች ለመሳብ ታቅዷል

ሳሙኤል ወንደሰን

ይርጋጨፌ፦ በሃሳብ አለመግባባቶች የሚፈጠሩ 
ግጭቶችን በውይይት በመፍታት  የሕዝብንና የሀገርን 
አንድነትን ማጽናት እንደሚገባ የጌዴኦ የባህል ሽማግሌዎች 
ገለጹ።  

በጌዴኦ ዞን በይርጋጨፌ ከተማ የባህል ሽማግሌ የሆኑት 
ሀይቻ እምነቱ ጀጎ ለኢፕድ እንደገለጹት፤ በኢትዮጵያ 
የሃሳብ ያለመግባባቶችን  በጠረጴዛ ዙሪያ የመፍታት ባህል 
ባለመዳበሩ በተለያዩ አካባቢዎች በየጊዜው ግጭቶች ሲነሱ 
ቆይተዋል። ይህ አሁንም ማብቂያ ያልተገኘለት ጉዳይ 
በመሆኑ ዘላቂ መፍትሔን ይሻል። 

ሀገሪቱን ወደ ችግር፣ ሕዝቡን ደግሞ ወደ ስቃይና ስደት 
የሚወስዱ አጓጉል ድርጊቶች በመላ ኢትዮጵያውያን መወገዝ 
አለባቸው ያሉት ሀይቻ እምነቱ፤ በሃሳብ አለመግባባቶች 
የሚፈጠሩ ግጭቶችን በውይይት በመፍታት አንድነትን 
ማጽናት ይገባል ብለዋል። 

የምክክር ኮሚሽኑ ሰላምን ለማምጣት እያከናወነ 
ያላቸውን ተግባራት ባህላዊ እሴቶችን በመጠቀም ዕርቅን 
በማጎልበት መደገፍ ይገባል ያሉት ሀይቻ እምነቱ፤ የሀገር 
ሽማግሌዎች እሴቶችን ለትውልድ በማስተላለፍ ረገድ 
በተግባር የበኩላቸውን ጥረት ማድረግ እንደሚኖርባቸው 
ገልጸዋል። 

የትናንት እውነተኛ ኢትዮጵያዊ ማንነት ከዘመኑ ጋር 
አብሮ እንዲንጸባረቅ ሁሉም መሥራት አለበት። በእልህና 
በጦረኝነት ስሜት ወደ ቀውስ የሚያንደረድሩ አላስፈላጊ 
ድርጊቶች በፍጥነት መቆም እንዳለባቸው የሀገር ሽማግሌው 
ገልጸው፤ በተለይ ብሔርንና መሰል ልዩነቶችን እያቀነቀኑ 
ለዘመናት አብሮ የኖረን ሕዝብ ለማለያየት የሚጥሩ አካላት 
ከድርጊታቸው ሊቆጠቡ ይገባል። ሕዝቡም አምርሮ 
ሊታገላቸው እንደሚገባም ነው ያመለከቱት። 

ሀገራዊ አንድነታችንን እና ሰላማችንን እየተፈታተኑ ያሉ 
ጉዳዮች ዘመን አመጣሾች እንጂ በኢትዮጵያዊ ማንነት ውስጥ 
ከዚህ ቀደም የሚታወቁ አይደሉም ያሉት ሀይቻ እምነቱ፤ 
ልዩነትን ሊፈጥሩ የሚችሉ ጉዳዮች ቢገጥሙን እንኳ በደም 
ያስተሳሰረንን የአንድነት መሠረት በማሰብ አብሮነትን 
ማጽናት እንደሚያስፈልግ ገልጸዋል።

ወጣቱ የሰላም እና የአብሮነት እሴቱን አውቆ ያለውን 
ለም መሬት በጋራ አልምቶ ራሱን እና ኢትዮጵያን ከፍ 
ማድረግ እንጂ ግጭትን እየፈጠረ ድህነትና ኋላ ቀርነትን 
ሊያስፋፋ አይገባም ሲሉም ተናግረዋል። 

የሀገር ሽማግሌው ሀይቻ ጉሉ ሌጌ በበኩላቸው፤ ባህላዊ 
እሴቶችን ለዘላቂ የሰላም ግንባታ ያላቸውን ሚና ታሳቢ 
በማድረግ ማልማትና መጠቀም ይገባል። ነባር እሴቶች 
ለሰላም ግንባታ ያላቸውን ጠቀሜታ በሚያሳይ መልኩ 
የምክክር ኮሚሽኑ እያከናወናቸው ያሉ ተግባራትን ለመደገፍ 

በሃሳብ ልዩነቶች የሚፈጠሩ ግጭቶችን በውይይት 
በመፍታት አንድነትን ማጽናት ይገባል

ማርቆስ በላይ

አዲስ አበባ፡- ኢትዮጵያና ኬንያ በካፒታል ገበያ 
ስትራቴጂካዊ  ግንኙነታቸውን ማሳደግ የሚያስችል 
ትብብር መፍጠራቸው ተገለጸ። 

የኢትዮጵያ የሰነድ ሙዓለ ንዋዮች ገበያ ከናይሮቢ 
የሰነድ ሙዓለ ንዋዮች ገበያና ከአይ ካፒታል አፍሪካ 
ኢንስቲትዩት ጋር የመግባቢያ ሰነድ ትናንት ተፈራርሟል።

የኢትዮጵያ የሰነድ ሙዓለ ንዋዮች ገበያ ሥራ 
አስፈጻሚ ጥላሁን እስማኤል (ዶ/ር) በወቅቱ እንደገለጹት፤ 
ስምምነቱ ኢትዮጵያና ኬንያ በካፒታል ገበያ  ልማትና 
እድገት ስትራቴጂካዊ ትብብር እንዲኖራቸው ምቹ ሁኔታ 
ይፈጥራል።

መግባቢያ ሰነዱ የገበያውን እድገት ከማፋጠን አኳያ 
ለኢትዮጵያ ካፒታል ገበያ ወሳኝ ነው ያሉት  ጥላሁን (ዶ/ር)፤ 
በሀገራቱ መካከል የእውቀት ልውውጥን፣ አቅም ግንባታ፣ 
ድንበር ዘለል የሆኑ ኢንቨስትመንቶችን ለማበረታታት 
የሚያስችል ነው ብለዋል።

በኬንያና በኢትዮጵያ መካከል ያለውን የካፒታል ገበያ 
እድገትና ልማት በተለያዩ ስትራቴጂካዊ ትብብር ለማሳደግ 
እየተሠራ መሆኑን ጠቅሰው፤ በተለይም ሀገራቱ  የሰነድ 
ሙዓለ ንዋዮች ገበያ ልምድ ልውውጥ እንዲኖራቸው 

ኢትዮጵያና ኬንያ በካፒታል ገበያ ስትራቴጂካዊ ግንኙነታቸውን 
የሚያጠናክር ትብብር ፈጥረዋል

የበኩላቸውን ጥረት እንደሚያደርጉ ገልፀዋል። 
ኢትዮጵያ በማህበረሰብ ውስጥ ያለመግባባት ሲፈጠር 

ውሎ ከማደሩ በፊት በጠረጴዛ ዙሪያ መፍታት የሚያስችል 
ባህላዊ እሴቶች ያላት ሀገር ነች ያሉት ሀይቻ ጉሉ፤ ዕሴቶቹ 
ለአሁናዊ ሀገራዊ ችግሮቻችን ዘላቂ መፍትሄ ከመሆን አንጻር 
የላቀ ሚና ያላቸው መሆኑን በመገንዘብ ትኩረት መስጠት 
እንደሚገባ አሳስበዋል። 

ባህላዊ ሥርዓቶቻችን ተገቢ ትኩረት በማጣት 
እየተሸረሸሩ ግጭቶችን በሰላማዊ መንገድ የመፍታት 
አቅማችን ጥያቄ ውስጥ እንዳይገባ ቆም ብሎ ማጤን ይገባል 
ሲሉም ተናግረዋል። 

በሽምግልና ሥርዓት ያጠፋውን ገስፀው ግጭትን 
አስወግደው ሰላምን የሚያወርዱ ባህላዊ የእርቅ እሴቶችን 
በማስተዋወቅ ለትውልድ በተግባር ማሸጋገር ይገባል። 
በየአካባቢው የሚገኙ ሀገር በቀል የሰላም እሴቶችን በጥናት 
ጭምር አስደግፎ ወደ ተግባር በመለወጥ ለችግሮቻችን 
ሀገርኛ መፍትሄ ማምጣትን መለማመድ ቢቻል ውጤቱ የላቀ 
መሆኑንም አመልክተዋል።

ሀይቻ እምነቱ ጀጎ

ሀይቻ ጉሉ ሌጌ

የሰነድ ሙዓለ ንዋዮች ገበያን ማሳደግ የሚያስችል ስምምነት ተደርጓል

የሚያስችል ስምምነት መደረጉን ተናግረዋል።
የካፒታል ገበያን ሥርዓት ለመገንባት የገበያውን ሥነ-

ምህዳር መረዳትን እንደሚያስፈልግ ገልጸው፤ ስምምነቱ 
ከኬንያ ተሞክሮ ለመውሰድና በዘርፉ ያለውን የእውቀት 
ክፍተት ለመሙላት የሚያስችል መሆኑን ጠቁመዋል።

የናይሮቢ የሰነድ ሙዓለ ንዋዮች ገበያ ዋና ሥራ 
አስፈፃሚ ፍራንክ ሚዊቲ በበኩላቸው፤ የመግባቢያ 
ስምምነቱ በአፍሪካ ካፒታል ገበያ እድገት ውስጥ ጉልህ 

አስተዋጽኦ የሚያበረክትና ኢትዮጵያ በአፍሪካ የፋይናንስ 
ዘርፍ ወሳኝ ሚና እንድትጫወት ያስችላል ብለዋል።

ኢትዮጵያ በቀጣናው ቁልፍ የፋይናንስ  ተዋናይ 
መሆኗን የገለጹት ሥራ አስፈፃሚው፤ የካፒታል እድገትን 
የበለጠ ለማሳደግ ከኢትዮጵያ ሰነድ ሙዓለ ንዋዮች ገበያና 
ከአይ ካፒታል ኢንስቲትዩት ጋር ትብብር መፈጠሩን 
ገልጸዋል።

ስምምነቱ የሀገር ውስጥና ዓለም አቀፍ ባለሀብቶችን 

ኢንቨስት የማድረግ ፍላጎት እንደሚያሳድግ ጠቅሰው፤  
ለሀገራቱ ምርት አቅራቢዎችና ባለሀብቶች ጠቃሚ እድሎችን 
ሊከፍት የሚችል ስምምነት መደረጉን ተናግረዋል።

የሀገራቱን የውስጥ ገበያ ከማጎልበት ባለፈ ቀጣናዊ 
ንግዶችን ለማጠናከር የሚያግዝ መግባቢያ ሰነድ መሆኑን 
በመግለጽ፤ በኢትዮጵያና በኬንያ መካከል ያለውን የካፒታል 
ገበያን ማጎልበት የሚያስችልና የእውቀት ሽግግር፣ አቅም 
ግንባታና ድንበር ዘለል ኢንቨስትመንትን የሚያበረታታ 
መሆኑም አስረድተዋል።

የአይ ካፒታል አፍሪካ ኢንስቲትዩት ዋና ሥራ አስፈፃሚ 
ገመቹ ዋቅቶላ (ዶ/ር) በበኩላቸው እንደተናገሩት፤ 
በስምምነቱ መሠረት የካፒታል መፍትሄዎችን በማቅረብ 
ድጋፍ እንደሚያደርጉ ገልጸዋል። 

በኢትዮጵያና በአካባቢው የካፒታል ገበያ እንዲያድግ 
እንደሚሠሩ ጠቅሰው፤ በተለይም በፈጠራና በቴክኖሎጂ 
ሽግግር ላይ በጋራ እንደሚሠሩ ተናግረዋል።

ስምምነቱ የኢትዮጵያ ሰነደ ሙዓለ ንዋይ ገበያ 
በምስራቅ አፍሪካና በሀገሪቱ የፋይናንስ ገበያን ማጎልበት 
የሚያስችል መሆኑንም ጠቁመዋል።

ተቋማቱ በመግባቢያ ሰነዱ ላይ የተገለጹትን  ተግባራት 
በመጪዎቹ ወራት ተግባራዊ ለማድረግ በቅርበት 
እንደሚሠሩም ተገልጿል።

ዜና

በዓለም መድረክ ኢትዮጵያን ከፍ ያደረጉ ታዳጊዎች
ቃልኪዳን አሳዬ  

ዜና ሀተታ

ተማሪ ያሬድ ሰለሞን ይባላል። የ10ኛ ክፍል 
ተማሪ ነው። በአቡጊዳ ሮሆቦቲክስና የቴክኖሎጂ 
ማዕከል በተከታተለው ሥልጠና አማካኝነት ከጓደኞቹ 
ጋር በመሆን የአየር ንብረት ሁኔታውን በመከተል 
የሚያሞቅና የሚያቀዘቅዝ ጃኬት ሠርተዋል። በዚህ 
የፈጠራ ሥራ አማካኝነት በአሜሪካ በተካሄደው ዓለም 
አቀፍ የሮሆቦቲክስ ፌስቲቫል ላይ ኢትዮጵያን ወክለው 
በመሳተፍ አሸናፊ መሆናቸውን ይናገራል።

በመድረኩ ተሳትፎ ከማሸነፍ በተጨማሪ በርካታ 
የተማርኳቸው ነገሮች አሉ። በዚህም በሌሎች ሀገራት 
የሚገኙ የእኛ እኩዮች ያሉበትን ደረጃ መገንዘብ ችያለሁ 
የሚለው ተማሪ ያሬድ፤ በውጭ ሀገራት የሚሠሩ 
የቴክኖሎጂ ሥራዎች ከጥራታቸው ይልቅ የውጭ ውበት 
ላይ በማተኮር የዜጎችን ቀልብ ለመሳብ እንደሚሞክሩ 
አይቻለው፤ ነገር ግን ይህ ተገቢ ባለመሆኑ በሁሉም ላይ 
አተኮሩ መሥራት ያስፈልጋል ይላል።

ተማሪ ያሬድ አሸናፊ ስለሆኑበት ጃኬት 
እንደሚናገረው፤ በዋናነት ሆስፒታል ተኝተው 
ለሚታከሙ፣ ለጥበቃና ለመስክ ሠራተኞች ያገለግላል። 
ለለባሾቹ ሙቀት በሚሆንበት ወቅት በማቀዝቀዝ፣ 
ቅዝቃዜ በሚኖርበት ጊዜ ደግሞ በማሞቅ ያገለግላል። 
በተጨማሪም በሰውነታችን ላይ ለውጦችን ሲመለከት 
በተገጠመለት ሥርዓት አማካኝነት ወደእጅ ስልካቸው 
የህክምና ተቋም ሄደው እንዲታከሙ መልዕክት ይልካል።

ተማሪ ቶላዋቅ አጥናፉ የ11ኛ ክፍል ተማሪ ሲሆን 
ከተማሪ ያሬድ ጋር በመሆን ጃኬቱ ለውጤት እንዲበቃ 
የራሱን አስተዋጽኦ አድርጓል። በውድድር መድረኩ ሀገሬን 
ወክዬ በመቅረቤ ኩራት ተሰምቶኛል የሚለው ተማሪ 
ቶላዋቅ፤ በውድድሩ ላይ የነበሩ ሌሎች ሀገራት ባላቸው 
ሁሉ ነገር ሃያላን በመሆናቸው ኢትዮጵያን አሳንሰው 
ቢመለከቱም በሠራነው የፈጠራ ሥራ አሸናፊ ልንሆን 
ችለናል ይላል።

በውድድሩ በማሸነፋቸውም ካገኙት የዋንጫና 
የሜዳሊያ ሽልማት በተጨማሪ የመሰናዶ ትምህርታቸውን 
እንዳጠናቀቁ በአሜሪካን ሀገር ትምህርታቸውን 
ለመከታተል የሚያስችል የስኮላርሺፕ እድል 
ማግኘታቸውንም ይጠቅሳል።  

ተማሪ ቶላዋቅ ወደከፍተኛ ትምህርት ተቋም ሲገባ 
የሶፍትዌር ኢንጂነሪንግ በመማር በቀጣይ ከጓደኞቹ ጋር 
በመሆን የቴክኖሎጂ ካምፓኒ ለመክፈት ማቀዳቸውን 
ይናገራል። ሌሎች በእሱ የእድሜ ክልል የሚገኙ 
ታዳጊዎችም በውስጣቸው ያለውን የቴክኖሎጂ ክህሎት 
በትምህርት በማዳበር የተሻሉ የፈጠራ ሥራዎችን 
መሥራት እንደሚችሉ ይጠቁማል።

ጃኬቱ በሚሠራበት ወቅት የእሱ ሚና የሀርድ ዌር 
አካሉን መሥራት እንደነበር የሚናገረው ሌላኛው የፈጠራ 
ባለሙያ የ11ኛ ክፍል ተማሪው ራጂ ለማ ነው። ይህ ጃኬት 
አሁን ላይ የተሠራው ለማሳያነት ነው። ለወደፊትም 
የራሳችንን ካምፓኒ በማቋቋም ጃኬቱን በስፋት በማምረት 
ለተጠቃሚዎች ለማድረስ አስበናል ነው የሚለው።

አሁን ላይ የጃኬቱ ዲዛይን ተሠርቶ የተጠናቀቀ 
በመሆኑ በስፋት አምርቶ ወደ ገበያ ለማስገባት ስፖንሰር 
የሚያደርገን ወይም አብሮን የሚሠራ አካል እንፈልጋለን 
የሚለው ተማሪ ራጂ፤ ጠቅላይ ሚኒስትር ዐቢይ 
አሕመድ (ዶ/ር) በቀጣይም በተሻለ ሁኔታ ጃኬቱ በስፋት 
ተመርቶ ወደገበያ የሚገባበትን ሁኔታ ለማመቻቸት ቃል 
መግባታቸውን ይናገራል።

ጃኬት ለመሥራት የተነሳሳነው በሆስፒታል ተኝተው 
የሚታከሙ ታማሚዎችንና በአየር መንገድ የሚሠሩ 
ዜጎችን ችግር ለመቅረፍ በማሰብ ነው። ወደፊትም አሁን 
ካለበት ደረጃ በማሻሻል ወደገበያ ለማቅረብ ሃሳብ አለን 
ሲልም ያክላል። 

በዓለም አቀፍ ሮቦቲክስ ውድድር ላይ በመሳተፍ 
አሸናፊ ለሆኑ ተማሪዎች የማበረታቻና እውቅና ለመስጠት  
በተካሄደው መርሀግብር ላይ ጠቅላይ ሚኒስትር ዐቢይ 
አሕመድ (ዶ/ር) ለታዳጊ ወላጆች ባስተላለፉት መልዕክት፤ 
ኢትዮጵያውያን መገንዘብና ማወቅ ብቻ ሳይሆን መጋፈጥ 
የሚገባን እውነታ አለ፤ ላለፉት ብዙ መቶ ዓመታት 
ድሆች ምንም የሌላቸው፣ የማይፈጥሩና የሚረዱ ተብለን 
በዓለም እንድንታወቅ የተደረግን ሕዝቦች ነን። ዓለምም 
የሚያውቀው ይህን በመሆኑ አሁን ያለውን ትውልድ 

በማብቃት ድህነትን በልጆቻችን መበቀል መቻል አለብን 
ነው ያሉት።

“የእኛ ልጆች እንደኛ የደሀ ሀገር ዜጎች ሳይሆኑ 
ሌሎችን የሚረዱና የሚያግዙ ሰዎች እንዲባሉ ልጆቻችን 
ላይ አብዝተን መሥራት ይኖርብናል” ያሉት ጠቅላይ 
ሚኒስትሩ፤  ብዙ ውስብስብ ችግሮች በውስጡ ያሉት 
በመሆኑ ድህነትን በአንድ ጀንበር ማጥፋት አይቻልም፤ 
ነገር ግን እንደቤተሰብና ሀገር በልጆቻችን ላይ ኢንቨስት 
ካደረግን ድህነትንና ኋላ ቀርነትን መበቀል እንደሚቻል 
ገልጸዋል።

እንደ ጠቅላይ ሚኒስትር ዐቢይ አሕመድ (ዶ/ር) 
ገለጻ፤ ታዳጊዎቹ ዛሬ ላይ የሠሩት ሥራ በዓለም ላይ ባሉ 
ትላልቅ ኩባንያዎች ተሠርተው ለአፍሪካ ገበያ ከሚቀርቡ  
መካከል የሚመደቡ ናቸው። ታዳጊዎቹ በጤና፣ በሃይል፣ 
በኮንስትራክሽን፣ በኢነርጂ እና በበርካታ ሴክተሮች ላይ  
ሮሆቦቲክስን ጥቅም ላይ ለማዋል ማሰባቸው የሚደነቅ 
ነው።

ቤተሰብና ሀገር ከወሰነ ኢትዮጵያን የሚቀይሩ ልጆችን 
ማፍራት እና የበራላቸውን ታዳጊዎች ማግኘት ይቻላል። 
እነኚህ ታዳጊዎች ተስፋ ሰጪ በመሆናቸው፣ እነሱን ስናይ 
ተስፋን እንሰንቃለን ነው ያሉት ጠቅላይ ሚኒስትሩ።

ከተባበሩት አረብ ኤሜሬት ጋር በመተባበር በኮዲንግ 
ሴርቲፊኬሽን በሚሊዮን ለሚቆጠሩ ኢትዮጵያውያን 
የሥልጠና እድል መመቻቸቱን ያስታወሱት ጠቅላይ 
ሚኒስትሩ፤ መላው ኢትዮጵያውያን መምህራን እና 
ተማሪዎች እድሉ እንዳያመልጣቸው የአደራ መልዕክት 
አስተላልፈዋል።

    ተማሪ ራጂ ለማ               ተማሪ ቶላዋቅ አጥናፉ       ተማሪ ያሬድ ሰለሞን

መስከረም ሰይፋ

አዲስ አበባ፡- ባለፉት ሶስት ወራት ከአምስት 
ነጥብ ሶስት ቢሊዮን ብር በላይ ዋጋ ያላቸውን 
ምርቶች ማገበያየቱን የኢትዮጵያ ምርት ገበያ 
አስታወቀ። በ25 ምርቶች ላይ ግብይት እየተካሄደ 
ነው። 

የኢትዮጵያ ምርት ገበያ ዋና ሥራ አስፈጻሚ 
አቶ ወንድማገኘሁ ነገራ ትናንትና እንደገለጹት፤ 
ምርት ገበያው ከአምስት ነጥብ ሶስት ቢሊዮን ብር 
በላይ ዋጋ ዋጋ ያለቸው ምርቶችን አገበያይቷል። 

በበጀቱ ሩብ ዓመት 124 ሺህ 568 ቶን በላይ 
ምርት በግብይት ፣በሚዛንና በመጋዘን አገልግሎት 
መሰጠቱን ጠቁመዋል።   

ምርት ገበያው ለኢትዮጵያ የወጪ ንግድ 
እድገት ከፍተኛ አስተዋጽኦ የሚያደርጉ 25  
ምርቶችን  ወደ ግብይት ሥርዓቱ አስገብቶ  
አገልግሎት በመስጠት ላይ ይገኛል። 

በበጀት ዓመቱ ተጨማሪ የግብርና ምርቶችን 
ወደ ዘመናዊ የግብይት ሥርዓት ለማስገባት እየሠራ 
መሆኑን ጠቁመው፤   ከግብርናው ምርቶች የጉሎ 
ፍሬ፣ ተልባ ፣ጤፍና ዳጉሳ፣ ከኢንዱስትሪ ዘርፍ  
ቆዳና ሌጦና ጨው ፣ እንዲሁም  ከማዕድን ሚኒስቴር 
ጋራ በመነጋገር ኦፓል፣ ሳፋየርና ኤመራልድን ወደ 
ግብይት ሥርዓት  ለማስገባት አስፈላጊ የጥናት 
ሥራዎች መከናወኑ አስታውቀዋል።

አንዳንዶቹም ምርቶችና ማዕድናት ወደ 
ዘመናዊ ግብይት ሥርዓት ለማስገባት የግብይት 
ውል ጸድቆ  በዚሁ በጀት ዓመት ግብይታቸው 
በይፋ እንደሚጀመር ገልጸዋል። 

ምርት ገበያው ከ10 ባንኮች ጋር  በመተባባር 
ለአርሶ አደሩ የፋይናንስ ተደራሽነትና አካታችነትን  
ለማረጋገጥ የመጋዘን ደረሰኝ ብድር አገልግሎት 
አስጀምሯል። በሩብ አመቱ ከ 143 ሚሊዮን 
ብር በላይ ብድር ተመቻችቶ ሥራ ላይ መዋሉን 
ገልጸዋል። 

ይህ የብድር አገልግሎትም አንድ አምራች 
ወይም ተገበያይ ወደ ኢትዮጵያ ምርት ገበያ መጋዘን 
ምርቱን በማስገባትና የሚቀበለውን የመረከቢያ 
ደረሰኝ እንደ ማስያዣ በመጠቀም ከምርት ገበያው 
ጋር በጣምራ ከሚሠሩ ባንኮች ብድር የሚያገኝበት 
የአሠራር መሆኑ አብራርተዋል። 

የምርት ገበያው በተለያዩ አካባቢዎች ለምርት 
ማስቀመጫ የሚሆኑ መጋዘኖችን በመሥራት ላይ 
የሚገኝ ሲሆን የኮምቦልቻ መጋዘንም  በሩብ አመቱ   
ለአገልግሎት ዝግጁ ሆኗል ብለዋል። 

አቶ ወንድማገኝ መንግሥት በቅርቡ የውጭ 
ዜጎች ወደ ገበያው እንዲቀላቀሉ በመፍቀዱ   
የውጭ ኢንቨስተሮች ወደ ገበያው ለመሳብ 
ዘመናዊ የሆነ አገልግሎት እንደሚያስፈልግ  
ገልጸው ለዚህም ተቋሙ የኤሌክትሮኒክ ግብይት 
አገልግሎት ተግባራዊ ለማድረግ ሶፍትዌር 
የማልማትና የማበልጸግ ሥራውን በማጠናቀቅ ላይ 
መሆኑን ገልጸዋል።  

ምርት ገበያ ከ5 ነጥብ 
3 ቢሊዮን ብር በላይ 
ዋጋ ያላቸውን ምርቶች 

አገበያይቷል

አቶ ወንድማገኘሁ ነገራ

ማርቆስ በላይ 

አዲስ አበባ፡- በ2017 በጀት ዓመት ለ300 
ሺህ ዜጎች ቋሚ የሥራ ዕድል ለመፍጠር እየሠራ 
እንደሚገኝ የአዲስ አበባ ከተማ አስተዳደር ሥራና 
ክህሎት ቢሮ አስታወቀ። በሩብ ዓመቱ ከ28 ሺህ 
በላይ ዜጎች በቋሚነት የሥራ ዕድል መፍጠር መቻሉም  
ተገልጿል። 

በአዲስ አበባ ከተማ አስተዳደር ሥራና ክህሎት 
ቢሮ የሥራ ስምሪት አገልግሎት ዳይሬክተር አቶ 
ሰብሃዲን ሱልጣን በተለይ ለኢትዮጵያ ፕሬስ ድርጅት 
እንደተናገሩት፣ በከተማዋ በ2017 በጀት ዓመት ለ300 
ሺህ ዜጎች ቋሚ የሥራ እድል ለመፍጠር ታቅዶ ወደ 
ሥራ ተገብቷል።

በ2017 ዓ.ም በሩብ ዓመቱ ከ28 ሺህ በላይ ለሚሆኑ 
ዜጎች በቋሚነት የሥራ እድል መፈጠሩን አስታውሰዋል።

በሩብ ዓመቱ 76 ሺህ 113 ዜጎች ተመዝገበው የሥራ 
ፈላጊነት መታወቂያ ወስደዋል ያሉት አቶ ሰብሃዲን፣ 
አሁን ላይ ለ32 ሺህ 572 ዜጎች ከአንድ ወር እስከ 
ሁለት ወር የሚቆይ ሥልጠና እየተሰጠ መሆኑን ይገኛል 
ብለዋል።

ከሥልጠናው በኋላ ሠልጣኞችን ከተቋማት ጋር 

በመዲናዋ ለ300 ሺህ ዜጎች ቋሚ የሥራ ዕድል ለመፍጠር እየተሠራ ነው

- በሩብ ዓመቱ ከ28 ሺህ በላይ ዜጎች ቋሚ የሥራ እድል ተፈጥሯል

የማስተሳሰር፣ የማስቀጠር እንዲሁም በማህበራት 
የሚሠሩትን ደግሞ የማደራጀት ሥራ እንደሚሠራ 
ጠቁመዋል።

በተያዘው ዓመት በሩብ ዓመት ለ45 ሺህ ዜጎች 

የሥራ እድል ለመፍጠር መቅታቀዱን ጠቅሰው፤ ለ28 
ሺህ 499 ዜጎች በቋሚነት የሥራ እድል መፍጠር 
መቻሉንም ገልጸዋል።

የሥራ እድል ከተፈጠረላቸው ዜጎች መካከል 64 
በመቶ ወጣቶችና 57 በመቶ ሴቶች መሆናቸውንም 
አስረድተዋል።

ዜጎች በቋሚነት በተለያዩ የግል ድርጅቶች፣ 
በመንግሥታዊ ተቋማት፣ በነባር ኢንተርፕራይዞች፣ 
በመንግሥት ፕሮጀክቶች ላይ የሥራ እድል 
እንደተፈጠረላቸው ጠቁመው፤ በተለያዩ ተቋማትና 
ፕሮጀክቶች ለ174 ሺህ 146 ዜጎች የሥራ እድሎችን 
መፍጠር የሚያስችሉ ፀጋዎች መለየታቸውን 
ተናግረዋል።

ከቅጥር ሥራ ባለፈ ዜጎችን በማደራጀት ወደ ሥራ 
እንዲገቡ ይደረጋል ያሉት ዳይሬክተሩ፣ ስድስት ሺህ 83 
አንቀሳቃሾችን የያዙ አንድ ሺህ 213 ኢንተርፕራይዞችን 
በማደራጃት ቋሚ የሥራ እድል ለመፍጠር እየተሠራ 
ነው ብለዋል።

እንደየኢንተርፕራይዞቹ ፍላጎት የብድር አቅርቦት፣ 
የገበያ ትስስር ድጋፍ እየተሰጠ እንደሚገኝ አመላክተው፤ 
ለአንድ ሺህ 990 ኢንተርፕራይዞች የመሥሪያ ቦታዎች 
እንዲተላለፍላቸው መደረጉን አስታውቀዋል። 

አቶ ሰብሃዲን ሱልጣን

ዜና

የኮሪደር ልማቱ የዜጎችን ክብር 
በሚመጥን መልኩ የተከናወነ ነው

አዲሱ ገረመው

አዲስ አበባ፡- በአዲስ አበባ ከተማ የተከናወነው የኮሪደር 
ልማት የዜግጎችን ክብር በሚመጥንና  የነዋሪውን የኑሮ ሁኔታ  
ያሻሻለ መሆኑ ተገለጸ። 

በአዲስ አበባ እየተከናወነ ባለው የኮሪደር ልማት ዙሪያ 
የጋራ ግንዛቤ የሚሰጥ መድረክ ትናንት በተካሄደበት ወቅት፤ 
ልማቱ የዜጎችን ክብር በሚመጥን መልኩ ለሰው ቅድሚያ 
የሰጠና ዜጎች በተሻለ፣ ንጹህና ዘመናዊ በሆነ ሁኔታ መኖር 
እንዲችሉ ያደረገ መሆኑ ተገልጿል። 
የአዲስ አበባ ከንቲባ አዳነች አቤቤ በመድረኩ ላይ ለተነሱ 
ጥያቄዎችና አስተያየቶች መልስ ሲሰጡ፤ ለልማት የተነሱ 
አካባቢዎች ላይ የነበሩ ቤቶች ያረጁ ፣ጊዜያቸው ያለፈባቸውና 
የወደቁ ከመሆናቸው ባሻገር የዜጎችን ክብር የሚመጥኑ 
እንዳልነበሩ ገልጸው፤  ቤቶቹን በማንሳት ነዋሪዎች ለኑሮ ምቹ 
በሆነ ቤት ውስጥ እንዲገቡ መደረጉ መንግሥት ምን ያህል 
ለዜጎች ቅድሚያ ሰጥቶ እየሠራ እንዳለ ማሳያ ነው ብለዋል። 

የኮሪደር ልማቱ ዋነኛ ዓላማ አዲስ አበባን እንደ ስሟ 
ውብ አበባ የሆነች ከተማ ለማድረግ ነው ያሉት ከንቲባዋ፤ 
ከተማዋ ውብ መሆን የምትችለው ደግሞ መሠረተ ልማቷን 
በተሟላ ሁኔታ ስታገኝ እንደሆነ ተናግረዋል። መሠረተ 
ልማቶች ሲታደሱ፣ ከተማዋ ስትታደስ፣ እንዲሁም ነዋሪዎቿ 
ምቹ መኖሪያ ቤትና አካባቢን ሲያገኙ እንደሆነ ተናግረዋል። 

ከንቲባዋ፤ ከተማዋ የዛሬ ብቻ ሳትሆን የወደፊትም 
ከተማ ናት በማለት፤ የኮሪደር ልማቱ የሚሠራው አሁን 
ላለው ትውልድ ብቻ ሳይሆን የነገውንም ትውልድ ታሳቢ 
አድርጎ እንደሆነ አብራርተዋል። 

“ዛሬ ለነዋሪዎቿ ምቹ እናድርግ ብለን ስንሠራ ወደፊት 
ህጻናት ደስ ተሰኝተው፣ በአካባቢያቸው ንጹህ አየር አግኝተው 

ኩባንያ ሰባት ቢሊዮን ብር ካፒታል ኢንቨስትመንት 
በማስመዝገብ በሃዋሳ ኢንዱስትሪ ፓርክ ገብቶ ሊያለማ 
ነው።

ኩባያው ሥራውን ለመጀመር ከሃዋሳ ኢንዱስትሪ ፓርክ 
ሼዶችን ወስዷል ያሉት አቶ ዘመን፤ አንድ ነጥብ ሁለት 
ሄክታር መሬትም ተረክቧል። 

ኩባንያው ዘመናዊ ሶላር ፓኔሎችን እንደሚያመርት 
ጠቅሰው፤  ምርቱንም ወደ መካከለኛው ምስራቅ፣ ሕንድና 
አሜሪካ ገበያዎች የሚልክ ይሆናል ብለዋል።

በተጨማሪም ኩባንያው በፓርኩ ውስጥ ከ200 በላይ 
የመኖሪያ አፓርትመንቶችን በኪራይ እንደሚይዝ አቶ ዘመን 
ጠቁመዋል።

አምራች ድርጅቱ ማሽነሪዎቹን ተክሎ እንዳጠናቀቀ  
በቅርቡ ወደ ሥራ ሲገባም ከ400 በላይ ለሚሆኑ ዜጎች ቋሚ 
የሥራ ዕድል እንደሚፈጥር አስታውቀዋል። 

እንደ ምክትል ሥራ አስፈጻሚው ገለጻ፤ ኩባንያው 
ትልቅ አቅምና ልምድ ያለው በመሆኑ ኢንቨስትመንቱ ለሃዋሳ 

ኢንዱስትሪ ፓርክ ተጨማሪ አቅም የሚፈጥር ነው።
እንደሀገር ከታየ በሥራ ዕድል ፈጠራ፣ በቴክኖሎጂ 

ሽግግር፣ በሰው ኃይል ልማት እንዲሁም  በውጭ ምንዛሪ 
ግኝት ከፍተኛ አበርክቶ የሚኖረው ማምረቻ መሆኑን 
አስረድተዋል።

የመንግሥት የማክሮ ኢኮኖሚ ማሻሻያን ተከትሎ 

በተከናወኑ የውጭ ምንዛሪና የኢንቨስትመንት ዘርፍ 
ማበረታቻዎች እንዲሁም የፖሊሲ ማሻሻያ ሥራዎች ጋር 
በተያያዘ በርካታ ባለሀብቶች ወደኢንዱስትሪ ፓርኮችና 
ወደ ድሬዳዋ ነፃ የንግድ ቀጣና ገብተው ለማልማት ቅድመ 
ሁኔታዎችን በማጠናቀቅ ላይ መሆናቸውን አመላክተዋል። 

በተለይ የቻይናውያን ባለሀብቶች ፍሰት በከፍተኛ ሁኔታ 

በኢንዱስትሪ ፓርኩ ሰባት ቢሊዮን ብር ካፒታል ...

መሆኑን ጠቁመዋል።  
እየተተገበረ ያለው ገበያ መር የውጭ ምንዛሪ ግብይትም 

ለውጭ ቀጥታ ኢንቨስትመንት ምቹ ሁኔታ የሚፈጥር 
መሆኑን አስረድተው፤ እነዚህ ለውጦች ኢትዮጵያ በዓለም 
አቀፍ ገበያ ተወዳዳሪ እንድትሆን ኢንቨስተሮችም ተገቢውን 
ጥቅም እንዲያገኙ የሚረዱ መሆናቸውን አንስተዋል። 

ብሪክስም በአባል ሀገራት መካከል የጋራ ተጠቃሚነትን 
በማስፋፋት ለሌሎች ምሳሌ መሆን መቻል እንዳለበት 
ጠቁመው፤ በትብብር መሥራቱ አባላቱን ተጠቃሚ 
ከማድረግ ባለፈ ለሌሎች ዓለም አቀፋዊ የፋይናንስ ተቋማት 
ምሳሌ መሆን ያስችላል ብለዋል።

የብሪክስ አባል ሀገራት የዓለም አስተዳደራዊ መዋቅር 
ለታዳጊ ኢኮኖሚ ምላሽ ሰጪ እንዲሆን በንቃት መሥራት 
እንደሚገባ አመላክተዋል።  

ጠቅላይ ሚኒስትሩ በሞስኮ በተካሄደው የብሪክስ 
ቢዝነስ ፎረም ላይ ባስተላለፉት የቪዲዮ መልዕክት 
፤ የብሪክስ አባል ሀገራት የዓለምን 50 በመቶ ሕዝብ 
እንደሚወክሉ ገልጸዋል።

በመሆኑም ይህ ትልቅ አቅም በዓለም የኢኮኖሚ 
ዕድገትና ዘላቂ ልማት ላይ ተጨባጭ አስተዋጽኦ 
እንደሚያደርግ አንስተዋል። ይህንን አቅም ወደ ተግባር 
ለመለወጥም በንቃት መሥራት ይገባናል ብለዋል።

በዚህም የዓለም አስተዳደራዊ መዋቅር ወካይ፣ 
አካታችና ለታዳጊ ኢኮኖሚ ምላሽ ሰጪ እንዲሆን ለማስቻል 
በንቃት መሥራት እንደሚገባ አስገንዝበዋል።

የብሪክስ አባል ሀገራት ኢንቨስተሮች በኢትዮጵያ 
ኢንቨስት እንዲያደርጉ ጥሪ አቅርበው፤ በግብርና፣ 
በማኑፋክቸሪንግ፣ በማዕድን፣ በታዳሽ ኃይል በቴክኖሎጂና 
ቱሪዝም ዘርፎች ትልቅ እድል መኖሩን ጠቁመዋል።

ኢትዮጵያ የ2025 የብሪክስ ኢኮኖሚያዊ ትብብር 
ስትራቴጂ እንዲሳካ የበኩሏን ኃላፊነት እንደምትወጣም 
ቃል ገብተዋል።

«የብሪክስ ሀገራት ...

እየጨመረ ነው ያሉት አቶ ጁነዲን፤ በቦሌ ለሚ፣ ቂሊንጦና 
ኮምቦልቻ ኢንዱስትሪ ፓርኮች ላይ ገብተው ለማልማት 
ያላቸው ፍላጎት እየጨመረ መሆኑን ጠቁመዋል።

ከጃፓንና ቻይና እንዲሁም ከአሜሪካ ከፍተኛ 
የኢንቨስትመንት ፍሰት እየተስተዋለ መሆኑን አንስተው፤ 
በተጨማሪም የሩስያ ባለሀብቶች በድሬዳዋ የነጻ ንግድ ቀጣና 
ገብተው ለማልት ፍላጎት ማሳየታቸውን አስረድተዋል።

ኮርፖሬሽኑም ዓለም አቀፍ ኢንቨስትመንቶችን ለመሳብ 
ከባለድርሻ አካላት በተለይም ከኢትዮጵያ ኢንቨስትመንት 
ኮሚሽን እና ከውጭ ጉዳይ ሚኒስቴር ጋር በትብብር እየሠራ 
መሆኑን አስታውሰው፤ በዚህም በመላው ዓለም ከሚገኙ 
የኢትዮጵያ ሚሲዮኖች ኢንቨስትመንት ዳይሬክተሮች ጋር 
በቅርበት እየሠራ ነው ብለዋል።

አገልግሎት አሰጣጡን ከምንጊዜውም በላይ ፈጣንና 
ቀልጣፋ በማድረግም ባለሀብቶች በፍጥነት አገልግሎት 
እንዲያገኙ እየተደረገ መሆኑን ተናግረዋል።

ለኢንቨስትመንት ፍሰቱን ለመጨመር የምናደርገውን 
ጥረት አጠናክረን እንቀጥላለን ብለዋል።

ለመሆኑ ዜጎችን የሕግ የበላይነትን ማረጋገጥ ሂደት 
ተሳታፊ ከማድረግ አኳያ የሀገራችን ልምድ ምን ይመስላል? 
ዜጎችን የሕግ የበላይነትን ማረጋገጥ  ሂደት ተሳታፊ ማድረግ 
ምን ፋይዳ ይኖረዋል? በምን መልኩስ ተሳታፊ ማድረግ 
ይቻላል? የሕግ የበላይነትን ማረጋገጥ ሂደት ዜጎችን አሳታፊ 
ያደረጉ ሀገራት ተሞክሮስ ምን ይመስላል?በሚሉት ጉዳዮች 
ላይ የሕግ እና የሥነ ምግባርና ሥነ ዜጋ ባለሙያዎች 
አስተያየታቸው ሰጥተውናል።

በኢትዮጵያ የሕግ የበላይነትን ማረጋገጥ ሂደት 
በስፋትም ባይሆን ዜጎችን ተሳታፊ የማድረግ ጅምር 
ሂደቶች እንዳሉ የሕግ ባለሙያው ኢዘዲን ፈድሉ 
ይናገራሉ። ለማሳያነትም በፍትሐብሔር ሕጉ አንቀጽ 277 
እና ተከታዮቹ መሠረት ተከራካሪ ወገኖች ክርክራቸውን 
በስምምነት ከጨረሱ ፍርድ ቤት ለሕግና ለሞራል ተቃራኒ 
አለመሆኑን ተመልክቶ ሊያጸድቅላቸው እንደሚችል 
ያነሳል።

ይህ ውሳኔ ተፈጻሚነት ያለው በመሆኑ ዜጎች በውሳኔ 
ሂደት ተሳተፈዋል ለማለት የሚያስችል ነው ይላሉ። 

በወንጀለኛ መቅጫ ሥነ ሥርዓት ሕጋችንም ግለሰብ ዐቃቤ 
ሕግን ተክቶ ክስ መመስረት እንደሚችል በጠባቡም ቢሆን 
የተመላከተ መሆኑን አንስተው በኢትዮጵያ በወንጀል ጉዳይ 
ግን እምብዛም የዳበረ አሠራር አለመኖሩን ይገልጻሉ። 

የሥነ ዜጋ እና ሥነ ምግባር መምህሩ አቶ ዘላለም 
ረጋሳም የሕግ የበላይነትን በማረጋገጥ ሂደት ውስጥ 
ከመደበኛው የሕግ ሥርዓት ውጪ ያሉና ህብረተሰቡ 
የሚያምንባቸውን ዜጎች ማሳተፍ ለሕግ መከበር ሂደት 
በጎ ሚና እንደሚኖረው ይናገራሉ። የሀገር ሽማግሌዎች፣ 
እናቶች፣ የእድሜ ባለጸጋዎችና ምሁራን በሕግ ማስከበር 
ሂደት ውስጥ ተሳታፊ ቢሆኑ ለሕግ የበላይነት መከበር 
ፋይዳ እንደሚኖረው ያስረዳሉ።

በሀገራችን ባህላዊ የዳኝነት ሥርዓቶች መኖራቸውን 
የጠቀሱት መምህሩ፤ ይህ ሥርዓት አሁን ተግባራዊ 
ከሚሆንበት አግባብ በተሻለ መልኩ ከዘመናዊው የሕግ 
የበላይነት በማረጋገጥ ሥርዓት ጋር ተሰናስኖ ተግባር ላይ 
ቢውል የሕግ የበላይነትን የማረጋገጥ ተግባርን ውጤታማ 
ለማድረግ መልካም ይሆናል የሚል አስተያየት ይሰጣሉ። 

አቶ ኢዘዲን በመደበኛው የሕግ አስከባሪ ተቋማትና 
የሕግ የበላይነትን በማስከበር ሥርዓት ውስጥ በኖርዌይ፣ 
ጀርመን፣ እንግሊዝ አሜሪካና ሌሎችም ሀገራት 
በወንጀል ጉዳዮች ጭምር ዜጎችን የማሳተፍ ልምድ 
በስፋት እንደሚተገበር የጠቀሱት የሕግ ባለሙያው፤ 
በአሜሪካውያን ዘንድ የሚተገበረውን “ጁሪ” የተሰኘውን 
ሥርዓት በማሳያነት ያነሳሉ።

አቶ ኢዘዲን እንዳስረዱት፣ ጁሪ የአሜሪካ ዜጎች በፍትህ 
ሂደት ውስጥ የሚሳተፉበት መንገድ ነው። በዚህ ሂደት 
እያንዳንዱ ፍርድ ቤት ለዳኝነት አገልግሎት በዲስትሪክቱ 
ውስጥ ካሉ አውራጃዎች ብቁ ናቸው ብሎ ያመነባቸውን 
ዜጎች ይመርጣል።  

ዳኞች እና ጠበቆቹ በችሎት ውስጥ ለማገልገል ብቁ 
መሆናቸውን ለመወሰን ለተመረጡ ጁሪዎች ጥያቄዎችን 
ያቀርባሉ። በመልሳቸው መሠረት በችሎት ውስጥ 
እንዲያገለግሉ ሊወሰን አሊያም እንዳያገለግሉ ሊገለሉ 
ይችላሉ ነው ያሉት።

በዚህ የሕግ የበላይነት ለማስከበር ሂደትም የህበረተሰቡ 

ተሳትፎም መታከል  በወንጀሎችና ሌሎችም ጉዳዮች ላይ 
በሚወሰኑ ውሳኔዎች ላይ የህብረተሰብ ቅሬታን ለማስቀረት፣ 
አንዳንድ ጉዳዮችን ከመደበኛው የዳኝነት ሥርዓትና 
የፍትሕ አካላት ባለፈ ከህብረተሰቡ ዘንድ የሚኖረውን 
ዕይታ ለመረዳት የሚያስችል ነው ያሉት የሕግ ባለሙያው፣ 
ዜጎች ለሕግ መከበር በራሳቸው ዘብ እንዲቆሙ ለማድረግና 
ወንጀልንና ሕግን የጣሱ አሠራሮችን ለመከላከል ፋይዳ 
እንደሚኖረው የሕግ ባለሙያው አስረድተዋል።   

መምህር ዘላለም በበኩላቸው፣ የሕግ የበላይነት መከበር 
ለዜጎች ወሳኝ የመኖር ዋስትና መሆኑን አጽንዖት ሰጥተው 
ይናገራሉ። ለዚህም በሕግ የበላይነት ማስከበር ተግባራት 
ላይ ዜጋውን ማሳተፍ ለሕግ አስከባሪ አካላት ትልቅ አቅም 
ለሀገርም ትልቅ ፋይዳ እንዳለው ያስረዳሉ። ዜጎች በሕግ 
የበላይነት ማስከበር ሥርዓት ውስጥ በተጨባጭ ተሳታፊ 
የሚሆኑበት አሠራር ቢዘረጋ በሀገራችን አብዛኛውን ጊዜ 
ተፈጸሙ ብለን የምንሰማቸው አሰቃቂና በርካታ ወንጀሎች 
ላይ የሚወሰኑ ውሳኔዎች በሕዝብ ዘንድ ቅሬታን የሚፈጥሩ 
አይሆኑም ይላሉ።

ለሕግ የበላይነት መረጋገጥ ...

ማደግ ይገባቸዋል ለማለት ነው” ያሉት። ይህም ከትውልድ 
ግንባታ ሥራዎች መካከል አንዱ መሆኑን ጠቅሰዋል። 

በውይይት መድረኩ ላይ የተሳተፉት ልማቱ 
በማንኛውም ወገን ዘንድ ቅቡልነት ያለው፤ የዜጎችን ኑሮ 
ያሻሻለ፤ የከተማዋን ውበትና ደረጃ ያስጠበቀ መሆኑን 
በመጥቀስ፤ ግንዛቤ መስጠትን ጨምሮ በአሠራሩ ላይ 
የሚታዩ ክፍተቶችን ማረም እንደሚገባ አንስተዋል። 

የኮሪደር ልማት ሥራው የከተማዋን ገጽታ የሚቀይርና 
የዲፕሎማቲክ መቀመጫነቷን የሚያረጋግጥ መሆኑን 
እንዲሁም ነዋሪዎች ከነበሩበት አስከፊ የኑሮ ሁኔታ 
የሚያላቀቅ መሆኑን ጠቅሰው፤ ልማቱ በሁሉም የከተማዋ 
አካባቢዎች ተደራሽ እንዲሆንም ጠይቀዋል። 

ከተማ አስተዳደሩ በቀጣይ ዙር በሚያከናውነው 
የኮሪደር ልማት ችግሮች እንዳይከሰቱ መረጃ ላይ የተመሰረቱ 
ቅሬታዎችንና ጥያቄዎችን ተቀብሎ እንደሚያስተናግድና 
ስህተት በሚፈጽሙ አካላት ላይም ርምጃ ለመውሰድ ዝግጁ 
መሆኑን ከንቲባዋ አንስተዋል። በሂደት ልማቱን በሁሉም 
አካባቢዎች ተደራሽ ለማድረግ እንደሚሠራም ጠቁመዋል። 

ውይይቱ ከተማዋን ለማዘመን፣ ጽዱ፣ ውብና ለነዋሪዎቿ 
ምቹ ለማድረግ እየተሠሩ ባሉ የኮሪደር ልማት ላይ 
ለመግባባት ተሳቢ ተደርጎ የተዘጋጀ ሲሆን፤ በውይይቱም 
የሃይማኖት አባቶች፣ ተፎካካሪ የፖለቲካ ፓርቲዎች፣ 
የሀገር ሽማግሌዎችና አባገዳዎች፣ የማህበረሰብ ተወካዮችና 
ነዋሪዎች ተሳትፈዋል።

ከ1ኛ ገጽ የዞረ

አገልግል
የቅዳሜ መጽሔት የው

ስጥ
 ገጾ

ች

7ገጽ

 
«የናይል ተፋሰስ የትብብር 

ማሕቀፍ የቅኝ ግዛት ውሎችን 
ዋጋ ቢስ የሚያደርግ ነው»

የቫይታሚን «ዲ»›› 
እጥረት- ቀጣዩ  
የጤና ስጋት

ባለዲግሪዋ እንጀራ 
አምራች

- አቶ ፈቂአሕመድ ነጋሽ
 የውሃ ሀብት አስተዳደር ባለሙያ



መቅደስ ታዬ (ፒ ኤች ዲ)

ኢትዮጵያ የብዙ ባሕሎች እና ወጎች ስብጥር 
መሆኗን በብዙ አውታሮች ስንገነዘብ ኖረናል፤ 

አይተናልም:: አንዳንዴ እንዲህ ዓይነት ጉዳዮች 
ጠቅለል ያለ መረዳት ይሆኑና ዝርዝር እውነታዎች 
ሲቀርቡ ግር እንሰኛለን:: እኔን የገጠመኝ ይሄው 
ነው:: አዎ ኢትዮጵያ የብዙ ብሔረሰቦች መገኛ፣ 
የእልፍ ወጎች ማህደር፣ የቱባ እሰቶች ማማ ብዬ 
ስረዳ ቆይቻለሁ:: ከሰሞኑ የጋሞ ብሔረሰብን ወግና 
ልማድ ከእነ ተፈጥሯዊ ክዋኔው ለመረዳት በብሔሩ 
በከፍተኛ ድምቀት በሚከበረው የመስቀል በዓል ላይ 
ተገኝቼ ነበር:: አንዳንዴ ሁኔታዎች ከጠበቅናቸው 
እና ካስቀመጥንላቸው መጠን ሲያልፉ እኛነታችንን 
ተቆጣጥረው ግኡዝ እስከ ማድረግ ይደርሳሉ::

ከአዲስ አበባ ተነስተን አርባ ምንጭ ከተማ 
የገባነው ከምሽቱ 12፡30 ገደማ ነበር:: በማግስቱ  
በዶርዜ የሚካሄደውን የእርድ ሥነ ሥርዓት 
ለመታደም በአስተባባሪያችን ዶ/ር ሰኢድ መሐመድ 
በዞኑ የባሕል እና ቱሪዝም መምሪያ ኃላፊ አቶ ሙናዬ 
ሞሶሌ እንዲሁም በኮሙዩኒኬሽን ኃላፊው አቶ 
ወንድይፍራው ከተማ አማካኝነት በመስቀል ዋዜማ 
ጉዟችንን ከአርባ ምንጭ ጀመርን:: 

ዶርዜ አነስተኛ ቀበሌ ስትሆን በዚያን ቀን የእርድ 
ሥነ ሥርዓቱን እና እሱን ተከትለው የሚካሄዱ 
ኩነቶችን ለመቃኘት አቅሟን የሚፈትኑ እንግዶች፣ 
ቱሪስቶች፣ ጋዜጠኞች እንዲሁም የበዓሉ ከወኞች 
የገበያ ሜዳውን ሞልተውት ደረስን:: እንደ ጋዜጠኛ 
እያንዳንዱን እንቅስቃሴ መቃኘት ጀመርኩ:: ወደ 
ገበያው መሀል እየቀረብኩ ስመጣ እልፍ ባሕላዊ 
ኩነቶችን ታዘብኩ::

ካሜራ ባለሙያውን እነዚህን ያዝልኝ ብዬ 
ሳልጨርስ ሌላ አስደማሚ ኩነት ከጎኔ ይፈፀማል:: 
ደግሞ ሌላ፣ ደግሞ ሌላ ልዩ፣ ሌላ በጣም ልዩ:: 
በመጨረሻ በሚገባኝ እና በምችለው ልክ ብቻ ዋና 
ዋና ብዬ የለየኋቸውን ባሕላዊ ክዋኔዎች መከተል 
ጀመርኩ:: በዚህ ቅጽበት ከ2000 በላይ ከብቶች 
ታረዱ:: ይበላል፣ ይጨፈራል፣ ባሕላዊ ፒፓ ይጨሳል፣ 
ቁርጥ እዚህም እዚያም ይሸጣል፣ ዘመድ ከዘመዱ 
ይተቃቀፋል፣ መስቃላ ዮ፣ ዮ…ዮ…ዮ… ከሚገርም 
ስልታዊ አዘላል ጋር ይታያል:: በዚህ መካከል አንድ 
ነገር ቀልቤን ሳበኝ::

በገበያው ዳር አካባቢ ሴቶች ብቻ በነፃነት 
ባሕላዊ መጠጥ ሲጠጡ ተመለከትኩ፤ ጎራ አልኩ:: 
በመካከላቸው ቁጭ አልኩ እና ጨዋታ ጀመርን:: 
ምነው ሴቶች ብቻ ሆናችሁ… ወንዶች አይቀላቀሉም 
እንዴ አልኩ:: ሁሉም ተያይተው ፈገግ አሉ:: 
“እዚህ ቦታ እኛ ሴቶች ተገናኝተን እንጠጣለን፣ 
እንጫወታለን:: በሸጥነው ገንዘብ እንዝናናለን አሉኝ::” 
ቀና ብዬ ዶ/ር ሰኢድን ጠየኩት:: በኋላ የምታይው 
ፕሮግራም አለ:: ያኔ የበለጠ ግልፅ ይሆንልሻል አለኝ:: 
እና ወጌን በዚሁ ገትቼ ጉዞ ወደ ጨንቻ አልፎም ወደ 
ኤዞ ዱቡሻ ቀጠልን:: 

ጨንቻ የእርጎ ሀገር ነው ተብለን ወደሚታወቅ 
ቤት አቀናን:: ለሁላችንም እጅግ ልዩ ጣዕም ያለው 
እርጎ ቀረበልን:: ምሳም ስላልበላን የቀረበልንን 
ብርጭቆ ጨልጠን ወደ መኪናችን አቀናን:: እጅግ 
በሚገርም ሁኔታ የእርድ ፕሮግራሙ እንደተጠናቀቀ፣ 
ተከታትለው የሚፈፀሙ ሥርዓቶችን ለመፈፀም 
ሽማግሌዎች እና ታዳሚዎች ቀድመውን ሥርዓቱን 
ጀምረውት ደረስን:: 

በጋሞ ዞን እጅግ ልዩ እና አስደማሚ ኩነቶችን 
የሚያመላክት ባሕላዊ አስተዳደር ወይም ደሬ 
አላቸው:: በአሁኑ ሰዓት ወደ 42 የሚሆኑ ደሬዎች 
እንደሚገኙ ከ ዘ ኢትዮጵያን ሄራልድ ጋር ቆይታ 
ያደረጉት ምሁራን እና ኃላፊዎች ገልጸውልናል:: 
ባሕላዊ ደሬ ማለት ከዘመናዊ አስተዳደር በፊት እና 
አሁንም ላይ ያለ የአመራር ሁኔታ ነው:: አንድ ደሬ 
ማለት አንድ አገዛዝ ሲሆን ይህን ደሬ ወይም ባሕላዊ 

ነፃ ሃሳብ

አዲስ ዘመን    ቅዳሜ ጥቅምት 9 ቀን 2017 ዓ.ም

ፖለቲካ እና ወቅታዊ  

ጋሞ ማስቃላ፡ የእልፍ ባሕላዊ ኩነቶች ማብሰሪያ
ክልል የሚያስተዳድረው አለቃ ሲኖረው ጉዳዮች 
ከቤተሰብ ጀምረው የሚዳኙበት እና የሚወሰኑበት 
ስብሰባ ወይም መሰብሰቢያ ቦታ ዱቡሻ ይባላል:: 

ያ ማለት በጋሞ ባሕላዊ ዱቡሻ እያንዳንዱ ጉዳይ 
ሥርዓትና ሕግጋትን ተከትሎ ካለምንም አድሎ እና 
የፍርድ መዛባት ከግለሰብ እስከ ማህበረሰብ በተለያዩ 
የሥልጣን ደረጃ የተከለለውን ጎሳ ወይም ደሬ ለዘመናት 
ሲያስተዳድሩበት የቆዩበት እና አሁንም ያለ እጅግ 
አስደማሚ ባሕል ነው:: ዱቡሻ በእያንዳንዱ ደሬ ውስጥ 
የሚገኝ ከፍ ያለ ሰፊ ሜዳ ሲሆን ከምንም ዓይነት 
አገልግሎት የተገለለ እና ለመሰብሰቢያነት ብቻ የተገደበ 
ስፍራ ነው:: 

የባሕሉ ሽማግሌዎች እንደገለፁልኝ ዱቡሻ በጣም 
የተከበረ እና የተለየ ስፍራ በመሆኑ እያንዳንዱ ደሬ 
ስፍራውን የሚያስተዳድር እና የሚጠብቅ አለቃ አለው:: 
ይህ አለቃ በስፍራው ላይ ቀርበው ውሳኔ የሚሰጣቸውን 
ጉዳዮች በመጨረሻ የማፅደቅ ሥልጣን አለው:: ዱቡሻ 
የጎሳዎች ሁለንተናዊ ኩነቶች መከወኛ ቦታም ነው:: 
በመሆኑም መስቀል ሊደርስ አካባቢ ቦታው ከምንም 
ዓይነት ንክኪ ይጠበቃል::

 ከብቶች ወደ ቦታው መግባት ይከለከላሉ:: 
የደመራ እለት ሜዳው ብዙ ሁነቶችን ያስተናግዳል:: 
በመጀመሪያው የታደምነው እውነት እጅግ በፍጥነት 
እና በቅፅበት የተፈፀመው የታዳጊ ሕፃናት ሹመት 
ነበር:: 7 ዓመት ወይም 9 ዓመት የሆናቸው ያልተገረዙ 
ወንድ ሕፃናት በየዓመቱ ወይም በየ2 ዓመቱ ሥልጣን 
ይሰጣቸዋል ወይም ሽግግር ያደርጋሉ:: የኤዞ ሀለቃ 
እንደገለፁልን እነዚህ ሕፃናት የሥልጣን ኃላፊነታቸው 
ለምሳሌ መስቀል ሲደርስ የዱቡሻ ሜዳዎችን ሕዝቡ 
በከብት እንዳያስነካ መከልከል፣ ለሕዝቡ መስቀል 
መድረሱን ማብሰር፣ በመስቀል የሚጠበቁ ጉዳዮችን 
ማሳሰብ እና የመሳሰሉት ናቸው:: 

አዲስ የተሾሙት እነዚህ ሕፃናት በባዶ እግራቸው 
መንገድ በሌለው ማሳ ውስጥ ከሩጫ ባልተናነሰ ፍጥነት 
ሲተሙ ተመለከትኩ:: ለምን ብዬ ሀለቃውን ጠየኩ:: 
እነዚህ ብላቴናዎች ባላቸው ሥነ ሥርዓት እና በሕዝብ 
አመኔታ የተመረጡ ንፁሃን ናቸው:: ስለዚህ ተመርቀዋል 
እና በእህሉ ሲያልፉ በረከት ያመጣሉ ተብሎ ይታሰባል:: 
ስለአየሁት አለባበሳቸው እና በባዶ እግር የመሆናቸውን 
ተርጓሜ ለሚቀጥለው ሀተታ ላስቀምጥ እና  በደቂቃዎች 
ልዩነት የተከናወነውን ሌላ አስደናቂ ኩነት ላጋራችሁ::

በዚሁ ኤዞ ዱቡሻ ትንሽ ከፍ ብሎ በሚታይ ስፍራ 
ላይ አንድ የተለየ ሥርዓት አየሁ:: ጥንዶች እጅግ 
ተውበው እና በተለይ ሴቶች በጌጣጌጥ ደምቀው 
ከባሎቻቸው ጎን ቆመዋል:: ግርምቴን እና ግራ መጋባቴን 
ያስተዋለው የዞኑ ኮሙዩኒኬሽን ኃላፊ በጉዳዩ ዙሪያ 
የሚያናግረኝ አዋቂ አገናኘኝ:: “ዛሬ እያያችሁ ያላችሁት 
ኩነት ሶፌ ይባላል:: ይህም ማለት ባለፈው ዓመት 
ጋብቻቸውን የፈፀሙ ጥንዶች በዛሬው እለት ወጥተው 
በዚህ በዱቡሻው በሕዝብ ፊት ቀረበው ባል እና ሚስት 
መሆናቸውን የሚያረጋግጡበት ሥርዓት ነው::” በማለት 
አጠቃላይ መረጃ ሰጠኝ:: 

እልፍ ጥያቄዎችን እያጠነጠንኩ ወደ ጥንዶች 
ቀረብኩ:: ሴቶቹ በባሕል ልብስ አምረው፣ በጨሌ እና 
የተለያዩ ጌጣጌጦች ታጅበው ቆመዋል:: አንዳንዶቹ 
ቡሉኮ አድርገዋል:: ከቆዳ የተሰራ ካባም ደርበዋል:: 
ከምንም በላይ የደነቀኝ ከኪሎ በላይ የሚመዝን 
የፀጉር ቅቤ ጭንቅላታቸው ላይ ተደራርቦ ሲታይ 
ላስተዋለ የሆነ ነጭ ኮፍያ ይመስላል:: ግምባራቸው 
ላይ ቀጭን ሻሽ ጠምጥመዋል:: ሌላው ገራሚ ነገር 
ደግሞ በጭንቅላታቸው ዙሪያ የሰጎን ላቫ ሰክተዋል:: 
የእነዚህ ስብጥሮች ትርጓሜ እያጓጓኝ ወደ ቃለመጠይቄ 
ተመለስኩ:: በደፈናው እባክህ ተጨማሪ ነገር ንገረኝ 
አልኩት ቅድም ወሬዬን ያስጀመረኝን ጎልማሳ::

ያደረኩትን ቆይታ ከሌሎችም የባሕል አዋቂዎች 
ጋር በማቀናጀት እንደሚከተለው መረዳቴን 
አስቀምጫለሁ::በጋሞ ባሕል አንዲት ሴት ካገባች በኋላ 
የምትሄደው ወደ ባሏ ቤተሰቦች ጊቢ በተሰራላቸው 
ቤት ነው:: ሙሽሪቷ እስከ ዛሬዋ ቀን ማለትም ሶፌ 

ድረስ በዚህ ቤት ውስጥ በልዩ ሁኔታ እየተቀለበች 
እና ከፍተኛ እንክብካቤ እየተደረገላት ትቆያለች:: 
ሙሽሪት ምንም ዓይነት የቤት ሥራ የመሥራት 
ኃላፊነት የለባትም:: የባሏ እናት እና እህት በልዩ ሁኔታ 
ሙሽራዋን ይንከባከቧታል:: በተለይ አማቷ ሙሽራዋን 
ማየት አይፈቀድላትም:: የተለያዩ ምግቦችን እያቀረበች 
መመገብ እና መንከባከብ ዋናው ኃላፊነት የአማቷ 
ነው:: 

ቀኑ ደርሶ ሶፌ ሲወጣ የባልዬው ቤተሰቦች 
የልጃቸውን ሚስት አስውበው ብዙ ቅቤ ቀብተው 
ወደ ዱቡሻው ያወጣሉ:: በዚህም የተሰበሰበው ሕዝብ 
ከቀረቡት ጥንዶች ውስጥ በጥሩ ሁኔታ የተያዘችውን 
ሴት ውበቷን፣ ሰውነቷን፣ አለባበሷን እና የተቀባችውን 
የቅቤ መጠን በማየት ፍርድ ይሰጣል:: ይሄን መስፈርት 
ያለፈች ሴት የባሏን ቤተሰብ ታኮራለች:: በቁንጅናም 
ቀዳሚ የሆነችዋ ልዩ ምርቃት እና ምስጋና ታገኛለች::

ሶፌ የሚወጡ ጥንዶች ያልወለዱ ብቻ 
መሆናቸውን ለገለፁልን አባት ከመስከረም ጀምሮ 
ከተጋቡ ልጅ የመውለድ ዕድል አላቸው እና ይሄ 
እንዴት ነው የሚታየው ስል ጠየኩ:: ልጅ ከወለዱ ወደ 
ሶፌ ባይወጡም ባልና ሚስት መሆናቸው ይረጋገጣል:: 
ግን ሶፌ እጅግ ልዩ ባሕል ስለሆነ ጋብቻ ከሚያዝያ ወር 
በኋላ እንዲፈፀም ይመከራል:: ሶፌ ያልወጡ ጥንዶች 
ጋብቻቸው በማህበረሰቡ እውቅና አይሰጠውም:: 
ማለትም ሳይወልዱ ሶፌ ያልወጡትን ማለት ነው:: 

ይሄ ባሕል ከአብዛኛው የሀገራችን አባታዊ 
መዋቅር በተለየ ለሴት ልጅ ልዩ ጥበቃ እና እንክብካቤን 
የሚያሳይ የተለየ ልማድ ነው እና እንደ ኢትዮጵያዊ 
እና አፍሪካዊ ሴት ትልቅ ኩራት የሚያጎናፅፍ የኔነቴ 
ኩራት ነው ብዬ አምናለሁ:: በመስቀል ዋዜማ በዱቡሻ 
መሰብሰቢያ ቦታ ለቀናት ብሎም ለወራት ተከልክለው 
የቆዩ ከብቶች ወደ ቦታው ገብተው ለመንካት እንኳን 
የሚያሳሳውን ሳር ያለስስት እንዲመገቡ ይፈቀዳል:: 
ምክንያቱን ለሀገሬው አዋቂዎች ጠይቄ የተሰጠኝ 
ምላሽ አሁንም ድንቅ ነበር:: እኛ ሰዎች አርደን ስንበላ 
ስንጠግብ፣ ከብቶችም እንደኛ መጥገብ አለባቸው:: 
የሚል ግንዛቤ የያዙ መልሶች ጎረፉልኝ:: ከሰው አልፎ 
ለእንስሳት የሚጨነቅ የሚያቅድ ድንቅ ሕዝብ! 

ምንም እንኳን ምሽቱ እየቀረበ የታዳሚው ቁጥር 
እየተመናመነ ቢሄድም በቀኑ የሚከወኑ ሥርዓቶች 
በተያዘላቸው ቅደም ተከተል ቀጥለዋል:: ምረቃዎች፣ 
የአለቃ ሹም ሽሮች እና አስፈላጊ ጉዳዮች ተከናወኑ:: 
በመጨረሻ ዳመራው በባሕሉ መሠረት የመጀመሪያው 
ዳመራ በኤዞ ተለኮሰ ወይም ተጀመረ:: ይሄ ማለት 
ሌሎች የዳመራ መለኮስ ኩነቶች በየተራ በሁሉም 
ደሬዎች በተለያዩ ቀናት ይቀጥላሉ እንደ ካዎዎች 
ማብራሪያ::

መስቀል ለጋሞ ዞን ከፍተኛ ቦታ እና ልዩ አክብሮት 
የሚሰጠው በዓል ነው:: ዶ/ር አዲሱ አዳሙ የጋሞ 
ቴሌቪዥን ዋና ሥራ አስፈፃሚ እና የአካባቢው ተወላጅ 
እንደሚሉት ዳመራ ከእየሱስ ክርስቶስ ልደት በፊት 
በጋሞ ማህበረሰብ ዘንድ የዘመን መለወጫ ምልክት 
ሆኖ ይከበር እንደነበር ጠቁመው ክዋኔው ከክርስትና 
መምጣት በኋላ ከሚደረገው ሥርዓት ጋር ተመሳስሎ 
በዛው ቀጠለ የሚል እሳቤ እንዳለ ተናግረው በጉዳዩ 
ላይ ግን ሰፋ ያለ ጥናት ያስፈልጋል ብለዋል:: 

ለማናገር የሞከርኳቸው ካዎዎች ወይም ንጉሶች 
እንዳሉት መስቀል ለጋሞ ብሔረሰብ የዘመን መለወጫ 
ከዝናብ ከችግር መውጫ ምልክት ነው:: ለዚህም 
ምልክት ለማሳየት በመስከረም የእንግጫ ሳር ይዘው 
ወደ ገበያ በመውጣት የፀሐይ ዘመን መምጣቱን 
የክረምቱ ወቅት መገባደድን ስለዚህም መስቀል 
እየደረሰ መሆኑን እንግጫውን እየሰጡ ያመላክታሉ:: 
በዚህም ዘመን መቀየሩን ወሩም አዲስ መሆኑን 
ይረዳሉ:: ከላይ ጠቅለል አድርጌ ለማሳየት የሞከርኩት 
እልፍ ሃሳብ ያነገበ ባሕላዊ ክዋኔ ባለቤት እምዬ 
ኢትዮጵያ  እውነትም ምስጥራዊ ምድር አንዱ ጋሞ 
ነው ብዬ አምናለሁ:: የተጠቀሱትን እና ሌሎችንም 
ጉዳዮች በተናጠል በቀጣይ ሀተታዎቼ እዳስሳቸዋለሁ::  

መስቀል ለጋሞ ዞን 
ከፍተኛ ቦታ እና ልዩ 

አክብሮት የሚሰጠው 
በዓል ነው



የዘመን እንግዳ

          አዲስ ዘመን   ቅዳሜ ጥቅምት 9 ቀን 2017 ዓ.ም ገጽ 7
ወቅታዊ እና ቃለ ምልልሶች

‹‹የናይል ተፋሰስ የትብብር ማሕቀፍ የቅኝ ግዛት 
ውሎችን ዋጋ ቢስ የሚያደርግ ነው››

አዲስ ዘመን፡- በቅርቡ ሕጋዊ ሰነድ የሆነው 
የናይል ተፋሰስ የትብብር ማሕቀፍ ስምምነት ዋና 
ዓላማው ምንድን ነው?

አቶ ፈቂአሕመድ፡- የናይል ተፋሰስ የትብብር 
ማሕቀፍ ስምምነት በተፋሰሱ ስድስት ሀገራት በተለይ 
የላይኛዎቹ ተፋሰስ ሀገራት እንደ አውሮፓውያኑ 
አቆጣጠር ግንቦት 14/2010 ከተፈረመ በኋላ ስድስቱ 
ሀገራት አጽድቀው እንደ አውሮፓውያኑ አቆጣጠር 
ጥቅምት 13 ቀን 2024 ወደ አፈጻጸም የገባ ነው:: ይህ 
ስምምነት ከዚህ በኋላ የሚሆነው ዓለም አቀፍ ሕግ ነው:: 

የዚህ ስምምነት ዋና ዓላማ በተፋሰሱ ሀገራት 
መካከል ትብብር ማስፈን፤ የውሃ አጠቃቀምን፣ የውሃ 
ጥበቃን፣ የውሃ ቁጥጥርን እና አስተዳደርን ዘላቂ በሆነ 
መልኩ ሀገራቱ እንዲፈጽሙ ግዴታ ውስጥ ማስገባት 
ነው:: 

አዲስ ዘመን፡- የስምምነት ማሕቀፉ ምን 
አዲስ ነገር ይዞ ይመጣል ተብሎ ይታሰባል?

አቶ ፈቂአሕመድ፡- የናይል ተፋሰስ የትብብር 
ማሕቀፍ ስምምነት በርካታ አዳዲስ ነገሮችን ይዞ 
ይመጣል ተብሎ ይታሰባል:: ዋናው ነገር በናይል 
ተፋሰስ ውስጥ እንደሚታወቀው እስካሁን ድረስ 
የውሃ አመንጭ የሆኑት የላይኛው ተፋሰስ ሀገራት 
የበይ ተመልካች ሆነው ቆይተዋል:: በውሃ ሀብቱ ላይ 
ደግሞ ምንም አስተዋጽኦ የሌላቸው የታቻኛው ተፋሰስ 
ሀገራት ውሃውን ሙሉ በሙሉ ሲጠቀሙበት ኖረዋል:: 
መጠቀሙ ባልከፋ ነበር:: ነገር ግን የላይኛው ተፋሰስ 
ሀገራት ራሳቸውን ችለው እንዳይቆሙ እና ውሃውንም 
እንዳይጠቀሙ ሁሌም ደካማ እና ተጋላጭ እንዲሆኑ 
ሲያደቡ ቆይተዋል:: 

በተለይ ደግሞ ከአሁን በፊት የነበሩት ነባር የቅኝ 
ግዛት ሕጎች ከአሁን በፊት በቅኝ ግዛቶች መካከል 
እንዲሁም በቅኝ ግዛት እና በሉዓላዊ ሀገር፣ መጨረሻ 
ላይም የድኅረ ቅኝ ግዛት ስምምነቶች ሳቢያ የላይኛው 
ተፋሰስ ሀገሮችን ጠፍንጎ ለመያዝ ይሞክሩ የነበረበት 
ሁኔታ መኖሩ ግልጽ ነበር::  

አሁን የሚመጣው አዲስ ነገር የላይኛው ተፋሰስ 
ሀገራት የራሳቸው የሚገዙበት፣ አምነው የገቡበት 
ሕግ ይኖራቸዋል ማለት ነው:: ይህ ሕግ ደግሞ 
በተፋሰሱ ውስጥ ፍትሃዊ እና ምክንያታዊ የውሃ 
አጠቃቀም እንዲኖር ማንኛውም የውሃ ተጠቃሚ ሀገር 

በሌላኛው ላይ ጉልህ ጉዳት እንዳያደርስ ሀገራት መረጃ 
እንዲለዋወጡ እና እንዲተባበሩ እንዲሁም ተፋሰሱን 
አንድ ላይ እንዲንከባከቡ አስገዳጅ ሁኔታዎችን 
የሚፈጥር ነው:: እንዲሁም ሕጉ ሀገራት በየሀገራቸው 
የሚያካሔዱት የውሃ አስተዳደር ዘመናዊ እና ዘላቂ 
እንዲሆን ስለሚያደርግ የተለየ የውሃ አስተዳደር 
መፍጠሩ ላይ ትልቅ ጠቀሜታ የሚኖረው ይሆናል:: 

አዲስ ዘመን፡- የናይል ተፋሰስ የትብብር 
ማሕቀፍ ስምምነት፣ ሂደቱ ዋጋ የተከፈለበት 
መሆኑ የሚታወቅ ነው፤ ሂደቱ ስኬታማ 
እንዳይሆን ተግዳሮት የነበረው ነገር ምን ነበር?

አቶ ፈቂአሕመድ፡- ስምምነቱ የፈጀው ወደ 
13 ዓመት አካባቢ ነው:: የ13 ዓመት ድርድር ሲካሔድ 
የነበረው በዘጠኝ ሀገራት ነው:: ኤርትራ በፈቃደኝነቷ 
አልተደራደረችም:: በወቅቱ ደግሞ ደቡብ ሱዳን ሉዓላዊ 
ሀገር ስላልሆነች አልተሳተፈችም:: እነዚያ ኢትዮጵያን 
ጨምሮ ዘጠኝ ሀገራት ሲደራደሩ በጣም እልህ 

አስጨራሽ፣ አሰልቺ፣ አድካሚ፣ አንዳንዴም ደግሞ 
እልህ ውስጥ የሚያስገባ ሂደትን የተከተለ ነበር ማለት 
ይቻላል:: 

በተለይም የታችኛው ተፋሰስ ሀገራት ከዚህ 
ውስጥም ዋናዋ ግብጽ ነች፤ በመጀመሪያ ጊዜ ሲጀመር 
የግብጾች ሃሳብ የነበረው በድርድሩ አማካይነት እነኚህ 
አቅም የሌላቸው የላይኛው ተፋሰስ ሀገራት የቅኝ 
ግዛት ስምምነቱ እውቅና እንዲሰጡ አደርጋለሁ የሚል 
አካሔድ ነበር:: በርግጥም አጀማመሩ ላይ በተወሰነ 
መልኩ የሚሳካላት ዓይነት ሆኖ ተስምቷት እንደነበርም 
የሚታወስ ነው:: የላይኛው ተፋሰስ ሀገራትም የግብጽን 
አቋም ወደ መደገፍ አዘንብለው ነበር:: 

በኋላ ላይ ግን መሠረታዊ ጉዳዩ ሲጤን የላይኛው 
ተፋሰስ ሀገራት መሠረታዊ ፍላጎቶቻቸው አንድ ነው:: 
ስለዚህ በዚያ መሠረታዊ ፍላጎቶቻቸው ዙሪያ አንድነትን 
እና አጋርነትን በመፍጠር ያንን አንድነት እና አጋርነትን 
ወደ ጉልበት ለወጡት:: በመሆኑም ድርድሩ አቅጣጫ 
እየቀየረና ፍትሃዊ እየሆነ ሲመጣ ግብጾች በተቃራኒው 
ደግሞ ለማደናቀፍ በጣም በርካታ ጋሬጣዎችን 
በየቦታው ሲያስቀምጡ ነበር:: በተደጋጋሚም ድርድሩ 
የተቋረጠበት ሁኔታ ነበር፤ ቢያንስ ሁለት ጊዜ መቋረጡ 
የማይታበል ነው:: ይሁንና ሁለቴ ተቋርጦ የተወሰነ 
ጊዜ ያህል ከቆየ በኋላ እንደገና በተደረገ ጥረት ደግሞ 
ሊካሔድ ችሏል:: 

በመጨረሻ አካባቢም ቢሆን ሁሉም ሀገር 
ከተስማማ በኋላ በተለይ ግብጾች ላለመፈረም ብዙ 
ምክንያት ይፈልጉ ነበር:: የላይኛው ተፋሰስ ሀገራት 
ደግሞ ምክንያቱን ለማሳጣት በጣም በርካታ ጥረት 
አደረጉ:: በተለይ እነ ግብጽን ያላስማማው ንዑስ አንቀፅ 
የሚገኝበት አንቀፅ 14 ሲሆን፣ ይህም የውሃ ዋስትናን 
የሚመለከት ነው። 

ይህ ንዑስ አንቀጽ ለጊዜው ከስምምነቱ ውጭ 
የሆነው ስምምነቱ ከጸደቀ በኋላ ኮሚሽኑ እንደተቋቋመ 
በስድስት ወር ተደራድረው ሊጨርሱ በመስማማት 
ነው:: ይህ ሁሉ ከሆነ በኋላ ግን መጨረሻ ላይ ግብጾች፤ 

ቀጥሎ ሱዳኖች ጥለውት ወጥተዋል:: መውጣት 
ብቻ ሳይሆን እነዚህ ሀገራት ስምምነቱን ለማደናቀፍ 
ያላደረጉት ጥረት የለም:: በኢትዮጵያ በኩል ግን ጉዳዩን 
በከፍተኛ ትዕግስትና ብልጠት እንዲሁም ብቃት 
ስምምነቱ በስኬት ሊጠናቀቅ የቻለው ማለት ይቻላል:: 

አዲስ ዘመን፡- ታችኛው ሀገራት የናይል 
ተፋሰስ የትብብር ማሕቀፍ ስምምነት ተግባራዊ 
እንዳይሆን ብዙ ጥረት አድርገዋል፤ ይሁንና 
ስምምነቱ ሕጋዊ ሰነድ ሆኗል፤ ከዚህስ በኋላ 
በተለይ የግብጽ ጉዞ የት ድረስ ሊሆን ይችላል 
ይላሉ?

አቶ ፈቂአሕመድ፡- አሁን ሁሉም ነገር እየጠበበ 
መጥቷል:: በፊት የነበረው እንደሚታወቀው ያልፈረሙ 
ሀገራት እንዳይፈርሙ፤ የፈረሙ ሀገራት እንዳያጸድቁ፤ 
ያጸደቁትም ሀገራት መልሰው እንዲወጡ ጥረት 
ሲያደርጉ ነበር:: የናይል ተፋሰስ የትብብር ማሕቀፍ 
ስምምነት ደግሞ በአሁኑ ሰዓት ዓለም አቀፍ ሕግ ሆኗል:: 
ይህ ማለት ደግሞ ተፈጻሚነቱ እውን ሆኗል ማለት ነው:: 
ይህ የሆነው እንደ አውሮፓውያኑ አቆጣጠር ካለፈው 
ጥቅምት 13 ቀን 2024 ጀምሮ ማለት ነው:: 

አሁን ደግሞ እያደረጉ ያሉት ነገር ኮሚሽኑ 
እንዳይቋቋም ጥረት ማድረግ ነው:: ኮሚሽኑ ተቋቁሞ 
ወደ ሥራ እንዳይገባ ግብጾች በመጣር ላይ ይገኛሉ:: 
ስምምነቱ የሚለው፤ የናይል ተፋሰስ የትብብር ማሕቀፍ 
ስምምነት እንደጸደቀ የናይል ወንዝ ኮሚሽን አሁን 
ያለውን የናይል የትብብር መድረክ ወይም ናይል ቢዚን 
ኢንሼቲቭ መብት የእሱን መብት ግዴታዎችን እና 
ሀብቶች ይወርሳል ይላል:: ስለዚህ ኮሚሽኑ የሚቋቋመው 
በናይል የትብብር መድረክ ላይ ስለሆነ ያ እንዳይሆን 
የትብብር መድረኩ የእኛም ስለሆነ በዚያ ላይ መቋቋም 
አይችልም:: ይህ የጋራችን ስለሆነ ይቀጥላል የሚል አንድ 
አቋም ይዟል:: ሌላኛው ደግሞ ስምምነቱ ራሱ ሙሉ 
አይደለም፤ ሁሉንም ሀገር አላካተተም፤ አልተጠናቀቀም፤ 
ጎዶሎ ነው:: የሁሉም ሀገር ስምምነት የሌለበት ስለሆነ 
ውድቅ መደረግ አለበት የሚል አመለካከት በተደጋጋሚ 

- አቶ ፈቂአሕመድ ነጋሽ 
 የውሃ ሀብት አስተዳደር ባለሙያ

አስቴር ኤልያስ

ታላቁ የኢትዮጵያ ሕዳሴ ግድብ የመሠረት ድንጋይ ከተቀመጠለት ጊዜ ጀምሮ ለስኬታማነቱ 
በሙያቸው ከፍተኛ አስተዋጽኦ አበርክተዋል:: ለብዙ ዓመታትም በውሃና መስኖ ላይ ደከመኝ 
ሰለቸኝ ሳይሉ ሰርተዋል:: የኢትዮጵያ ሸለቆዎች ልማት ጥናት ባለሥልጣን፤ መጀመሪያ ሥራ 
የተቀጠሩበት ተቋም ነው:: በሂደት ደግሞ በተለያዩ መሥሪያ ቤቶች ከባለሙያነት እስከ ቡድን 
መሪነት፣ ከዚያም ከፍ ሲል በፕሮጀክት አስተባባሪነት እና በመምሪያ ኃላፊነት አገልግለዋል:: 
የዛሬው የዘመን እንግዳችን የታላቁ የኢትዮጵያ ሕዳሴ ግድብ የቀድሞው ተደራዳሪና የውሃ 
ሀብት አስተዳደር ባለሙያው አቶ ፈቂአሕመድ ነጋሽ:: 

እንግዳችን አቶ ፈቂአሕመድ፣ በቀድሞው አጠራሩ የኢፌዴሪ ውሃ፣ መስኖና ኢነርጂ (በአሁኑ 
አጠራር የውሃና ኢነርጂ) ሚኒስቴር መሥሪያ ቤት ውስጥ ያሉ ሁለት የተለያዩ ዳይሬክተሮችንም 
በተለያየ ጊዜ በምክትል ዳይሬክተርነት መርተዋል:: በናይል ቤዚን ኢንሼቲቭ ስር ካሉ ሶስት 
ተቋማት አንዱ የሆነውን የምሥራቅ ናይል የቴክኒክ ቀጣናዊ ጽሕፈት ቤት ሥራ አስኪያጅ 
በመሆን ለሰባት ዓመት አገልግለዋል:: በታላቁ የኢትዮጵያ ሕዳሴ ግድብ ላይ በተደራዳሪነት 
ለተወሰነ ዓመት ሰርተዋል:: በብዙ የትብብር መድረኮች ላይ ደግሞ ኢትዮጵያን ወክለው በቴክኒክ 
አማካሪ ኮሚቴነት የሚጠበቅባቸውን ኃላፊነት በብቃት መወጣት ችለዋል:: 

እኚህ፣ በአዲስ አበባ ዙሪያ ሰበታ አካባቢ ዳለቲ ተብላ በምትጠራ ቀበሌ ውስጥ ተወልደው 
ያደጉት የዛሬው የዘመን እንግዳችን፣ አንደኛ ደረጃ ትምህርታቸውን የተከታተሉት በዚያው 
በዳለቲ ቀበሌ ነው:: ሁለተኛ ደረጃን የተማሩት ደግሞ ሰበታ ሲሆን፣ የመጀመሪያ ዲግሪያቸውን 
በዓለማያ ዩኒቨርሲቲ፣ ሁለተኛ ዲግሪያቸውን ደግሞ በእንግሊዝ ሀገር በክራንፊልድ ዩኒቨርሲቲ 
(Cranfield University) በውሃ ሀብት አስተዳደር ላይ ሰርተዋል:: አሁን እየሰሩ ያሉት በግል 
ሲሆን፣ የሚያማክሩትም በውሃ ሀብት አስተዳደር ላይ ነው:: አዲስ ዘመንም ከሰሞኑን ሕጋዊ 
ሰነድ በመሆን ይፋ የተደረገውን የናይል ተፋሰስ የትብብር ማሕቀፍ ስምምነትን አስመልክቶ 
ስለሂደቱና ተፈጻሚነቱ ከካበተ ልምዳቸው እንዲያጋሩን እንግዳ አድርጎ ተከታዩን አቅርቦላችኋል:: 
መልካም ንባብ::

ሕጉ ሀገራት በየሀገራቸው 
የሚያካሔዱት የውሃ 

አስተዳደር ዘመናዊ እና 
ዘላቂ እንዲሆን ስለሚያደርግ 

የተለየ የውሃ አስተዳደር 
መፍጠሩ ላይ ትልቅ ጠቀሜታ 

የሚኖረው ይሆናል

የዘመን እንግዳ
ወቅታዊ እና ቃለ ምልልሶች

ከ7ኛው ገጽ የዞረ

‹‹የናይል ተፋሰስ የትብብር ማሕቀፍ የቅኝ...

ያነሳሉ:: ስለዚህ በዚህኛው የሚቀጥሉ ይመስለኛል:: 
ይህ ሁኔታ እስከ መቼ ነው የሚቀጥለው 

ለተባለው የሚወሰነው ይህንን ስምምነት ያጸደቁ 
ሀገራት የሚያቋቁሙት ኮሚሽን ብቃቱ ለዚህ ኮሚሽን 
የሚሰጠው ሥልጣንና ኃላፊነት እንዲሁም ለኮሚሽኑ 
የሚሰጠው አቅም በተለይ ደግሞ የፋይናንስ አቅም 
የመወሰን አቅም በጣም ወሳኝ ይሆናል:: ሀገራቱ ራሳቸው 
በኮሚሽኑ እየተረዱ ወደ ልማት ከገቡ ኮሚሽኑ ሀገራቱን 
ወደ ትብብር፣ ወደ ውሃ አጠቃቀም እና ውሃ አጠባበቅ 
እንዲሁም ክትትል በአግባቡ ካስገባቸው፣ የኮሚሽኑ 
መኖር ደግሞ ግዙፍ ውሳኔዎች የሚወሰኑበት መድረክ 
ከሆነ ግብጽና ሱዳን እንዲህ ዓይነት ግዙፍ ውሳኔ 
ከሚወሰንበት መድረክ ላይ ይጠፋሉ የሚል እምነት 
የለኝም:: ስለዚህ በወቅቱ ይመጣሉ ብዬ አስባለሁ:: 

አለበለዚያ ሀገራቱ ልክ ከአሁን በፊት የናይል 
የትብብር መድረክ ላይ እንደነበረው ደካማ የሆነ 
ሥልጣን እና ኃላፊነት ሰጥተውት ዓመታዊ መዋጮ 
እንኳ መክፈል የማይችሉበት ደረጃ ላይ ካሉ ኮሚሽኑ 
ለፋይናንስ ፍላጎቱ የልማት አጋር የሆኑ ተቋማት እጅ 
ይገባና እነሱ የሚዘውሩት ከሆነ ደካማ ይሆናል፤ ደካማ 
ከሆነ ደግሞ ግብጽ እና ሱዳን ወደኮሚሽኑ ይመጣሉ 
የሚል እምነት የለኝም:: እንዲያውም እንዲያፈርሱት 
እድል የሚሰጣቸው ይሆናል:: 

አዲስ ዘመን፡- የትብብር ማሕቀፉን የታችኛው 
ተፋሰስ ሀገራትን ጨምሮ ያላጸደቁ አሉ፤ ኬንያ 
ብትፈርምም አለማጸደቋ ይታወቃል፤ እነዚህ 
ሀገራት ስምምነቱን ፈርመው እንዲያጸድቁ 
በኢትዮጵያ በኩል ከዚህ በኋላ ምን መደረግ 
አለበት ይላሉ? 

አቶ ፈቂአሕመድ፡- አሁን እነዚህን ሀገራት በሶስት 
መክፈል የምንችል ይመስለኛል:: ከእነዚህ ሀገራት ውስጥ 
ግን ኤርትራን እዚህ ውስጥ አንከትም፤ ምክንያቱም 
የኤርትራ ፍላጎት አይታወቀም:: አንደኛዋ ኬንያ ነች:: 
እንደሚታወቀውም ኬንያ ስምምነቱን ፈርማለች:: 
እንዲያውም የናይል ተፋሰስ የትብብር ማሕቀፍ 
ስምምነት በመፈረም ደረጃ አራተኛዋ ሀገር ኬንያ ነች:: 
መፈረም ብቻ ሳይሆን ከዚያ በሚኒስትሮች ምክር ቤት 
አጸድቃለች:: 

ሌሎች ሀገራት የናይል ተፋሰስ የትብብር ማሕቀፍ 
ስምምነቱን ከፈረሙ በኋላ ያጸደቁት በፓርላማዎቻቸው 
ሲሆን፣ በኬንያውያን አሰራር መሠረት ግን ጉዳዩ ወደ 
ፓርላማ አይሔድም ይባላል:: በኬንያውያን አሰራር 
ፕሬዚዳንቱ የሚያወጡት ድንጋጌ አለ:: እርሳቸው 
ያንን አውጥተው ከፈረሙ ጸድቆ ወደ አፍሪካ ሕብረት 
ይሔዳል ይባላል:: 

ኬንያ በተለይ በኢትዮጵያ በኩል የራሷ የምታነሳቸው 
ጥያቄዎች አሏት:: የኬንያ የማጽደቅና የማዘግየት 
ጉዳይ በኢትዮጵያ እና በምሥራቅ አፍሪካ የኢኮኖሚ 
ማሕበረሰብ የሚባሉ አሉ:: በእነርሱ እጅ ነው ያለው፤ 
የእነ ዑጋንዳ፣ ታንዛንያ፣ ሩዋንዳ፣ ቡርንዲ፣ ደቡብ ሱዳን 
እና ኬንያ ያሉበት አንድ የኢኮኖሚ ማሕበረሰብ አለ:: 
እነሱ መወሰን ይችላሉ:: ኢትዮጵያም ኬንያን ወደእዛ 
ማስገባት ትችላለች፤ ያለው በእጇ ነው:: ስለዚህ የኬንያ 
የተለየ ነው:: የእርሷ ቀላልም ነው ማለት ይቻላል::

ዴሞክራቲክ ሪፐብሊክ ኮንጎ አልፈረመችም፤ 
ስምምነቱን ግን ተቀብለዋለች:: እንዲያውም ስምምነቱ 
እንዲፈረም በወቅቱ ኮንጎ የተጫወተችው ሚና ትልቅ 
ነው:: የናይል ተፋሰስ የሚኒስትሮች ምክር ቤት ሰብሳቢ 
ስለነበረች ተቋርጦ የነበረው ድርድር እንደገና እንዲቀጥል 
አድርጋ ተሯሩጣ ወደ ፊርማ እንዲቀርብ አድርጋለች:: 
ያልፈረመችበትን ምክንያት በግልጽ አስቀምጣለች፤ 
ዋና ምክንያቷም ግብጽ እና ሱዳን እስካልፈረሙ ድረስ 
አልፈርምም የሚል ነው:: 

ይሁን እንጂ ዴሞክራቲክ ሪፐብሊክ ኮንጎ፣ ናይል/
ዓባይ ላይ ብዙም መሠረታዊ ፍላጎት የላትም:: ወደ ናይል 
የምትገባው አንዲት ትንሽ ወንዝ (sibiliti) ናት:: የኮንጎ 
ግዛት በናይል ወንዝ ላይ ያለው ተፋሰስም ቢሆን ከአንድ 
በመቶ በታች ነው::

ዴሞክራቲክ ሪፐብሊክ ኮንጎ፣ የኮንጎ ወንዝ ባለቤት 
ነች:: የኮንጎ ወንዝ ደግሞ በዓለማችን ሁለተኛው ትልቁ 
ወንዝ ሲሆን፣ ናይልን 18 ጊዜ የሚገዝፍ ወንዝ ነው:: ከዚህ 
የተነሳ እኛ ብዙም ለማይረባ ነገር ስለምን ብለን ከሱዳን 
ጋር እንጣላለን የሚል አቋም ያላቸው ይመስለኛል:: ይህ 
የእኔ አስተያየት ነው::

ኮንጎዎች በናይል ወንዝ ላይ እምብዛም ፍላጎት 
የላቸውም፤ ቢመጡም ደግሞ በማንኛውም ሰዓት 
መምጣት ይችላሉ:: በመጡበት ጊዜ ፈርመው ኮሚሽኑን 
መቀላቀል ይችላሉ:: ደግሞም የሚያግዳቸው ምንም ነገር 
የለም:: 

በሶስተኛው ቡድን ውስጥ የሚወድቁት ደግሞ 
ግብጽ እና ሱዳን ናቸው:: እንደሚታወቀው ሁለቱም 
ሀገራት ስምምነቱን ውድቅ አድርገውታል:: የወጡት 
ከናይል ተፋሰስ የትብብር ማሕቀፍ ስምምነት ብቻ 
ሳይሆን ከናይል ቤዚን ኢንሼቲቭም ጭምር ነው:: 
በርግጥ ሱዳን ከሶስት ዓመት በኋላ ተመልሳለች:: ሱዳን 
ትብብር ላይ ትኑር እንጂ ስምምነቱን እንደ ግብጽ ሁሉ 
አልተቀበለችም:: 

ሱዳኖች የተለሳለሰ አቋም አላቸው:: ወደ እዚህ 
ስምምነት የማይመጡት ደግሞ ግብጽን ፍራቻ ነው:: 
የ1959 ስምምነት ላይ ሁለቱም ሀገራት የላይኛው 
ተፋሰስ ሀገራት የሚያነሱትን የውሃ አጠቃቀም ጥያቄ 
በጋራ ምላሽ እንሰጣለን የሚል ስምምነት ስላላቸው 
ያው ከግብጽ ተለይተው ወደእዚህ መምጣት የሚቸገሩ 
ይመስለኛል:: 

ስለዚህ እነርሱን ለማምጣት የላይኛው ተፋሰስ 
ሀገራት አንደኛ የእነርሱን ፍላጎት እና የእነርሱን ፍርሃትና 
ስጋት መረዳት መቻል አለባቸው:: የራሳቸውን ፍላጎት 
ለማሟላት ደግሞ ጠንክሮ መሥራት መቻል አለባቸው:: 
ግልጽ አሰራሮችን ማስፈን፤ ቁልፍ ቁልፍ ስልታዊ የሆኑ 
ውሳኔዎች ላይ ግን በራሳቸው የመወሰን አሰራር ካሰፈኑ 
ግብጽ እና ሱዳንም ይመጣሉ የሚል እምነት አለኝ::     

አዲስ ዘመን፡- በኤርትራስ በኩል? 
አቶ ፈቂአሕመድ፡- ኤርትራ በፊትም ታዛቢ 

ነበረች፤ በድርድሩም ሆነ በትብብሩ ላይ በገዟ ፈቃዷ 
ታዛቢ መሆን ፈልጋለች:: የኤርትራ አቋም ወዴት 
እንደሆነ አይታወቅም:: በዚህም ላይ ኤርትራም ብትሆን 
ምናልባት ከኤርትራ የሚነሳ ሳቶ ወንዝ (Saato Riv-
er) የሚባል አንድ ወንዝ አለ፤ እሱም ቢሆን ናይል 
አይደርስም:: ወንዙ ወደ ሱዳን አቅንቶ ረግረግ ውስጥ 
የሚሰርግ ነው::  

ኢትዮጵያ ድንበር ላይ ሁመራ አካባቢ የተከዜ 
ወንዝ ድንበር ላይ ስለሚፈስ እዚያ ላይም የጋራ 
ፍላጎት ሊኖራቸው ይችላል:: ከዚህ ውጭ በኤርትራም 
በኩል ይህ ነው የሚባል ወደ ናይል የሚሔድ ወይም 
የምታበረክተው የውሃ ሀብት የላትም:: 

አዲስ ዘመን፡- የዓባይ/ናይል ወንዝ ኮሚሽን 
በዓለም ላይ ካሉ ኮሚሽኖች በተሞክሮነት 
መውሰድ ያለበት ምንድን ነው?

አቶ ፈቂአሕመድ፡- በዓለማችን ላይ በጣም 
በርካታ የተፋሰስ ተቋማት አሉ፤ እነዚህ የተፋሰስ 
ተቋማት ሀገራቱ የሚሰጧቸው ሥልጣን እና ኃላፊነት፤ 
ሀገራቱ የሚሰጧቸው የዲፕሎማሲ፣ የፖለቲካ እና 
የፋይናንስ ድጋፍ በጣም ወሳኝ ነው የሚሆነው:: በቂ 
ሥልጣን እና ኃላፊነት ከተሰጣቸው በተለይ ደግሞ 
ኮሚሽኑን የሚያስተዳድር የበላይ ውሳኔ ሰጪ አካል፣ 
የሀገራት መሪዎች፣ የመሪዎች ጉባኤ ከሆነ በጣም 
ጠንካራ ኮሚሽን ሊሆኑ ይችላል:: የናይልም የተቀረጸው 
በዚያ መልክ ነው::

ስለዚህ የናይል ተፋሰስ ዋና ውሳኔ ሰጪ አካል 
የመሪዎች ጉባኤ ከሆነ በቂ ፋይናንስ፣ በቂ የፖለቲካ 
እና የዲፕሎማሲ ድጋፍ ሀገራት ከሰጡት፣ የተፋሰሱን 
የውሃ ሀብት በፍትሃዊነት እንዲጠቀሙ፣ እንዲለሙ፣ 
እንዲንከባከቡ፣ ዘላቂ ልማት እንዲያስፍኑ፣ ግጭት 
እንዳይፈጠር፣ ትብብር እንዲኖር ከፍተኛ ሚና 
ይጫወታሉ፤ እናም ብዙዎቹ ስኬታማ የሆኑ ኮሚሽኖች 
የጠቀስኳቸው ጉዳዮች የተሟላላቸው ስለሆነ ከዚያ 
ትምህርት ተወስዶ የዓባይ/ናይል ተፋሰስም ጠንካራ 
የሆነ ኮሚሽን ይቋቋማል የሚል እምነት አለኝ፤ 
ሀገራቱንም ወደ ልማት የሚያስገባ ይሆናል::  

አዲስ ዘመን፡- የደቡብ ሱዳንን፣ የናይል 
ተፋሰስ የትብብር ማሕቀፍ ስምምነትን ማጽደቅ 
ተከትላ ‘ሰነዱ ዓለም አቀፍ ሕግን የጣሰ ነውና 
አይመለከተኝም!’ በሚል ግብጽ መግለጫ 
ማውጣቷ ይታወቃል፤ ይህ ማሕቀፍ ግብጽ 
የተጣበቀችበትን የቅኝ ግዛት ውሎች በመሻር 
ደረጃ ሚናው የት ድረስ ነው?  

አቶ ፈቂአሕመድ፡- አንድ ዓለም አቀፍ ስምምነት 
አስገዳጅ የሚሆነው በፈረሙትና ባጸደቁት ሀገራት ላይ 
ነው:: ያልፈረመው እና ያላጸደቀውን ሀገር ስምምነቱ 

አይመለከተውም:: ልክ እኛ የቅኝ ግዛት ስምምነት 
የሆኑትን የ1929ኙን እና የ1959ኙን ስምምነቶች 
የቅኝ ግዛት ስምምነት ናቸውና አናውቃቸውም ብለን 
እውቅና እንደነሳናቸው ሁሉ፤ እነሱም ይህን የናይል 
ተፋሰስ የትብብር ማሕቀፍ ስምምነት አንቀበልም 
ማለት መብታቸው ነው:: ስለዚህ ስምምነቱ በእነሱ ላይ 
አስገዳጅነት አይኖረውም:: አስገዳጅነቱ እና ተፈጻሚነቱ 
ፈራሚዎቹና አጽዳቂዎቹ በሆኑት የላይኛው ስድስት 
ሀገራት ላይ ነው::   

እነሱ ማለትም ግብጽ እና ሱዳን የቅኝ ግዛት 
ስምምነታቸውን ከፈለጉ ይዘው መቆየት ይችላሉ:: ይህ 
የግብጽና ሱዳን የቅኝ ግዛት ስምምነት ከዚህ በኋላ 
የሚገዛው ድንበራቸው ውስጥ የገባውን ውሃ ብቻ 
ነው:: ይህ ነው በጣም ሊሰመርበት የሚገባው ጉዳይ:: 
እስካሁን ድረስ የዓለም ማኅበረሰብ ብዥታ ውስጥ 
ነበረ:: የዓለም ማሕበረሰብ ብቻ ሳይሆን አንዳንድ 
የላይኛው ተፋሰስ ሀገራትም ብዥታ ውስጥ ነበሩ::  
ለምሳሌ ኬንያን፣ ዑጋንዳን መውሰድ እንችላለን:: 
አንዳንድ ባለሥልጣኖቻቸው የ1929 ስምምነት በእኛ 
ላይ ተፈጻሚነት ይኖረዋል ብለው መግለጫ ሲሰጡ 
እንደነበር እናውቃለን:: ለዚህም ነው ወደ ልማት 
ላለመግባት ፈራ ተባ ሲሉ የነበረው:: አሁን ግን የዚህ 
ስምምነት መውጣት አንደኛ እነዚያ ብዥታ ውስጥ 
የነበሩ ሀገራት በግልጽ ያ ስምምነት በእነሱ ላይ ተፈጻሚ 
እንደማይሆን ያውቁታል:: ምክንያቱም ይህን ስምምነት 
ካጸደቁ ከዚህ ስምምነት ጋር የሚያጋጭ ማንኛውንም 
ዓይነት ስምምነት እንዳይተገብሩ ወይም እንዳይቀበሉ 
ያስገድዳቸዋል:: 

ስለዚህ አንደኛ እነዚህ ሀገራት ሙሉ በሙሉ ያኛው 
ውድቅና ጠፊ መሆኑን አምነውበት ወደዚህ ይገባሉ:: 
ስለዚህ የላይኛው ተፋሰስ ሀገራት ውስጥ ያለው ውሃ 
ሙሉ በሙሉ ተገዥ የሚሆነው በዚህ መሠረት ነው:: 
ግብጽ እና ሱዳን ውስጥ ዘልቆ የገባው ውሃ ደግሞ በቅኝ 
ግዛት ስምምነት መሠረት ሊተዳደር ይችላል:: ስለሆነም 
የውሃው ምንጭ ያለው ይህን ስምምነት ያጸደቁ ሀገራት 
ዘንድ ስለሆነ የናይልን ውሃ ሙሉ በሙሉ በተዘዋዋሪ 
መልኩ የሚያስተዳድሩት የናይል ተፋሰስ የትብብር 
ማሕቀፍ ስምምነት ነው ብለን መውሰድ እንችላለን:: 

ሌላው የሚታየው የዓለም ማኅበረሰብ በምን 
መልኩ ያያቸዋል የሚለው ነው:: በተፋሰሱ ውስጥ 
ሁለት ስምምነቶች አሉ:: እነዚህን ሁለት ስምምነቶች 
የሚያያቸው በምን መልኩ ነው? የሚለውን ነው:: 
ዓለማችን ፍትሃዊ ከሆነች ሁለቱንም ስምምነቶች ሚዛን 
ላይ ማስቀመጥ ነው:: ያኛው ስምምነት ዓለም አቀፍ 
መርህን፣ ዓለም አቀፍ መልካም ተሞክሮን ማለትም 
የሁለቱ ሀገራት የቅኝ ግዛት ስምምነት ዓለም አቀፍ 
መርህን ተሞክሮውንና ዓለም አቀፍ ሕግን ያልተከተለ 
ሁለት ሀገራትን ብቻ አሳትፎ ሌሎቹን የተፋሰስ ሀገራት 
ያገለለ፣ ውሃውን ሙሉ በሙሉ ለሁለቱ ሀገራት ብቻ 
የደለደለ፣ ውሃ ክፍፍል ላይ የውሃ ጥበቃ፣ እንክብካቤ፣ 
አስተዳደር ላይ ያላተኮረ፣ ምናልባትም ብዙ የዘርፉ 
ምሁራን ዋጋ የሌለው እና በመስኮት ወደ ውጭ 
መወርወር ያለበት ነው ብለው የፈረጁት ስምምነት ነው:: 

በዚህ መልኩ ስናይ ደግሞ የናይል ተፋሰስ 
የትብብር ማሕቀፍ ስምምነት ሁሉም የተፋሰሱ ሀገራት 
ሉዓላዊነታቸውን ጠብቀው፣ ሀገራዊ አንድነታቸው 
ተረጋግጦ፣ በፍላጎታቸው የተደራደሩት፣ ዓለም አቀፍ 
መርሆዎችን፣ ዓለም አቀፍ ስምምነቶችን፣ ዓለም አቀፍ 
ተሞክሮዎችን ያካተተ፤ እስከ መጨረሻው ድረስ 
የተቀበሉትም ያልተቀበሉትም ሀገራት በእኩልነት 
የተደራደሩበት ስለሆነ ትልቅ ተቀባይነት ይኖረዋል:: 
የናይል ተፋሰስ የትብብር ማሕቀፍ ስምምነትን ይዞ 
መገኘት ዓለም አቀፍ መድረክ ላይ ትልቅ የሞራል ልዕልና 
የሚሰጥ ነው፤ ስለሆነ ዓለም ፍትሃዊ ከሆነች ያንን የቅኝ 
ግዛት ስምምነት ውድቅ አድርጋ ይኸኛውን ስምምነት 
ትቀበለዋለች የሚል እምነት ነው ያለኝ:: የላይኛው 
ተፋሰስ ሀገራት ከዚህ በኋላ የሚኖራቸው የውሃ 
አጠቃቀም ፍትሃዊ የሆነ ይሆናል:: ከአሁን በፊት በቅኝ 
ግዛት እንደነበረው ዓይነት ስምምነቱ የውሃ ድርሻን 
ለግብጽ እና ሱዳን የሚሰጥ አይሆንም:: በመሆኑም 
በቀጣይ በናይል ተፋሰስ የትብብር ማሕቀፍ ስምምነት 
መሠረት የሚሰራ ይሆናል ማለት ነው::        

አዲስ ዘመን፡- ለሁልጊዜ ትብብርዎ ከልብ 
አመሰግናለሁ::

አቶ ፈቂአሕመድ፡- እኔም አመሰግናለሁ::

የግብጽና ሱዳን 
የቅኝ ግዛት ስምምነት ከዚህ 

በኋላ የሚገዛው 
ድንበራቸው ውስጥ የገባውን 

ውሃ ብቻ ነው

ማህደረ ጤና  
ማህበራዊ

አስናቀ ፀጋዬ

ግራ ገብቶታል፣ በዚህ እድሜው እንዲህ አይነት 
ህመም ይገጥመኛል ብሎ አላሰበም። ጡንቻው 
ይዝልበታል። ድካም ይሰማዋል። አልፎ አልፎ ደግሞ 
በእግሮቹ አጥንት ላይ ህመም ይሰማዋል። ህመሙ እለት 
በእለት እየጨመረ ሲመጣ ነው መንስኤው ምን እንደሆነ 
ለማወቅ ወደ ህክምና ተቋም ያመራው። ወደ ህክምና 
ተቋም አምርቶ አስፈላጊው መርመራ ከተደረገለት በኋላ 
የተነገረውን ውጤት ሲሰማ ግን ማመን አልቻለም። 
እንዲህ አይነቱ ህመም ይገጥመኛል ብሎም አላሰበም። 

የተነገረው የህክምና ውጤት የቫይታሚን ዲ እጥረት 
ነበር። እርሱ ያገኘውን ምግብ ሁሉ እንደሚመገብ 
ቢረዳም ለዚህ ህመም ያበቃው በሚመገበው ምግብ 
ውስጥ በቂ የቫይታሚን ዲ ንጥረ ነገር አለመኖሩ ነው 
በሐኪም የተነገረው። አዘውትሮ ሲመገበው የነበረው 
የታሸገ ጣፍጭ ምግብ ይህን ህመም እንዳስከተለበት 
የተረዳውም ከህክምና ምርመራ በኋላ ነው:: ይህ ለዚህ 
ጽሑፍ ሲባል ስሙ የተቀየረው ወጣት ቢኒያም ተክሉ 
ታሪክ ነው።

አሁን አሁን ልክ እንደ ወጣት ቢኒያም ሁሉ አንዳንድ 
ሰዎች በህክምና ምርመራ የቫይታሚን ዲ እጥረት 
እንዳለባቸው እየተነገረ ነው:: ከዚህ ቀደም በአብዛኛው 
የቫይታሚን ዲ እጥረት በሕፃናት ላይ ብቻ እንደሚታይ 
የሚታወቅ ቢሆንም አሁን ግን በወጣቶች፣ በጎልማሶች 
ብሎም በእድሜ በገፉ ሰዎች ላይም ጭምር እየተከሰተ 
እንደሆነና ቀጣዩ የጤና ስጋት እየሆነ እንደመጣ 
መረጃዎች እያሳዩ ነው:: 

አቶ ቢራራ መለሰ የሥነ ምግብ ባለሙያ ናቸው:: 
ከዚህ ቀደም በጤና ሚንስቴር የሥርዓተ ምግብ ኬዝ 
ቲም አስተባባሪ ሆነው ሰርተዋል:: አሁን ደግሞ በዚሁ 
ሙያቸው በአንድ ተቋም ውስጥ እያገለገሉ ይገኛሉ:: 
እርሳቸው እንደሚሉት፣ ሁለት ዓይነት ንጥረ ምግቦች 
ያሉ ሲሆን ሰውነት በብዛት የሚፈልጋቸው የንጥረ 
ምግብ ዓይነቶች ማክሮ ኒውትረንት ይሰኛሉ:: እነዚህም  
ኃይልና ሙቀት ሰጪዎች፣  ፕሮቲኖች፣ ጤናማ ስብና 
ውሃ ናቸው:: በትንሽ መጠን ሰውነታችን የሚፈልጋቸው 
የንጥረ ምግቦች ዓይነቶች ደግሞ ማይክሮ ኒውትነትን 
ሲባል ይህም ሚኒራሎችንና ቫይታሚኖችን ያጠቃልላል:: 
ማዕድናት ሲባሉ ለምሳሌ የደም ማነስ ለመከላከል ጥቅም 
ላይ የሚውሉ አይረን፣ ዚንክ፣ ካልሺየምን ያካትታሉ:: 
ቫይታሚኖች ደግሞ ከአትክልትና ፍራፍሬ የሚገኙትን 
ቫይታሚን ኤ፣ ቢ፣ ሲ፣ ዲ፣ ኬ እየተባሉ የሚጠሩትን 
ያጠቃልላሉ:: 

እነዚህ ቫይታሚኖች በውስጣቸው ሌላ ብዙ ዓይነት 
ቫይታሚኖችን አቅፈው የያዙ ናቸው:: ለአብነትም 
ቫይታሚን ቢ-1፣ ቢ-2 እና ቢ-3 የሚባሉ የቫይታሚን 
ዓይነቶች አሉ:: 

እያንዳንዳቸው የማይክሮ ንጥረ ምግቦች ሚኒራሎችና 
ቫይታሚኖች በሰውነት ውስጥ የተለያዩ ጥቅም አላቸው:: 
ቫይታሚን ዲ ደግሞ ከነዚህ ውስጥ አንዱ ነው:: ለአብነት 
ካልሲየም ከወተትና ከተለያዩ የእህል አይነቶች የሚገኝ 
ማዕድን ሲሆን ለአጥንት ጥንካሬ፣ ለጥርስና አጠቃላይ 
በሰውነት ውስጥ ለሚካሄዱ እንቅስቃሴዎችና ለምግብ 
ልመት ከፍተኛ ጠቀሜታ አለው:: ቫይታሚን ዲ በአጥንት 
ጥንካሬ ላይና ከምግብ ልመት ጋር በተያያዘ እንደ ግብዓት 
ብቻ ሳይሆን እንደ ሞተር ሆኖም ያገለግላል:: ለምሳሌ 
ካርቦሃይድሬት እንዲፈጭ የዚንክ፣ ካልሲየምና ቫይታሚ 
ዲ ከፍተኛ ጠቀሜታ አላቸው:: 

ከምግብ ብቻ የሚገኙ ቫይታሚን ዲዎች እንዳሉ 
ሆነው ቫይታሚን ዲን ልዩ የሚያደርገው ከፀሐይ 
ብርሃን ጋር የሚገናኝ መሆኑ ነው:: አገልግሎት የማይሰጥ 
የቫይታሚን ዲ ዓይነት በሰውነት ውስጥ ሲኖር ፀሐይ 
በሚገኝበት ሰዓት ምላሽ ፈጥሮ ወደሚያገለግል 
የቫይታሚን ዲ ዓይነት ይቀየራል:: ይህ ሲሆን በሰውነት 
ውስጥ የቫይታሚን ዲ እጥረት እንዳይኖር ያደርጋል:: 
ከቫይታሚን ዲ እጥረት ጋር በተያያዘ የሚመጡ 
በሽታዎችን ይከላከላል:: ሕፃናት ገላቸውን ከታጠቡ 
በኋላ የጠዋት ፀሐይ እንዲሞቁ የሚደረገውም ቫይታሚን 
ዲ ከፀሐይ ብርሃን እንዲያገኙ ነው:: ይህ የሚሆነው 
በቆዳቸው ላይ ፀሐይ በሚያርፍበት ጊዜ ምላሽ ይፈጠርና 
አገልግሎት የማይሰጠው የቫይታሚን ዲ ወደ ጠቃሚ 
ቫይታሚን ዲ ይቀየራል:: ይህ ታዲያ በሕፃናት ላይ ብቻ 
ሳይሆን በአዋቂዎች ላይም ይሰራል:: 

አቶ ቢራራ እንደሚያስረዱት የቫይታሚን ዲ እጥረት 
መንስኤ አንደኛው ለምሳሌ ሕፃናት በአግባቡ የፀሐይ 
ብርሃን አለማግኘት ሲሆን፣ በአዋቂዎች በኩል ደግሞ 
ለረጅም ጊዜ ከቢሮ ሳይወጡ ማሳለፍ ፣ የፀሐይ ብርሃን 
በበቂ ሁኔታ በማይደርስባቸው የጋራ መኖሪያ ቤቶች፣ 
አፓርትመንትና ሌሎች ተደራራቢ ቤቶች ውስጥ መኖር 
ናቸው:: ሁለተኛው የቫይታሚን ዲ እጥረት መንስኤ 
ደግሞ የተመጣጠኑ ምግቦችን በተለይ በቫይታሚን ዲ 
ንጥረ ነገሮች የበለፀጉ አትክልትና ፍራፍሬዎችን በበቂ 
ሁኔታ አለመመገብ ነው:: 

የቫይታሚን ዲ እጥረት በአብዛኛው በሕፃናት ላይ 
የሚከሰት ቢሆንም በአዋቂዎች ላይም ይታያል:: ሕፃናት 
ፈጣን እድገት ስለሚያሳዩ፣ ፈጣን የምግብ መፈጨት 
ሂደት ስላላቸውና በሽታ የመከላከል አቅማቸውም 
ገና ስለማይጠነክር የቫይታሚን ዲ እጥረት በብዛት 
ይገጥማቸዋል:: ነገር ግን የቫይታሚን ዲ እጥረት 
በወጣቶች፣ ጎልማሶችና አዛውንቶች ላይም ሊከሰት 
ይችላል:: በተለይ ደግሞ አሁን አሁን በወጣቶች ላይ 
የቫይታሚን ዲ እጥረት በብዛት ይታያል:: ለዚህም አንዱ 
መንስኤ ጤናማ የአመጋገብ ሥርዓት አለመከተል ነው:: 

ወጣቶች የፀሐይ ብርሃን በበቂ ሁኔታ ሊያገኙ 
ይችላሉ:: ነገር ግን በቂ ንጥረ ነገሮች ያሏቸው ምግቦችን 
ማለትም አትክልትና ፍራፍሬዎችን ስለማይመገቡና 
ከዚህ ይልቅ ጣፋጭና የታሸጉ ምግቦችን መመገብ 
ስለሚያዘውትሩ ለቫይታሚን ዲ እጥረት ይጋለጣሉ:: 
የጣፋጭነት ይዘት ያላቸው ምግቦችን መመገብ ለጊዜው 
ኃይልና ሙቀት ቢሰጡም የምግብ ፍላጎትን ስለሚዘጉ 
ቫይታሚኖችንና ሚኒራሎችን ይከለክላሉ:: ስለዚህ 
በወጣቶች በኩል የተዛባ የአመጋገብ ልምድ ስላለ 
ለቫይታሚን ዲ እጥረት አስተዋጽኦ አለው:: ከቫይታሚን 
ዲ እጥረት ጋር በተያያዘ የካልሺየም፣ ዚንክና አይረን 
እጥረትም በወጣቶች ላይ የደም ማነስ ችግር ሲያስከትል 
እየተስተዋለ ነው:: 

በተመሳሳይ በትምህርት ቤቶች አካባቢም 
ለተማሪዎች የሚቀርበው ምግብ የተመጣጠነ አይደለም:: 
በብዛት ለተማሪዎች በሽያጭ የሚቀርቡት ጣፋጭና 
ጥቅም አልባ ምግቦች ናቸው:: ከአመጋገብ ሥርዓት 
መጓደል ጋር በተያያዘና የተመጣጠኑ ምግቦችን 
አለመመገብ ለቫይታሚን ዲ እጥረት መከሰት ትልቅ 
አስተዋጽኦ አለው:: 

አቶ ቢራራ እንደሚያስረዱት፣ አንድ ሰው 
የቫይታሚን ዲ እጥረት እንዳለበት በተለያዩ መንገዶች 
ሊያውቅ ይችላል:: ይሁንና ይህን ለማወቅ እንደ 
ቫይታሚኑ ዓይነት ይለያያል:: ለምሳሌ የደም ማነስ 
ምልክቶች በሰውነት አካል ላይ ይታያሉ:: ነገር ግን 
የቫይታሚን ዲ እጥረት ምልክቶች በሰውነት ላይ ላይታዩ 

ይችላሉ:: ለዛም ነው የህክምና ባለሙያዎች የቫይታሚን 
ዲ እጥረት ምን ዓይነት ምልክቶች እንዳሏቸው በአካላዊ 
ምርመራ የሚለዩት:: ከዚህ ውጭ በሰውነት ውስጥ መኖር 
ያለባቸው የንጥረ ምግብ መጠኖችን ለማወቅ የደም 
ናሙና ተወስዶ በላብራቶሪ ይታያል:: መጠኑ በእድሜ 
ደረጃ ተለክቶ ተፈላጊው የምግብ ንጥረ ነገር በሰውነት 
ውስጥ ካለ እጥረት የለም ከሌለ ደግሞ የቫይታሚን 
እጥረት አለ ማለት ነው:: 

ከዚህ በመነሳት እያንዳንዱ የቫይታሚን እጥረት ምን 
አይነት ምልክት እንዳለው ለማወቅ ይቻላል:: ይሁንና 
አብዛኛዎቹ የቫይታሚን እጥረት ምልክቶች ተመሳሳይነት 
ያላቸው ናቸው:: ይህም ሊሆን የቻለው አንደኛው 
ቫይታሚን ከሌላው ቫይታሚን ጋር ተያያዥነትና 
ጠቀሜታ ያለው በመሆኑ ነው:: ስለዚህ እያንዳንዱ 
የቫይታሚን እጥረት የሚያሳየው የራሱ ምልክት አለው::  
ለምሳሌ መገርጣት፣ የሰውነት መድረቅ፣ ድካም ሊሆን 
ይችላል:: በተመሳሳይ ከቫይታሚን ዲ እጥረት ጋር 
በተያያዘ ሊታዩ የሚችሉ የተለመዱ ምልክቶች የጡንቻ 
መድከም፣ ጭንቀት፣ ድካምና የአጥንት ህመም ናቸው:: 

የቫይታሚን እጥረት እንዳለ ከተረጋገጠ የተለያዩ 
ህክምናዎች ይኖራሉ:: እጥረቱ እንዳይባባስ መከላከልም 
ይቻላል:: የመጀመሪያው የአመጋገብ ሥርዓትን 
ማስተካከል ነው:: በቫይታሚን ዲ የበለፀጉ ምግቦችን 
መመገብ ይመከራል:: ሁለተኛ እጥረቱ ሕፃናት ላይ 
የሚታይ ከሆነ በቂ የፀሐይ ብርሃን በተለይ የጠዋት 
ፀሐይ እንዲያገኙ ማድረግ ያስፈልጋል:: ሦስተኛ ያለውን 
የቫይታሚን ዲ እጥረት በቶሎ ለመፍታት ተጨማሪ 
ምግቦችን መመገብ ነው:: 

በሌላ በኩል የቫይታሚን እጥረቱ በወጣቶችና 
አዋቂዎች ላይ የተከሰተ ከሆነ የአመጋገብ ሥርዓት 
መስተካከል ላይ ማተኮር ይኖርባቸዋል:: የምግብ 
ስብጥርና ምድቦችን አውቆ መመገብ ያስፈልጋል:: 
ከጣፋጭና ጥቅም አልባ ምግቦች ራስን ማራቅ ይገባል:: 
በነዚህ ምትክ አትክልትና ፍራፍሬዎችን በብዛት መመገብ 
ይመከራል:: የእንስሳት ተዋፅኦም በጣም ጠቃሚ ነው:: 
ወተት፣ እንቁላል፣ ቀይ ስጋ ወዘተ መመገብ ያስፈልጋል:: 
አመጋገብን ማስተካከልና በቂ የፀሐይ ብርሃን ማግኘት 
ከተቻለ የቫይታሚን ዲ እጥረትን ማስተካከል ይቻላል::  

አቶ ቢራራ እንደሚሉት፣ የቫይታሚ ዲ እጥረት 
የአጥንት ህመም እንዲከሰት ቀጥተኛ አስተዋፅኦ 
ያደርጋል:: አጥንት እንዲጠነክርና እንዲዳብር ብሎም 
በጣም የተጎዳ ከሆነ እንዲያገግም በንጥረ ምግብ ውስጥ 
የሚገኙ ቫይታሚኖች ያስፈልጋሉ:: ስለዚህ የቫይታሚን 
ዲ እና ካልሺየም ሚኒራል እጥረት ካለ አጥንት ጥንካሬ 
አይኖረውም:: ስለዚህ ከቫይታሚን ዲ የሚገኙ የምግብ 
ንጥረ ነገሮች ለአጥንት ጤናና ጥንካሬ ወሳኝ በመሆናቸው 
በነዚህ ንጥረ ነገሮች የበለፀጉ ምግቦችን መመገብ 
ያስፈልጋል:: 

በኢትዮጵያ በብዛት የታወቁት ቫይታሚን ኤ፣ 
የአይረን፣ የዚንክ፣ ካልሺየም እጥረቶች ናቸው:: 
የቫይታሚን ዲ እጥረት ግን ከቅርብ ጊዜ ወዲህ ነው 
ችግሩ ጎልቶ እየወጣ የመጣው:: ይህ ሲባል ቫይታሚን 
ዲ እጥረት ችግር ሳይሆን ቀርቶ አይደለም:: የቫይታሚን 
ዲ እጥረት አሁን ላይ እየመጣ ያለና የጤና ስጋት እየሆነ 
ነው:: በተለይ አሁን ላይ የአኗኗርና የአመጋገብ ዘይቤው 
እየተለወጠ መምጣት ለቫይታሚን ዲ እጥረት ስጋት 
መጨመር አስተዋፅኦ እያደረገ ይገኛል:: ቫይታሚን ዲ 
ደግሞ ከሌሎቹ የሚለየው በሰውነት ውስጥ አገልግሎት 
የማይሰጥ መስሎ ተቀምጦ የፀሐይ ብርሃን ማግኘት 
ሲጀምር ነው ምላሽ የሚሰጠውና ወደ ጠቃሚ ቫይታሚን 
የሚቀየረው:: 

ከዚህ አኳያ የፀሐይ ብርሃን አለማግኘት እንደ 
ቀላል ጉዳይ የሚታይ አይደለም:: ሰዎች በተለይ የጠዋት 
ፀሐይ ለተወሰኑ ደቂቃዎች መሞቅ አለባቸው:: ረጅም 
ሰዓት በሥራ ቦታና በመኖሪያ ቤት ውስጥ ማሳለፍም 
ተገቢ እንዳልሆነ የጤና ባለሙያዎች ይመክራሉ:: 
ሁሌም እንቅስቃሴ ማድረግ ያስፈልጋል:: ከዚህ ባለፈ 
እንደው የቫይታሚን ዲ እጥረትን ለማስተካከል ብቻ 
ሳይሆን ጠቃሚ የምግብ ንጥረ ነገሮች በሰውነት ውስጥ 
እንዲኖሩና ጤናማ ለመሆን ከአትክልትና ፍራፍሬ፣ 
ከእንስሳት ተዋፅኦ፣ ከእህል ዘሮች፣ ከጥራጥሬ፣ ከሰብል 
የተመጣጠኑ ምግቦችን መመገብ ያስፈልጋል:: በዚህ 
መልኩ ከቫይታሚን እጥረት ጋር በተያያዘ የሚከሰቱ 
በሽታዎችን መከላከል ይቻላል::     

                     

የቫይታሚን ‹‹ዲ›› እጥረት- ቀጣዩ የጤና ስጋት

‹‹የቫይታሚን እጥረት 
እንዳለ ከተረጋገጠ የተለያዩ 

ህክምናዎች ይኖራሉ:: 
እጥረቱ እንዳይባባስ 

መከላከልም ይቻላል:: 
የመጀመሪያው የአመጋገብ 
ሥርዓትን ማስተካከል ነው:: 

በቫይታሚን ዲ የበለፀጉ 
ምግቦችን መመገብ 

ይመከራል 



ስኬት 

ኢኮኖሚ

ፍሬሕይወት አወቀ

ወቅቱ ሥራ ለመቀጠር ከወዲያ ወዲህ የሚሉበትና 
ጊዜ የሚያጠፉበት አይደለም፤ ሥራ የሚፈጥሩበት 
እንጂ:: አብዛኞቹ ወጣቶች ከተመረቁበት የሙያ ዘርፍ 
ውጭ ሥራ እየፈጠሩም በተለያዩ መስኮች ተሰማርተው 
የምንመለከተውም በዚሁ ምክንያት ነው:: 

ጥቂት የማይባሉ ወጣቶች ውስጣቸው ያለውን 
ችሎታ፣ ዕውቀትና ፍላጎት ለይተው ወደ ሥራ መቀየር 
እየቻሉ ነው:: ወጣቶች አካባቢያቸውን አጥንተው አዳዲስ 
የፈጠራ ሃሳቦችን የማህበረሰቡን ችግሮች ለመፍታት 
ሥራ ለማዋል በሚያደርጉት ጥረት ውስጥም መንግሥት 
የድርሻውን እየተወጣ ይገኛል:: 

ወጣቶች ተቀጥሮ ከመሥራት ይልቅ ሥራ ፈጣሪ 
ለመሆን የሚያደርጉት ጥረት ተስፋ ሰጪ ነው:: በርካታ 
ወጣቶች በግል የሥራውን ዓለም እየተቀላቀሉ፣ ለሌሎች 
ዜጎችም የሥራ እድል እየፈጠሩ ይገኛሉ:: ይህ ብቻ 
አይደለም፤ በሀገሪቷ ኢኮኖሚያዊና ማህበራዊ ዕድገት ላይ 
ቁልፍ ሚና እየተጫወቱም ይገኛሉ:: 

የዕለቱ የስኬት ገጽም ‹‹ተቀጥሮ ከመሥራት ይልቅ ሥራ 
ፈጣሪ መሆንና ውስጥን አድምጦና አድምቶ መሥራት 
አዋጭና ተመራጭ ነው›› በምትለው በወይዘሮ ኤልሻዳይ 
ተካልኝ ስኬታም የሥራ እንቅስቃሴ ላይ ትኩረቱን 
አድርጓል:: የመጀመሪያ ዲግሪዋን ከድሬዳዋ ዩኒቨርሲቲ 
በሲቪል ኢንጂነሪንግ ያገኘችው ወይዘሮ ኤልሻዳይ፤ 
እንደ ማንኛውም ተማሪ በተመረቀችበት ሙያ ተቀጥሮ 
የመሥራት ዕድል አላጋጠማትም፤ ተቀጥሮ የመሥራት 
ውስጣዊ ፍላጎቷ አልነበራትም፤ ይህ ሁሉ ሁኔታ የተለያዩ 
ሥራዎችን እንድትሞካክር አድርጓታል::   

ልዩ ልዩ ሥራዎችን ሞክራ አሁን በእንጀራ 
አቅርቦት ሥራ የተሰማራችው ኤልሻዳይ፤ የ‹‹እንደ 
እናት›› እንጀራ አምራች ድርጅት መስራችና ሥራ 
አስኪያጅ ናት:: ሻሸመኔ ከተማ ተወልዳ አዲስ አበባ 
ያደገችው ኤልሻዳይ ፣ በመደበኛነት ካገኘችው ዲግሪ 
በተጨማሪም በኢንጂነሪንግ ዘርፍ ጠቃሚ ናቸው የተባሉ 
የተለያዩ የሶፍትዌር ስልጠናዎችን ተከታትላ የምስክር 
ወረቀቶችንም አግኝታለች:: ይሁንና የምስክር ወረቀቶቹም 
ልክ እንደ ዋናውና በመደበኛነት ተምራ ያገኘችው ዲግሪ 
የሥራ ዕድል ሊፈጥሩላት አልቻሉም:: 

ኤልሻዳይ ሥራ እስኪገኝ በሚል እጅና እግሯን 
አጣጥፋ አልተቀመጠችም:: በሙያዬ ካልሰራሁ ብላም 
አልተቀመጠችም:: ከዛ ይልቅ የተለያዩ ሙከራዎችን 
በማድረግ ሥራ ፈጣሪ ለመሆን ጥረቷን ትቀጥላለች::  

ላርጎ ወይም ፈሳሽ ሳሙና የማምረት ሥራ የመጀመሪያ 
ምርጫዋ እንደነበር ያስታወሰችው ኤልሻዳይ፤ በወቅቱ 
ስልጠናውን ወስዳ ወደ ማምረት ገብታ እንደነበርም 
ትናገራለች:: ሥራውም ጥሩና አዋጭ እንደነበር 
ታስታውሳለች:: 

ሥራው ትልቅ ካፒታልና ሰፊ የማምረቻ ቦታ 
እንደሚጠይቅ ትናገራለች:: ይህን ማግኘት ከመሆኑ 
በተጨማሪ ለሳሙና ምርት አስፈላጊ የሆነው ኬሚካል 
ለጤናዋ ምቹ አለመሆኑ ሥራውን መቀጠል እንዳትችል 
አድርጓታል። በዚህ ምክንያት ሌሎች የሥራ አማራጮችን 
ማማተር ቀጠለች:: በመሀል ከተማረችው ሙያ ውጭ 
መረጃ (Data) የማሰባሰብ ሥራን በኮንትራት ትሰራ 
እንደነበር አጫውታናለች:: 

‹‹ተቀጥሮ መሥራትን ሙሉ ለሙሉ ከውስጤ 
አውጥቼ የራሴን ሥራ መፍጠር እንዳለብኝ ሁሌም አስብ 
ነበር›› የምትለው ኤልሻዳይ፤ እንጀራ አምርቶ ማቅረብ 
ከመጀመሯ አስቀድማ ስልጠናዎችን እንደወሰደች 
ትናገራለች:: ስልጠናዎቹም ምን መሥራት እንዳለባት 
እንዳመላከቷት ጠቅሳ፣ በውስጧ ያለውን የሥራ ተነሳሽነት 
ተጠቅማ ብዙ አስባ፣ አውጥታና አውርዳ እንጀራ ሥራ ላይ 
ማረፏንና ይህም ትክክለኛ ውሳኔዋ እንደሆነ ትናገራለች:: 
ምክንያቱም እንጀራ ሁልጊዜ ተፈላጊና የኢትዮጵያውያን 
የምግብ ሁሉ ቁንጮ መሆኑን ገልጻለች:: 

‹‹የምግብ ሥራ በማንኛውም ጊዜና ቦታ ይፈለጋል:: 
በተለይም እንጀራ ከኢትዮጵያውያን ማዕድ የማይጠፋ 
እንደመሆኑ ሥራው አዋጭና ተመራጭ ነው›› 
የምትለው ኤልሻዳይ፤ በወቅቱ በኮንትራት ተቀጥራ 
ስትሰራ ያገኘችውን ገንዘብ ይዛ ወደ ሥራው እንደገባች 
ትናገራለች:: እንጀራ ጋግሮ መብላት እንጂ እንጀራን ለገበያ 
የማዘጋጀት ልምድና ዕውቀቱ ባይኖራትም፣ በብዙ ተስፋና 
በከፍተኛ ተነሳሽነት ወደ ሥራው መግባት ችላለች:: 

በተባራሪ እያገኘች ከምትሰራው የኮንትራት ሥራ 

ውጭ ይህ ነው የምትለው ሥራ ባልጀመረችበት ወቅት 
አንድ አጋጣሚ ተፈጠረላት:: ይሄውም እንጀራ እየጋገረች 
ለገበያ የምታቀርብ አንድ ሰው መተዋወቋ የሥራ 
አጋጣሚውን ፈጥሮላታል:: አጋጣሚውን ተጠቅማም 
ሥራውን እንድታሳያት ጠይቃለች:: አይታ የተረዳችውን 
ሥራም ሳትውል ሳታድር አስፈላጊ የሆኑ ቁሳቁሶችን 
አሟልታ ተግባራዊ አድርጋለች:: 

‹‹የጀመርኩት በሁለት በርሜልና በሁለት የእንጀራ 
መጋገሪያ ምጣድ›› ነው የምትለው ኤልሻዳይ፤  ስትጀምር 
ከመኖሪያ አካባቢዋ ርቃ እንደነበርና በኋላም ወደ 
መኖሪያ አካባቢዋ (ወይራ ሰፈር) መምጣቷን ትናገራለች:: 
በመኖሪያ አካባቢዋ አነስ ያለ ክፍል ተከራይታ እንደ እናት 
እንጀራን እያመረተች ለገበያ ስታቀርብ ሥራዋ ዕለት ዕለት 
እያደገ መጥቷል:: በጥራትና በከፍተኛ ጥንቃቄ በመሥራት 
የደንበኞቿን ቁጥር ከጊዜ ወደ ጊዜ እያሳደገች የመጣችው 
ኤልሻዳይ ፍላጎቱ ከእሷ አቅም በላይ ሲሆን፤ በጥቃቅንና 
አነስተኛ መደራጀትን መርጣለች::

ኤልሻዳይ ሁለት ምጣድና ሁለት በርሜል ይዛ 
በግሏ የጀመረችው እንጀራ የመጋገር ሥራ በርካታ ቁጥር 
ያላቸውን ደንበኞች ማፍራት ችሏል:: ሰፊ የማምረቻ ቦታና 
የሰው ኃይልም እየፈለገ መምጣቱን ስታስብ መንግሥት 
የሚያቀርበው የመሥሪያ ቦታ /ሼድ/ እንዳለ ትረዳለች:: 
ሼድ ለአንድ ሰው እንደማይሰጥ ስታስበው ደግሞ ሌሎች 
አራት ሰዎችን መፈለግ እንዳለባት ታሰባት:: አራቱን 
ሰዎች ጨምራ ከእሷ ጋር አምስት ሆነው በመደራጀት 
60 ካሬ ሜትር ስፋት ያለው የማምረቻ ሼድ አገኙ:: ይህ  
በኮልፌ ቀራኒዮ ክፍለ ከተማ ወረዳ 6 የተገኘው ሼድ 
ሥራዋን አስፋፋት መቀጠል እንድትችል ትልቅ ዕድል 
እንደፈጠረላት ትናገራለች::  

እሷ እንዳለችው፤ መንግሥት የፈጠራላትን ምቹ 
ሁኔታ በመጠቀም የምጣድ፣ የበርሜል፣ የሰው ኃይልና 
የተለያዩ ቁሳቁስን አሟልታ ሥራውን አጠናክራ መቀጠል 
ችላለች:: በአሁኑ ወቅትም ድርጅቱ ስድስት እንጀራ 
መጋገሪያ ምጣዶችን ጨምሮ ለሥራው አስፈላጊ የሆኑ 
ቁሳቁስን አሟልቶ በየዕለቱ ትኩስ እንጀራ እያመረተ ለገበያ 
ያቀርባል::  በአራት ምጣድ በቀን እስከ 2000 እንጀራ 
ማምረት የሚችል ሲሆን፤ ስድስቱንም ምጣዶች መጠቀም 

ሲቻል ደግሞ በቀን ከ2000 እንጀራ በላይ የማምረት 
አቅም ይኖረዋል::  

እንደ እናት እንጀራ ለሚያመርተው እንጀራ የተለያዩ 
የገበያ መዳረሻዎች ያሉት ሲሆን፤ በተናጥል ከሚገዙ 
ግለሰቦች ጀምሮ በዋናነት ሆቴሎች፣ ሱቆችና አንድ 
ትምህርት ቤትም እንዲሁ ቋሚ ደንበኞቹ ናቸው:: 

ከዚህ በተጨማሪም በተለያየ ጊዜ በሚያጋጥሙ 
የሀዘንና የደስታ ወቅቶች እንጀራ አስፈላጊ መሆኑን ጠቅሳ፣ 
ይህ ሲሆን ደግሞ በትዕዛዝ ያቀርባል:: ለሆቴሎችና ሱቆች 
ላይ እንጀራ በየቀኑ እንደሚቀርብ የጠቀሰችው ኤልሻዳይ፤ 
ወይራ የመጀመሪያ ደረጃ ትምህርት ቤት ለተማሪዎች 
ምገባም እንዲሁ በሳምንት ሶስት ቀናት እንጀራ እያቀረበ 
እንደሆነ ገልጻለች:: 

እንጀራ በየዕለቱ የሚፈለግና ከእያንዳንዱ 
ኢትዮጵያዊ ማዕድ የማይነጠል ቢሆንም፣ ያለው ገበያ 
በየጊዜው የሚለያይ እንደሆነም አመልክታለች:: በቋሚነት 
ከሚወስዱ ደንበኞቿ ውጭ ረቡዕ እና ዓርብ፣ በጾም ወቅት 
እንዲሁም እሁድ ቀን አብዛኛው ሰው ቤቱ ስለሚሆን 
የእንጀራ ገበያው በጣም እንደሚቀንስ ገልጻ፣ ትምህርት 
ቤት ሲዘጋ ለትምህርት ቤት የሚቀርበው መጠንም 
እንዲሁ እንደሚቀንስ ተናግራለች:: ከዛ ውጭ ባሉት ቀናት 
ግን ድርጅቱ ከ1500 እስከ 2000 እንጀራ በቀን እያመረተ 
ለገበያ እንደሚያቀርብ አስታውቃለች:: 

በየዕለቱ ለሚዘጋጀው እንጀራ በዋናነት ጤፍን 
እንደምትጠቀም የገለጸችው ኤልሻዳይ፤ የደንበኛው 
ፍላጎትና የመግዛት አቅምን መሰረት በማድረግ ከጤፍ 
በተጨማሪ ሩዝ የሚጨመርበት እና አብሲቱን የበቆሎ 
ዱቄት በማድረግ እንደምታዘጋጅም አጫውታናለች:: 

ከዋጋ አንጻርም ሙሉ ለሙሉ ጤፍን ተጠቅማ 
የምታመርተው እንጀራ ከፍ ባለ ዋጋ እንደሚሸጥ  
ጠቅሳ፤ ጤፍ ውስጥ መጠነኛ ሩዝ ገብቶ እንዲሁም 
አብሲቱ የበቆሎ ዱቄት ሆኖ የሚዘጋጀው እንጀራ ደግሞ 
ተመጣጣኝ በሆነ ዋጋ ለገበያ እንደሚቀርብ ጠቁማለች:: 
በመሆኑም ደንበኛው የሁለቱን ልዩነት አውቆ እንደ 
አቅሙና እንደ ምርጫው እንዲገዛ እንደሚደረግም 
አስታውቃለች::  

ጤፍ እየተወደደ ከመምጣቱ ጋር ተያይዞ 
ሩዝን በመቀላቀል አብሲቱን የበቆሎ ዱቄት አድርጋ 
የምታዘጋጀው እንጀራ አብዛኛውን የማህበረሰብ ክፍል 
ተደራሽ ለማድረግ አልማ የምታዘጋጀው መሆኑን 
የጠቀሰችው ኤልሻዳይ፤ ሙሉ ለሙሉ ጤፍ ለሚፈልገው 
ሁሉም በጤፍ ዱቄት ብቻ ተዘጋጅቶ እንደሚቀርብም 
አስረድታለች:: አማራጩን በማቅረብ ደንበኛው 
በሚፈልገው አግባብ ትዕዛዝ ሰጥቶ በትዕዛዙ መሠረት 
እንደሚዘጋጅለትም ጠቁማለች:: ሩዙም ሆነ በቆሎው 
ከጤፉ ዋጋ ጋር ሲነጻጸር መጠነኛ ቅናሽ ስላለው እንጂ 
ሁሉም ንጹህ እህል ነው ብላለች::

እሷ እንዳለችው፤ በዚህ መንገድ የሚዘጋጀው 
እንጀራ በየደረጃው ዋጋው ይለያያል፤ ሩዝ ተቀላቅሎ 
የሚዘጋጀውና አብሲቱ በቆሎ የሚገባበት አንድ እንጀራ 
በ30 ብር እየተሸጠ ሲሆን፣ አብሲቱን ጨምሮ ሙሉ 
ለሙሉ በጤፍ ብቻ የሚዘጋጀው የአንድ እንጀራ ዋጋ  
ደግሞ 35 ብር ነው::  ይህ ዋጋ በቋሚነት ደንበኛ ለሆኑ 
የሚቀርብበት ዋጋ ነው፤ በተባራሪ ለሚመጣ ገዢ ደግሞ 

የተወሰነ ጭማሪ ይደረግበታል:: 
ኤልሻዳይ ወደ እዚህ ሥራ የገባቸው ከዛሬ አምስት 

ዓመት በፊት ነው:: የጥረቷ ውጤት ወደ ስኬት ጎዳና 
እየመራት ሥራው ከአቅሟ በላይ ሲሆን፤ ቤተሰቧን 
ጨምራ በጥቃቅንና አነስተኛ ተደራጅታ ሥራውን የበለጠ 
ለማስፋትና የሥራ ዕድል ለመፍጠር ችላለች፤ አንድ ሆና 
የጀመረችው ሥራ አሁን ላይ ለስምንት ሰዎች ቋሚ የሥራ 
ዕድል መፍጠር አስችሏታል::    

እንደ እናት እንጀራ አሁን ለደረሰበት ደረጃ የበቃው 
በቀላሉ እንዳልሆነ ያጫወተችን ኤልሻዳይ፤ ወደ ሥራው 
በገባችበት ወቅት የኮቪድ 19 ወረርሽኝ ተከስቶ እንደነበርና 
ያ ወቅት እጅግ ፈታኝ እንደነበር ታስታውሳለች:: የእህል 
ዋጋ በየጊዜው መጨመር፣ የኤሌክትሪክ ፍጆታና ሌሎችም 
ፈታኝ ሁኔታዎች ሲገጥሙ እነሱን ተቋቁማ ማለፍ 
በመቻሏ ዛሬ በጥሩ የሥራ እንቅስቃሴ ላይ ትገኛለች:: 
ከዛሬ ነገ የተሻለ እንደሚሆን  በማመን ሰፋፊ ዕቅዶችን 
ይዛለች:: 

ለአብነትም በቀጣይ እንደ እናት እንጀራ በተለያዩ 
አካባቢዎች ተደራሽ እንዲሆን አቅዳለች:: በከተማዋ እንደ 
ዳቦ ማምረቻና መሸጫ ሱቆች ለእንጀራ ብቻ የተባሉ 
መሸጫ ሱቆች የሉም:: ስለዚህ ይህን ዓይነት ሱቅ መክፈት 
የመጀመሪያ ዕቅዷ ነው:: ምክንያቱም እንጀራ የማህበረሰቡ 
ቀዳሚና ዋነኛ ምግብ በመሆኑ በሚፈለገው የጥራት ደረጃ 
እንደ ዳቦ ሁሉ እንጀራ ተዘጋጅቶ የሚሸጥበት ሱቅ ሊኖር 
ይገባል የሚል ዕምነት አላት:: 

ሱቆቹን በየአካባቢው የመክፈት ዕቅድ አላት:: 
ይህም በየቤቱ ሥራ አጥ ሆነው የተቀመጡ እናቶችን 
ወደ ሥራው በማስገባት እንጀራ ጋግረው ለእንደ እናት 
እንጀራ የሚስረክቡበትን ምቹ ሁኔታ መፍጠር ያስችላል 
ትላለች::  ከዚህ ባለፈም እንደ እናት እንጀራ ከሀገር ውስጥ 
ባለፈ በቀጣይ ለውጭ ገበያ ለማቅረብ በዝግጅት ላይ 
እንደሆነም አመላክታለች::

ማህበራዊ ኃላፊነትን በመወጣት ረገድም በአካባቢዋ 
ለሚገኙ አቅመ ደካማ ሰዎች በቋሚነት እና በበዓል 
ወቅት እንጀራ በመስጠት እንዲሁም መንግሥታዊ ለሆኑ 
ጥሪዎች የአቅሟን እንደምታደርግ ትገልጻለች:: በቀጣይም 
ማህበራዊ ኃላፊነቷን አጠናክራ ለመቀጠል እንዲሁም 
የሥራ ዕድል ለማስፋትና ዘርፉን ለማሳደግ መንግሥት 
አሁን እያደረገ ያለውን ድጋፍ አጠናክሮ እንዲቀጥልም 
ጠይቃለች:: በአነስተኛና ጥቃቅን የተደራጁ ድርጅቶች 
ፈጥነው ለማደግ የተሻለ ብድር ቢመቻችላቸው የተሻለ 
ውጤት ይመጣል ባይ ናት::   

‹‹ወጣቶች በተማሩት ሙያ  መሥራትን ቢናፍቁም፤ 
የግድ አይደለም›› የምትለው ኤልሻዳይ፤ ዝቅ ብሎ 
መሥራትን መልመድ እንዳለባቸውም ትመክራለች:: 
ውስጣቸው ያለውን አቅም መለየትና በዙሪያቸው ያሉትን 
አማራጮች በሙሉ አሟጠው በመጠቀም እችላለሁ 
የሚሉትን ማንኛውንም ሥራ ለመሥራት ቢዘጋጁ በብዙ 
ያተርፋሉ ስትልም ትገልጸለች::  ምክንያቱም ዛሬ ትንሽ 
የመሰላቸው ሥራ ነገ ትልቅ ደረጃ ላይ ያደርሳቸዋል ስትል 
መክራ፣  የወጣትነት አቅም፣ ጉልበትና ድፍረትን ጭምር 
ተጠቅመው ጥረት ቢያደርጉ ለራሳቸው ሥራ ከመፍጠር 
ባለፈ ለሌሎች እንጀራ በልቶ ማደር ምክንያት መሆን 
ይችላሉ በማለት ትመክራለች::   

 

ባለዲግሪዋ እንጀራ አምራች

እንጀራ በየዕለቱ 
የሚፈለግና ከእያንዳንዱ 

ኢትዮጵያዊ ማዕድ 
የማይነጠል ቢሆንም፣ 
ያለው ገበያ በየጊዜው 
የሚለያይ እንደሆነም 

አመልክታለች



 አዲስ ዘመን   ቅዳሜ ጥቅምት 9 ቀን 2017 ዓ.ም

ተናጋሪው ዶሴ
ፖለቲካና ወቅታዊ

ውሳኔ

ተከሳሽ ቴዎድሮስ አፈወርቅ 
በተከሰሰበት የሕፃን መጥለፍ ክስ 
የልደታ አንደኛ ልዩ ልዩ ወንጀል 
ችሎት ሲታይ ቆይቶ በሐምሌ 11 
ቀን 2015 ዓ.ም በዋለው ችሎት  
ፍርድ ቤቱ ክስ እና ማስረጃውን 
ከሕግ ጋር አገናዝቦ ተከሳሹን 
ያርማል፤ ሌሎችንም ያስተምራል 
ብሎ ባመነበት በስድስት ዓመት 
ከስድስት ወር ፅኑ እስራት እንዲቀጣ 
ሲል ውሳኔ አስተላልፏል፡፡ 

   

ልጅ ጠላፊው
ምሕረት ሞገስ

ቴዎድሮስ አፈወርቅ ይባላል:: አቶ አፈወርቅ 
ቸኮል እና ወይዘሮ በለጡ ግርማ በ1978 ዓ.ም 
ቴዎድሮስን ሲወልዱ፤ በቤታቸው የተፈጠረው ደስታ 
ልዩ ነበር:: እያደገ ድክ ድክ እያለ ሲሔድ፤ እደግ ብሎ 
የማይመርቀው፤ አቅፎ የማይስመው አልነበረም:: እንደ 
ማንኛውም ከእርሱ ጋር በተመሳሳይ ዘመን የተወለደ 
የአዲስ አበባ ሕጻን፤ ስድስት ዓመት ሲሞላው ቄስ 
ትምህርት ቤት ገባ:: ፊደል ቆጥሮ ሲጨርስ መድኃኒዓለም 
የመጀመሪያ ደረጃ ትምህርት ቤት ገብቶ ትምህርቱን 
መከታተሉን ቀጠለ:: 

ንቁ እና ቀልጣፋ መልከ መልካም የሆነው ቴዎድሮስ 
የእናት እና የአባት ክትትል ታክሎበት፤ ትምህርቱን 
በትጋት መገብየት ቻለ:: የ8ኛ ክፍል ብሔራዊ ፈተናንም 
በጥሩ ውጤት አለፈ:: ወደ ግንቦት 20 የሁለተኛ እና 
ከፍተኛ ደረጃ ትምህርት ቤት በመግባት እስከ 12ኛ ክፍል 
ተማረ:: መምህራንም ሆኑ ተማሪዎች የሚወዱት ጨዋው 
ልጅ ቴዎድሮስ፤ በ1994 ዓ.ም የ12ኛ ክፍል ማጠቃለያ 
ፈተናን በመውሰድ ዩኒቨርሲቲ የሚያስገባውን ውጤት 
አገኘ:: 

በ1995 ዓ.ም ቴዎድሮስ ሀዋሳ ዩኒቨርሲቲ ተመድቦ 
ሲገባ፤ እናቱ ወይዘሮ በለጡ በሶ አስፈጭታ በእጁ ገንዘብ 
አስይዛ ላከችው:: አቶ አፈወርቅ  ግን አባት ናቸውና፤ 
ከመላክ ይልቅ ብቻውን አልተወውም ብለው ሀዋሳ 
ዩኒቨርሲቲ ድረስ አብረው ሔደው አስገብተውት ወደ 
ቤታቸው ተመለሱ:: ዩኒቨርሲቲ ከገባ በኋላ  ቴዎድሮስ 
ተቀየረ:: በትምህርቱ መድከም ጀመረ:: ከተለያዩ 
ተማሪዎች ጋር በመግጠም ወጣ ገባ ማለት አበዛ:: 
የሚላክለትን ብርም ለሌላ ዓላማ መጠቀም ጀመረ:: 
አንዳንዴ መለስተኛ ነጥብ አልፎ አልፎ ደግሞ ዝቅተኛ 
ነጥብ እያስመዘገበ በአምስት ዓመቱ 2001 ዓ.ም 
በአካውንቲንግ ዲግሪ ለመያዝ በቃ:: 

የቴዎድሮስ እናት እና አባት በደስታ ለልጃቸው 
ምርቃት ደግሰው የአካባቢያቸውን ሰው እና ዘመድ 
አዝማድ ጠርተው አበሉ:: ውሎ ሲያድር ግን ቴዎድሮስ 
በዲግሪ ቢመረቅም በቀላሉ ሥራ ማግኘት አልቻለም:: 
ለሁለት ዓመታት እቤት ተቀመጠ:: ቤት ውስጥ ሲቀመጥ 
ፀባዩ አስቸጋሪ ሆነ፤ ጭራሽ ድብርት ውስጥ ገብቶ ነበር:: 
በ2003 ዓ.ም ግን አምባሳደር አካባቢ ሐራምቤ ሆቴል 
አቅራቢያ ቤንጁር ትሬዲንግ ውስጥ በሂሳብ ሠራተኝነት 
ተቀጠረ:: የሥራ በሩ ተከፈተለት:: 

የሂሳብ ሥራውን አጠናክሮ ይሠራ የነበረው 
ቴዎድሮስ፤ ለሶስት ዓመታት ሲሰራ ከቆየ በኋላ አንድ 
ሃሳብ መጣለት:: ተቀጥሮ ከመሥራት ይልቅ በራሱ 
ለመንቀሳቀስ አሰበ:: ምን ቢነግድ ቶሎ ማትረፍ 
እንደሚችል ሲያወጣ እና ሲያወርድ፤ ከጅማ ወደ አዲስ 
አበባ ቡና እያመጣ ቢነግድ እንደሚያዋጣው አሰበ:: 
ለቤተሰቦቹ ሃሳቡን ሲያቀርብላቸው፤ አልተቃወሙትም 
እንደውም አበረታቱት:: ቴዎድሮስ ንግዱን አጠናክሮ 
አንሠራራ:: ነገር ግን ብዙም ሳይቆይ ሌላ ነገር ተፈጠረ፤ 
ተቀጥሮ የነበረበት ቤንጁር ትሬዲንግ ሂሳቡ ኦዲት 
ሲያስደርግ፤ ክፍተት አገኘ:: ክፍተቱን የፈጠረው 
ለሶስት ዓመታት ሂሳብ ሲሰራ የቆየው ቴዎድሮስ ነው 
ሲል ቴዎድሮስን ማፈላለግ ጀመረ:: አድራሻውን ሲያገኙ 
ያጠፋው ገንዘብ አለ በሚል ቴዎድሮስን እምነት 
በማጉደል ወንጀል ከሰሱት:: 

ቴዎድሮስ ተምሮ ዲግሪ ቢጭንም፤ መማር ብቻውን 
ሙሉ አያደርግምና ጎዶሎ ጎኑ ገኖ ታየ:: ፍርድ ቤት 
ቀርቦ ክርክር ተካሔደ:: ነገር ግን በምስክር ብቻ ሳይሆን 
በማስረጃም ጥፋተኛ መሆኑ ተረጋገጠ:: እምነት በማጉደል 
ተጠያቂ ነህ ተብሎ ብይን ተሰጠ:: በመጨረሻም ሰባት 
ዓመት ተፈረደበት:: ቴዎድሮስ በዝዋይ ማረሚያ ቤት 
የፍርድ ጊዜውን አጠናቅቆ፤ ከቤተሰቦቹ ጋር ተቀላቀለ:: 

እንደለመደው ከእስር ቤት ወጥቶ በቀላሉ ሥራ 
ማግኘት አልቻለም:: እንደልጅነቱ ቤተሰቦቹ ቤት 
መኖሩን ቀጥለ:: እንዲሁ መኖር ሰለቸው:: ስለዚህ ደግሞ 
ምን ማድረግ እንዳለበት ማሰላሰል ጀመረ:: ቴዎድሮስ 
ምንም እንኳ የእስር ጊዜውን ቢያጠናቅቅም፤ ወንጀል 
ከመሥራት ወደኋላ አላለም:: በመጀመሪያው ቅጣት 

የተማረ አይመስልም:: እንደገና ለእስር ሊዳርገው 
የሚችል ትልቅ ስህተት ፈፀመ::  

እገታው
ቴዎድሮስ ከእስር ቤት ከወጣ በኋላ ሕይወት ቀላል 

አልሆነችለትም:: 37 ዓመት ቢሞላውም እንደ እኩዮቹ 
ትዳር መስርቶ ልጆች ወልዶ የቤተሰብ ኃላፊ መሆን 
አልቻለም:: እንደውም የቤተሰቡ ጥገኛ ሆኖ እነሱ 
እየሰሩ ሲያበሉት ከፋው:: በድጋሚ ወደ ሥራ ለመግባት 
አሰበ:: ሥራ ለመሥራት መነሻ ብር ፈልጓል:: ነገር ግን 
ብሩን ማግኘት የሚችልበት አጋጣሚ አጣ:: ምርጥ ብሎ 
ያሰበውን ዕቅድ ነደፈ:: በአቅራቢያው የሚያቃቸው 
ሰዎች ገንዘብ እንዲያበድሩት ጠየቀ፤ የሰጠው ሰው ግን 
አልነበረም:: ግራ ሲገባው ገንዘብ ካላቸው ሰዎች በምን 
ዓይነት መንገድ ገንዘብ ማግኘት እንደሚችል ሲያወጥነጥን 

ቆየ፤ በመጨረሻም የአቶ አዲሱ አድማሱን ልጅ ቢያግት 
ገንዘብ ማግኘት እንደሚችል ገመተ:: 

ከማንም ጋር ሳይመክር እና ተባባሪ ሳይፈልግ በቀላሉ 
ልጃቸውን የሚያግትበትን ሁኔታ አውጠነጠነ:: ወትሮም 
ከቤተሰቡ ጋር አጥብቆ የሚገናኘው ቴዎድሮስ፤ ኅዳር 15 
ቀን 2015 ዓ.ም በአቶ አዲሱ አድማሴ ቤት ተገኘ:: ለጥቂት 
ደቂቃዎች ከቆየ በኋላ፤ ሕፃን ህልውና አዲስን ኬክ ልግዛላት 
ብሎ ከእናቷ ላይ ተቀብሎ ሄደ:: እናት የልጇን መምጣት 
ብትጠባበቅም ልጇና ቴዎድሮስ ኬክ ቤት ደርሰው ቶሎ 
አልመጡም:: ጭራሽ ዘገዩ፤ ደቂቃዎች አልፈው ሰዓታት 
መቆጠር ጀመሩ:: እናት በጣም ተጨነቀች:: 

ቴዎድሮስ ቀድሞም አስቦበት ስለነበር ህልውናን 
ይዟት ተሰወረ:: ቴዎድሮስ ከሰዓታት በኋላ ለህልውና 
እናት በመደወል በሂሳብ ቁጥሩ ውስጥ 15 ሺህ ብር 

ካላስገቡለት ልጅቷን እንደማይለቅ ገለጸ:: ልጃቸው 
የታገተችባቸው እናት እና አባት ተጨነቁ:: ብሩን 
ለመስጠት አላመነቱም:: ከአባትየው የሂሳብ ቁጥር 
በፍጥነት ወደ ቴዎድሮስ የሂሳብ ቁጥር ገንዘብ አዘዋወሩ:: 
ቴዎድሮስ በበኩሉ ገንዘቡ እንደገባለት ሲያረጋግጥ ቀድሞ 
ገንዘቡን ከባንክ አወጣ:: ብሩን ከያዘ በኋላ ልጅቷን ኮልፌ 
ቀራኒዮ ክፍለ ከተማ ቤተል ጊዮርጊስ ቤተክርስቲያን 
አካባቢ ልብስ የሚሰፋ ሰው ሱቅ ጋር ጥሏት ሔደ:: 

የህልውና እናት እና አባት ልጃቸው ምንም 
ሳትሆን መገኘቷን ማመን አልቻሉም:: ምንም ሳትሆን 
ማግኘታቸው እጅግ ቢያስደስታቸውም፤ የቴዎድሮስ 
ድርጊት ስላበሳጨቸው ፖሊስ ጣቢያ ሄደው ክስ 
መሰረቱ:: ልጃችንን አግቶ ገንዘብ ጠይቆናል በማለት 
አመለከቱ::  

የፖሊስ ምርመራ
ፖሊስ ባካሔደው ምርመራ፤ ተጠርጣሪ ቴዎድሮስ 

ታረቀኝ ለአካለ መጠን ያልደረሰች ልጅን በመጥለፍ 
እና ገንዘብ ለመቀበል በማሰብ ኅዳር 15 ቀን 2015 ዓ.ም 
ከቀኑ በግምት ስድስት ሰዓት አካባቢ በኮልፌ ቀራኒዮ 
ክፍለ ከተማ ወረዳ 01 ልዩ ቦታው ዘነበወርቅ ተብሎ 
በሚጠራው አካባቢ ስድስት ዓመት ዕድሜ ያላትን ሕፃን 
ህልውና አዲስን ኬክ ልግዛላት ብሎ እናቷን እና ሕፃኗን 
በማታለል፤ ይዟት ከመኖሪያ ቤቷ ወጥቷል:: 

ህልውናን ከወሰዳት በኋላ ወደ ሕፃኗ ወላጆች 
በመደወል ሕፃኗ እንድትመለስ የራሱን የሂሳብ ቁጥር 
በመንገር የኢትዮጵያ ንግድ ባንክ ቁጥር በመግለፅ 15ሺህ 
ብር እንዲያስገቡ ጠይቋል:: አባትም በዕለቱ የተጠየቀውን 
ገንዘብ በፍጥነት ካስገባ በኋላ፤ ቴዎድሮስ መንገድ ዳር 
ልጅቷን ትቶ በመሔዱ አባት አቶ አዲስ ልጁን ምንም 
ሳትሆን አግኝቷታል:: በዚህ ምክንያት ተጠርጣሪ 
ቴዎድሮስ አፈወርቅ በፈፀመው ከባድ ለአካለ መጠን 
ያልደረሰች ልጅን የመጥለፍ ወንጀል ሊከሰስ ይገባል ሲል 
ለአቃቤ ሕግ መረጃውን እና ማስረጃውን አቅርቧል::

የዓቃቤ ሕግ ክስ
ዓቃቤ ሕግ በበኩሉ፤ በኮልፌ ቀራኒዮ ክፍለ 

ከተማ ወረዳ 01 ነዋሪ የሆነችው ሕፃን ህልውና አዲስ 
መታገቷን አረጋግጦ ለፍርድ ቤቱ አምስት ምስክሮችን 
እና ከኢትዮጵያ ንግድ ባንክ በ1850/22 በመጋቢት 19 
ቀን 2015 ዓ.ም የተጻፈ ደብዳቤ ገንዘቡ ገቢ የተደረገበት 
ሂሳብ የራሱ መሆኑን አረጋግጧል በሚል አሳይቷል:: 
በተጨማሪ ከኢትዮጵያ ንግድ ባንክ አየር ጤና ቅርንጫፍ 
በቁጥር 00152/23 በጥር 29 ቀን 2015 ዓ.ም በተሰጠ 
ደብዳቤ ተበዳይ አባት ለተከሳሽ ገንዘብ ማስገባቱን 
የሚያሳይ ሰነድ ለፍርድ ቤቱ አቅርቧል:: 

በሌላ በኩል ተከሳሹ በሰጠው የእምነት ክህደት 
ቃል ላይ በግልፅ እንደሰፈረው ቴዎድሮስ ምንም እንኳ 
ፖሊስ ምርመራውን አካሂዶ፤ ማስረጃ ማግኘት ቢችልም 
እርሱ ግን ድርጊቱን አልፈፀምኩም ሲል ተከራክሯል:: 
ቴዎድሮስ ምንም እንኳ ድርጊቱን አልፈፀምኩም ብሎ 
ቢክድም ፍርድ ቤቱ ጥፋተኛ ነህ ሲል ብይን ሰጥቷል::     



ዋለልኝ አየለ

ድርጅታችን ከጤና ተቋማት ጋር በመተባበር በየጊዜው 
ለሠራተኞቹ የጤና ምርምራ ዕድሎችን ያመቻቻል:: 
በቅርቡም ከአንድ የጤና ተቋም ጋር በመነጋገር የተለያየ 
አይነት የጤና ምርመራዎች ተደርገዋል:: 

ከዓመታት በፊትም የአካል ደህንነት (General 
Wellness) ላይ የሚያተኩር ሥልጠና ተሰጥቶ ነበር:: 
በሥልጠናዎች ውስጥ ሁሉ የግንዛቤ ማስጨበጫ ይሰጣል:: 
ከእነዚህም አንዱ አመጋገብን ማስተካከልና የአካል ብቃት 
እንቅስቃሴ ማድረግ ነው:: 

  ከአንድ ሥልጠና ሰጪ የማስታውሰው፤ ‹‹መቀመጥ 
አዲሱ ሲጃራ ነው (sitting is the new smoking)›› ብሎ 
የተናገረውን ነው:: ይህ የባለሙያው አገላለጽ፤  ሀገር ቤት 
የማውቀውን አባባል ያስታውሰኛል:: ‹‹መቀመጥ መቆመጥ›› 
የሚባል አባባል አለ:: መልዕክቱም፤ ለረጅም ጊዜ መቀመጥ 
ደካማ ያደርጋል፣ ያልፈሰፍሳል፣ ህመምተኛ ያደርጋል፣ ሽባ 
ያደርጋል… በአጠቃላይ አቅመ ቢስ ያደርጋል እንደማለት 
ነው:: 

በሌላ በኩል ስንፍናን ለመግለጽ የሚጠቀሙት ነው:: 
የማይሠራ፣ የማይንቀሳቀስ፣ ለረጅም ጊዜ የሚቀመጥ ብዙ 
ሥራ ያልፈዋል:: የአባባሉ ፈጣሪ የገጠሩ ማህበረሰብ ነው፤ 
በግብርና የሚተዳደረው ማለት ነው:: በገጠሩ ማህበረሰብ 
ደግሞ ተቀምጦ የሚሠራ ሥራ የለም:: በመንቀሳቀስ ነው:: 
እናም ለረጅም ጊዜ የሚቀመጥ ሰው ብዙ ሥራ ስለሚያልፈው 
ችግረኛ ይሆናል:: ይህ እንግዲህ በገበሬው ዓውድ ሲታይ 
ነው፤ ተቀምጦ የሚሰራ ሥራ ብዙም ስለሌለ ማለት ነው:: 
በተቋማት  ዓውድ ካየነው ግን ለመቀመጥ የሚያስገድዱ 
ሥራዎች አሉ:: 

 ‹‹መቀመጥ አዲሱ ጭስ›› የሚለውን የባለሙያዎች 
ማብራሪያ ከሰማሁ በኋላ የበይነ መረቡን ዓለም ማሰስ 
ጀመርኩ:: ከአውሮፓውያኑ 2020 ጀምሮ በዚሁ ጉዳይ ላይ 
የተሠሩ ጥናቶችና መጣጥፎች ብዙ ናቸው:: መቀመጥ አዲሱ 
አደገኛ ጭስ ነው:: ‹‹መቀመጥ መቆመጥ›› የሚለው የሀገር 
ቤቱ አባባል ችግሩን በሚገባ ይገልጸዋል::

ዓለም አቀፍ 

  ይሄ ነገር የሚመለከተው እኛን ነው:: እኛን ማለቴ 
ሥራዎችን ቁጭ ብለን በኮምፒተር የምንሠራ ሰዎችን ማለቴ 
ነው:: በተለይም የፋይናንስ ተቋማት (ለምሳሌ ባንኮች) 
ውስጥ የሚሠሩ ሠራተኞች የሥራው ባህሪ ያስገድዳቸዋል:: 
የብዙ ተቋማት ሥራዎች ቁጭ ብሎ የሚሠሩ ናቸው::

ደግነቱ የባለሙያዎቹ ምክር ግን አትቀመጡ የሚል 
አይደለም:: ቢያንስ በተወሰኑ ደቂቃዎች ውስጥ መነሳት 
አለብን የሚል ነው:: ለምሳሌ የሻይ ቡና ሰዓታችን ላይ 
እዚያው ወንበር ላይ ሆነን ሻይ ከማዘዝ ይልቅ ሻዩ ወይም 
ቡናው ያለበት መሄድ:: ቁርስ ወይም ምሳ የተቀመጥንበት 
ወንበር ላይ ሆነን ከማዘዝ ምግቡ ያለበት መሄድ ማለት ነው:: 

 እዚህ ላይ ነው እንግዲህ ብዙ ነገሮችን የምንታዘብ:: 
ብዙዎቻችን አንዴ ከተቀመጥን መነሳት ይከብደናል፤ 
የሥራው አስገዳጅነት እንዳለ ሆኖ፤ የአንዳንዶቻችን ግን 
የስንፍና ነው:: ስንፍና መሆኑን ለማወቅ ደግሞ እስኪ 
እነዚህን ነገሮች ታዝባችኋል?

ሙሉ ጤነኛ ሆኖ ሁለተኛ ፎቅ ለመውጣት ከአምስት 
እስከ አሥር ደቂቃ ቆሞ ሊፍት የሚጠብቅ የለም? ለ1.5 
ኪሎ ሜትር መንገድ እስከ 20 ደቂቃ ቆሞ ታክሲ የሚጠብቅ 
ወይም ረጅም ሰልፍ የሚሰለፍ የለም? እንዲያውም ሰሞኑን 
የታክሲ ዋጋ ጭማሪው ራሱ በእግር ያስኬዳል:: 

 አንዳንድ ጊዜ እኮ የሰልፉ ርዝመት ራሱ ከሚሄድበት 
ቦታ እኩል ሊሆን ይችላል! ምንም ሥራ ሳይዝ ወንበር ላይ 
ቁጭ ብሎ ሻይ ቡና ወይም ምግብ ከውጭ የሚያስመጣ 
የለም? ላለመንቀሳቀስ ማለት ነው:: 

እነዚህ ችግሮቻችን ስንፍና ወለድ ናቸው:: አንዳንዶቹ 
ደግሞ አጉል ጉራ እና ክብር የሚመስሉን ናቸው:: ይሄ 
ምናልባትም ሀብታም፣ ታዋቂ እና ባለሥልጣን የሆኑ ሰዎችን 
የሚመለከት ይሆናል:: የባለሥልጣናቱ ከደህንነት አንፃር 
ቢሆን እንኳን፤ የታዋቂ ሰዎች ደግሞ ‹‹እንዴት በእግሩ 
ይሄዳል!›› መባልን ይፈሩ ይሆናል:: ችግሩ ግን የማጣትና 
የማግኘት ጉዳይ ሳይሆን የጤና ጉዳይ ነው:: ትዝብቱ 
በቤታቸው ውስጥ የአካል ብቃት እንቅስቃሴ የሚያደርጉትን 
አይመለከትም:: 

ባለሙያዎቹ እንደሚሉት፤  ችግራችን ለረጅም ጊዜ 

መቀመጣችን ብቻ አይደለም:: አቀማመጥ ራሱ ሥርዓት 
አለው፤ ከፕሮቶኮል ወይም ከቄንጥ አንፃር ሳይሆን ከጤና 
አንፃር ማለት ነው:: ጀርባችን የወንበሩን የኋላ ድጋፍ መደገፍ 
እንዳለበት ባለሙያዎች ቢመክሩም፤ ብዙዎቻችን ግን ይህን 
ልብ አንለውም:: ኩርምት ብለን ተቀምጠን የምናየው ነገር 
ላይ ብቻ እናፈጣለን:: 

እንዲህ በቀላሉ በአካል ብቃት እንቅስቃሴ መከላከል 
የምንችላቸውን ነገሮች ነው በቸልተኝነት የሚያጠቁን:: የሆነ 
ህመም ይይዘንና ወደ ጤና ተቋም እንሄዳለን፤ ከዚያ በኋላ 
የጤና ባለሙያዎች ሲነግሩን ነው ለመንቀሳቀስ መንደፋደፍ 
የምንጀምር:: ላለመሞት ከመንደፋደፍ ግን ላለመታመም 
ጥንቃቄ ብናደርግ ጤናማ ዕድሜ ይኖረን ነበር:: ለዚህም 
‹‹ታሞ ከመማቀቅ አስቀድሞ መጠንቀቅ›› የሚል ሀገርኛ 
ብሂል አለን:: በነገራችን ላይ ሐኪሞች ራሱ እንደሚሉት፤ 
ታሞ በህክምና ሙሉ ለሙሉ መዳን ካለመታመም ጋር 
እኩል አይሆንም፤ በእርግጥ ይሄን ለማወቅ የግድ የጤና 
ባለሙያ ምስክርነትም አያስፈልገውም:: 

 ከምግብ በኋላ ትንሽ መንቀሳቀስ እንዳለብን ይመከራል፤ 
ዳሩ ግን ብዙዎቻችን አናደርገውም:: ምናልባትም በጣም 
ቸግሮን (ትራንስፖርት ጠፍቶ) ካልሆነ በስተቀር አስበንበት፣ 
ለጤና ጠቃሚ ነው ብለን አናደርገውም:: 

ስፖርት ሲባል ብዙ ጊዜ እንደ ጂም እና ቴኳንዶ 
የመሳሰሉት ብቻ ናቸው የሚመስሉን:: ባለሙያዎች 
እንደሚሉት ግን ለአካላዊ ጤንነት ከእግር ጉዞ ጀምሮ 
እንቅስቃሴዎች ሁሉ ጠቃሚ ናቸው:: እኛ የምንሠራው 
ለጤና እንጂ የግድ በቴኳንዶ ወይም ቦክስ ለመወዳደር 
አይደለም፤ ጡንቻ ለማፈርጠም ወይም ደረት ለማስፋት 
ብቻ አይደለም:: 

ብዙዎች ላይ የምንታዘበው ደግሞ አካላዊ ቅርጽ 
የሚፈለገው ለውበት ብቻ ይመስላል፤ ግን ባለሙያዎች 
እንደሚሉት የሰውነት አቋም መስተካከል ጤንነት ነው:: 
ደረትን ገልብጦ ለማሳየት ሳይሆን የሰውነታችን ክፍሎች 
ጤናማ ቅንጅት እንድኖራቸው ነው:: ለዚህም ባለሙያዎች 
የሚመክሩት ስንቀመጥም ሆነ ስንሄድ ቀጥ ብለን መሆን 
እንዳለበት ነው:: ይህ ደግሞ እግረ መንገዱን ለዕይታም ጥሩ 

ነው::
በነገራችን ላይ አንዳንድ ልማዶቻችን ሳይንስን መሠረት 

ያደረጉ መሆናቸው ይገርመኛል:: ብዙ ጊዜ ልማድ ሲባል 
ሙሉ በሙሉ ከሳይንስ ተቃራኒ ነው የሚመስለን:: ግን 
ማህበረሰቡ ሳይንሳዊ ምክንያቱን ሳያውቀው (ማብራራት 
ባይችልም) በቀጥታ ሳይንሳዊ ጠቀሜታ ያላቸው ልማዶች 
አሉ:: አንድ ሁለት ልጥቀስላችሁ!

ለምሳሌ በገጠሩ ማህበረሰብ ውስጥ የማውቀው አንድ 
የቆየ ልማድ አለ:: ሴት ልጅ ቆማ ውሃ ስትጠጣ ይቆጧታል:: 
እነርሱ የሚቆጧት በዘልማድ ነው:: ሴት ልጅ ትሁትና 
ጭምት መሆን አለባት በሚል ነው:: ቆማ መጠጣቱ ትንሽ 
እንደ ብልግና ስለሚታይ ነው:: 

የሚገርመው ግን የጤና መረጃዎች እንደሚሉት ቆሞ 
ውሃ መጠጣት አደጋ አለው፤ ይሄ በቀላሉ መረጃዎችን 
በማገላበጥ የምናገኘው ነው::  በኃይል ተወርውሮ 
በመውረድ ኩላሊት ላይ ነው የሚያርፍ:: ከጉሮሮ ልክ እንደ 
ፏፏቴ በኃይል ወርዶ ኩላሊትን ይመታል:: በተለይ ለሴቶች 
ደግሞ የማህጸን ግድግዳን ይመታል:: ስለዚህ የሚመከረው 
ቁጭ ብሎ በትንሽ በትንሹ መጠጣት ነው:: 

ሌላው ልማዳዊ ነገር ደግሞ የቁርስ ነገር ነው:: ምንም 
እንኳን በኦርቶዶክሱ ማህበረሰብ ውስጥ ከፆም ጋር 
የሚያያዝ ቢሆንም ይሄው ማህበረሰብ ግን ሌላ ልማድ 
ደግሞ አለው:: አንድ ሰው በጠዋት ከቤት ሲወጣ ‹‹አፉ እህል 
መቅመስ አለበት›› ተብሎ ይታመናል:: በባዶ ሆድ መውጣት 
ሊያጋጥም ይችላል ብለው የሚያምኑት ልማድ አለ:: ስለዚህ 
የግድ ምግብ ቀምሶ መውጣት አለበት::

 ይህን ልማድ ከሳይንስ ጋር ስናገናኘው ቁርስ በጠዋት 
መብላት ይመከራል:: ምንም እንኳን በግላዊ ልምዳችን ላይ 
የሚወሰን ቢሆንም (በጠዋት መብላት አልወድም የሚሉ 
ስላሉ) ጠዋት ቁርስ መብላት ግን ሳይንሳዊ ጠቀሜታ ያለው 
ነው:: ትራንስፖርት ውስጥ እንኳን ከአፋችን መጥፎ ሽታ 
እንዳይወጣና ሰው እንዳንረብሽ ያደርጋል:: 

በአጠቃላይ ብዙ ሳይንሳዊ የሆኑ ልማዶች አሉን፤ በዚህ 
መሠረት መቀመጥ በልማድም በሳይንስም መቆመጥ ነውና 
እንቀሳቀስ! 

የኬንያው ምክትል ፕሬዚደንት ሆስፒታል 
ተኝተው ሳለ ከሥልጣናቸው ተነሱ

‹‹መቀመጥ መቆመጥ››

  የኬንያ ሴናተሮች ምክትል ፕሬዚደንቱ ሪጋቲ ጋሻጉዋን 
ለሕክምና ሆስፒታል ሳሉ ከሥልጣን አሰናብተዋቸዋል። 
የምክትል ፕሬዚደንቱ ጠበቃ እንዳሉት ጋሻግዋ ሕግ 
መወሰኛው ምክር ቤት ተገኝተው ከሥልጣን የተነሱበትን 
ምክንያት ማዳመጥ ያልቻሉት ሆስፒታል በመግባታቸው 
ነው።

በድራማ የታጀበ በተባለለት ቀን ነው ጋሻግዋ 
ባልተገኙበት ከመንበራቸው የተነሱት። ምክትል ፕሬዚደንቱ 
ከሰዓት በኋላ በሴኔቱ ተገኝተው ራሳቸውን ይከላከላሉ ተብሎ 
ተጠብቆ ነበር። ጋሻግዋ የቀረቡባቸውን 11 ክሶች በፍፁም 
አልፈፀምኩም ሲሉ ያስተባብላሉ።

በኬንያውያን ዘንድ ሪጊ ጂ በተሰኘ ቅፅል ስማቸው 
የሚታወቁት ምክትሉ ደረታቸው ላይ በተሰማቸው ሕመም 
ምክንያት ካረን በተባለው ሆስፒታል ሕክምና እያገኙ 
ስለሆነ ቀኑ ይራዘም ሲሉ ጠበቃቸው ጠይቀው ነበር። ነገር 
ግን ሴናተሮቹ የፍርድ ሒደታቸው እሳቸው ባልተገኙበት 
እንዲካሄድ ወስነዋል። የጋሻግዋ ጠበቆች ይህን ውሳኔ 
በመቃወም ምክር ቤቱን ለቀው ወጥተዋል።

ጋሻግዋ ከፕሬዚደንት ዊሊያም ሩቶ ጋር ያላቸው 
ግንኙነት መሻከር ከጀመረ ሰንበትበት ብሏል። የሕግ 
መወሰኛው ምክር ቤት አባላት እስከ ቅዳሜ ድረስ አንታገስም 
ማለታቸው ምክትል ፕሬዚደንቱን ከሥልጣን ለማባረር ምን 
ያህል ቆርጠው እንደተነሱ ያመላከተ ሆኗል።

  ባለፈው ሳምንት አብላጫው የሕዝብ ተወካዮች ምክር 
ቤት አባላት እና ብሔራዊው ምክር ቤት ምክትል ፕሬዝደንቱን 
ለማባረር ድምፃቸውን ሰጥተዋል። ከዚህ ሒደት ቀጥሎ ነው 
ለሁለት ቀናት የሚቆይ ክርክር በሕግ መወሰኛው ምክር ቤት 
ማድረግ የነበረባቸው።

ማውንት ኬንያ ከተባለው ማዕከላዊው የሀገሪቱ ክፍል 
የመጡት ምክትል ፕሬዚደንቱ በሀብት የናጠጡ ነጋዴ 
ናቸው። ጋሻግዋ ከሥልጣን መባረራቸውን በተመለከተ 
በሰጡት አስተያየት ይህ “ፖለቲካዊ ግድያ” ነው ብለዋል።

ሐሙስ ምሽት ከ67 የሕግ መወሰኛው ምክር ቤት 

አባላት ሁለት ሶስተኛው ምክትል ፕሬዚደንቱ በቀረበባቸው 
ክስ ምክንያት ከሥልጣን መወገድ አለባቸው ሲሉ ድምፃቸውን 
ሰጥተዋል። ምክር ቤቱ እንደሚለው ምክትል ፕሬዚደንቱ 
ከቀረቡባቸው ክሶች መካከል በአምስቱ ጥፋተኛ ናቸው። 
በብሔር መካከል ክፍፍል መፍጠር እና ሲሾሙ የገቡት ቃል 
አለማክበር ከቀረቡባቸው ክሶች መካከል ናቸው።

ጋሻግዋ ሙስናን ጨምሮ ሕገ-ወጥ የገንዘብ ዝውውር 
ማድረግ የሚሉ ክሶች ቀርበውባቸው የነበረ ቢሆንም ነፃ 
ወጥተዋል። ዊሊያም ሩቶ እና ጋሻግዋ ወደ ሥልጣን ከመጡ 
ሁለት ዓመታት አስቆጥረዋል። ነገር ግን ከወራት በፊት ነው 
አለመግባባት ውስጥ መግባታቸው የተሰማው።

ባለፈው ሰኔ ጋሻግዋ የደህንነት መሥሪያ ቤቱ ኃላፊ በኬንያ 
ግብርን ምክንያት በማድረግ ተነስቶ ስለነበረው ተቃውሞ 
ለፕሬዚደንቱ ተገቢ መግለጫ አልሰጡም ሲሉ መውቀሳቸው 
ይታወሳል። ይህ ድርጊታቸው ፕሬዚደንቱን እንደመናቅ ተደርጎ 
ተቆጥሮባቸዋል።

በኬንያ የተነሳውን ሕዝባዊ ተቃውሞ ተከትሎ ፕሬዚደንት 
ሩቶ ሊተገብሩት የነበረውን ግብር ማንሳታቸው አይዘነጋም። 
አልፎም የካቢኔ አባላቱን ሙሉ በሙሉ አባረው አዳዲስ 
ሚኒስትሮች ቀጥረዋል። ሩቶ የምክትላቸውን ከሥልጣን መነሳት 
በተመለከተ እስካሁን ያሉት ነገር የለም ሲል ቢቢሲ ዘግቧል።

 

የአውስትራሊያዋ ኖርዘርን ቴሪተሪ ግዛት ዕድሜያቸው 
10 እና ከዚያ በላይ የሆኑ ሕፃናት ወንጀል ከፈፀሙ ሊታሰሩ 
ይችላሉ የሚል ሕግ አወጣ። የአውስትራሊያ ግዛቶች ሕፃናት 
ማረሚያ ቤት የሚገቡበት ዕድሜ ከ10 ወደ 14 ከፍ እንዲያደርጉ 
ከተባበሩት መንግሥታት ጭምር ጫና እየተደረገባቸው 
ቆይቷል።

ባለፈው ዓመት የኤንቲ ግዛት ዕድሜውን ወደ 12 ከፍ 
አድርጎት ነበር። ነገር ግን ነሐሴ ላይ ወደ ሥልጣን የመጣው 
አዲሱ አስተዳደር ወጣቶች ከወንጀል እንዲቆጠቡ በማለት 
የዕድሜ ጣራውን ወደ 10 ዝቅ አድርጎታል። አዲሱ ሕግ ሕፃናትን 
ለመጠበቅ የወጣ ነው ሲሉ ባለሥልጣናት ተከራክረዋል። 
ዶክተሮች፣ የመብት ተሟጋቾች እና የአውስትራሊያ የቀደምት 
ማኅበረሰብ አባላት ሕጉን ተቃውመውታል።

ተቃዋሚዎች እንደሚሉት ሕጉ አቦሪጂናል እና ቶሬስ 
ሰትሬይት አይላንደር የተባሉት ቀደምት ማኅበረሰብ ሕፃናትን 
የበለጠ የሚጎዳ ነው። ኖርዘርን ቴሪተሪ ግዛት ከሌሎች 
የአውስትራሊያ ግዛቶች ሲነፃፀር 11 እጥፍ ሕፃናት የሚታሠሩበት 
ግዛት ሲሆን አብዛኛዎቹ አቦሪጂናል ናቸው።

የአውስትራሊያ ግዛቶች በወጣቶች በሚፈፀሙ 

የአውስትራሊያው ግዛት ወንጀል የፈፀሙ 
የ10 ዓመት ታዳጊዎች እንዲታሠሩ አወጀ

ወንጀሎች እየታመሱ ሲሆን በኤንቲ ግዛት አሊስ ስፕሪንግስ 
በተሰኘችው ከተማ ለወጣቶች ብቻ ሰዓት እላፊ ታውጇል። 
የግዛቱ ዋና ሚኒስትር ሊያ ፊኖቺያሮ “ሕፃናትን የመጠበቅ 
እና የማኅበረሰቡን ደኅንነት የማስከበር ግዴታ ስላለብን ነው” 
ሕጉን ያወጣነው ብለዋል።

አብዛኛዎቹ ሕፃናትና ታዳጊዎች ሰብሮ በመግባት እና 
ሰዎች ላይ ጉዳት በማድረስ ነው ወንጀል የሚፈፅሙት። 
ኖርዘርን ቴሪተሪ ግዛት ሕፃናት ጥፋት አጥፍተው በፖሊስ 
ቁጥጥር ሥር ከዋሉ በኋላ በዋስትና የሚወጡበትን ሕግም 
ጠበቅ አድርጓል። ነገር ግን አውስትራሊያ ውስጥም በመላው 
ዓለም የተሠሩ ጥናቶች እንደሚያሳዩት ሕፃናትን ማሰር 
የበለጠ ወንጀሎች እንዲሠሩ ከማበረታቱም በላይ ጤናቸው፣ 
ትምህርት እና ሥራ የማግኘት ዕድላቸው ላይ አሉታዊ ተፅዕኖ 
ያሳድራል።

በመንግሥት የሚተዳደረው ገለልተኛው 
የአውስትራሊያው ሰብዓዊ መብት ኮሚሽን በቅርቡ ባወጣው 
ዘገባ አዳዲሶቹ ፖሊሲዎች “ሕዝባዊ” በሆኑ እና “ጠንካራ 
ሕግ” በማውጣት በሚያምኑ አስተዳደሮች ነው ተግባራዊ 
የሚደረጉት ሲል የዘገበው ቢቢሲ ነው።

 



በኃይሉ አበራ

በአዲስ አበባ እየተካሄደ ያለው የኮሪደር ልማት 
የከተማዋን ገጽታ እየቀየረ ይገኛል:: ከተማዋ በመሠረተ 
ልማት ዝርጋታ በኩል ይታይባት የነበረውን ስር የሰደደ 
ችግር ለመፍታት እያስቻለ ነው:: በመጀመሪያው ዙር 
የኮሪደር ልማት የከተማዋን ዋና ዋና ማዕከላትና 
የቱሪስት መስሕቦችን ደረጃቸውን በጠበቁ 
የተሽከርካሪ፣ የእግረኛ፣ የሞተር አልባ ተሽከርካሪዎች 
መንገዶች የማገናኘት ሥራዎች ተከናውነዋል:: ለእነዚህ 
አካባቢዎች የማይመጥኑ ግንባታዎችን እንዲወገዱ 
ተደርገው ቦታዎቹን በአረንጓዴ ስፍራዎች፣ የመኪና 
ማቆሚያ፣ የታክሲና የአውቶብስ ተርሚናሎች፣ 
ፋውንቴኖች፣ መፀዳጃ ቤቶች፣ ካፌዎችና የመዝናኛ 
ስፍራዎች፣ ወዘተ ተተከትውባቸዋል:: 

ልማቱ በሚያልፋባቸው አካባቢዎች የሚገኙ 
ሕንጻዎች ቀለም፣ አጥርና የመሳሰሉት አንድ አይነት 
እንዲሆኑ፣ በዋና ዋና መንገዶች የሚገኙ ንግድ ቤቶች 
በመስታወት፣ በመብራት፣ ወዘተ. በወጣላቸው ደረጃ 
መሠረት እንዲለሙ ተደርጓል:: መሠረተ ልማቶች 
በመሬት ውስጥ እንዲያልፉ የተደረገ ሲሆን፣ የመንገድ 
መብራቶች ለአካባቢው ብቻም ሳይሆን ለከተማዋ 
ተጨማሪ ውበትን የሚያላብሱ እንዲሆኑ ተደርገዋል:: 

ይህ የከተማዋን ገጽታ በሚገባ የገነባ፣ በመሠረተ 
ልማት በኩል የነበረባትን መሠረታዊ ችግር የቀየረ 
የመጀመሪያው ምዕራፍ የኮሪደር ልማት በቅርቡ ደግሞ 
ወደ ሁለተኛው ዙር የኮሪደር ልማት ተሸጋግሯል:: 
ይህም በከተማዋ የተለያዩ አካባቢዎች መተግበር 
ጀምሯል::

የኮሪደር ልማቱ ወደ ክልል ከተሞችም እንዲዘልቅ 
ተደርጓል:: ልማቱን ወደ 31 በሚደርሱ ዋና ዋና የሀገሪቱ 
ከተሞች ለመተግበር በከተሞቹ ተነሳሽነት እየተሠራ 
መሆኑን የከተማና መሠረተ ልማት ሚኒስቴር መረጃ 
ያመለክታል:: ሀገር አቀፍ የኮሪደር ልማት ሥራዎቹ 
ከሚካሄዱባቸው ከተሞች መካከል አዲስ አበባን 
ጨምሮ በሸገር ከተማ፣ አዳማ፣ ቢሾፍቱ፣ ሻሻመኔ፣ 
ጅማ፣ ነቀምቴ፣ ጎንደር፣ ባሕር ዳር፣ ደሴ፣ ደብረ 
ብርሃን፣ ደብረ ማርቆስ፣ ቡታጅራ፣ ሆሳዕና፣ ቦንጋ፣ 
ጋምቤላ፣ ጅግጅጋ፣ ሶዶ፣ ማያ፣ ዲላ፣ ድሬዳዋ፣ ሮቤ፣ 
ሰመራ፣ ሀዋሳ፣ ይርጋለም፣ ኮምቦልቻ፣ ወራቤ፣ ሚዛን 
አማን፣ አርባምንጭ ይገኙበታል:: 

በከተማና መሠረተ ልማት ሚኒስቴር የፖሊሲና 
ስትራቴጂ ጥናትና ምርምር ከፍተኛ ባለሙያ አማን 
አሰፋ(ዶ/ር) እንደሚገልጹት፤ በጠቅላይ ሚኒስትሩ 
አነሳሽነት የተጀመረው የአዲስ አበባ ከተማ የኮሪደር 
ልማት በዋነኛነት ትኩረት አድርጎ እየተከናወነ ያለው 
አንደኛ የተረሱ ወይም ያረጁ የከተማዋን አካባቢዎች 
ማደስ የፕሮጀክቱ አካል በማድረግ መሆኑን ጠቅሰው፣ 
ይህ ሥራ ኮሪደርን ብቻ ሳይሆን ያረጀ የከተማን 
አካባቢ ማደስ የሚለውንም የፕሮግራሙ አንዱ አካል 
ማድረጉን ጠቁመዋል::

እሳቸው እንዳሉት፤ ሁለተኛው የልማቱ አካል 
የትራፊክ እንቅስቃሴ የሚደረግባቸውን መንገዶች 
ደረጃ ማሳደግ እና የእንቅስቃሴ ቅልጥፍናን መጨመር 
የሚለው ነው። የከተማዋ የኮሪደር ልማት እውን 
እስኪሆን ድረስ በከተማዋ የእግረኛም ሆነ የተሽከርካሪ 
መንገድ ተቀላቅሎ የሚታይበት ነበር፤ የመኪና 
መንገድ በማስፋት ዘና ያለ የትራፊክ እንቅስቃሴ 
እንዲኖር ማድረግ፣ የእግረኛ መንገድን ማስፋትና ምቹ 
ማድረግ፣ የብስክሌት መንገድ መክፈት እና የከተማ 
ውበትን መጨመር፣ እይታን ግልፅ ማድረግ በኮሪደር 
ልማቱ ከተከናወኑ ሥራዎች መካከል ይጠቀሳሉ:: 
ከተሞች የሚታወቁበት የራሳቸው የሆነ የከተማ 
ምልክት እንዲኖራቸው ማድረግም ሌላ በልማቱ 
የሚከናወን ተግባር ነው።

ይህ የኮሪደር ልማት ሲሠራ ከክፍተት ነፃ ነው 
ማለት አይቻልም ያሉት አማን (ዶ/ር)፣ አዲስ አበባ 
ላይ የታየው ክፍተት በአዲስ አበባው ቀጣይ የኮሪደር 
ልማትና በክልል ከተሞች የኮሪደሪ ልማት ላይ ዋጋ 

መሠረተ ልማት  
ኢኮኖሚ

እንዳያስከፍል ምርጥ ተሞክሮዎች እየተቀመሩ 
እንደሚከናወን አስታውቀዋል::   

አማን (ዶ/ር) እንደሚገልፁት፤ ለሀገራዊ የኮሪደር 
ልማት ከአዲስ አበባ ኮሪደር ልማት ሥራ ሰፊ ተሞክሮ 
ይወሰዳል። በምርጥ ተሞክሮ ደረጃ ከሚወሰዱት 
መካከል በመጀመሪያው ምዕራፍ ላይ በመዲናዋ 
የተደረገው ወደ 47 ኪሎሜትር የሚጠጋ የኮሪደር 
ልማት የፕሮጀክት ማኔጅመንት ሥራ የተቀላጠፈ 
መሆን አንዱ ነው። ፕሮጀክቱ በአጭር ጊዜ የተጠናቀቀ 
ነበር። ከዲዛይን አኳያም ከነውስንነቱ አካባቢዎችን 
ሊመጥን የሚችል ዲዛይን አለው። እነዚህም እንደ 
ምርጥ ተሞክሮ ይወሰዳሉ። ሥራው በአነስተኛ ወጪ 
የተከናወነ ነውና የበጀት አጠቃቀም ውጤታማነት 
ሌላው ሊወሰድ የሚገባ ምርጥ ተሞክሮ ነው::   

ድክመቶቹን ማረሙ እንዳሉ ሆኖ ሁለተኛ ፕላን 
እንዳይደረግ እና ዳግም አፍርሶ መሥራት ውስጥ 
እንዳይገባ ለማድረግ ለብዙ ዓመታት በሚሆን 
መልኩ ግንባታው እየተካሄደ መሆኑን ባለሙያው 
አስታውቀዋል:: ድክመት አያጋጥምም ተብሎ 
እንደማይወሰድ እና መሰል ችግር በማንኛውም 
ፕሮጀክት ሊኖር እንደሚችልም ጠቅሰው፣ የጥራት 
ችግሮች መልሰው እንዳያጋጥሙ እስከ አሁን 
ከተካሄደው የኮሪደር ልማት ትምህርት የሚወሰድ 
መሆኑንም አስታውቀዋል:: ለማንኛውም ትላልቅ 
የመሠረተ ልማት ፕሮጀክቶች የኮሪደር ልማት ሥራውን 
ተሞክሮ ማድረግ እንደሚገባም አመላክተዋል።  

የልማት ተነሺዎች ከኖሩበት አካባቢ እንዲነሱ 
ሲደረግ ቀድሞ ይመሩ የነበሩትን ሕይወት በማይቀንስ 
መልኩ መፈጸም እንዳለበትም አስታውቀው፣ 
የቆዩበትን የኑሮ ዘይቤ በማያናጋ ሁኔታ በጥናት ላይ 
ተመሥርቶ የማንሳቱ ሥራ መፈጸም ይኖርበታል 
ሲሉም መክረዋል:: 

በኮሪደር ልማቱ ምክንያት ለሚነሱ ሰዎች በቂ ካሣ 
ማዘጋጀት እንደሚያስፈልግ ባለሙያው ጠቅሰው፣ 
ለከተማ ልማት ተነሺዎች ካሣ ብቻውን በቂ አይደለም፤ 
ዘላቂ ማቋቋሚያ ሊሆን የሚችል ሥራም መሠራት 
አለበት ሲሉ ይጠቁማሉ። ለምሳሌ ተነሺው እንዲኖር 
የሚደረግበት ቦታ ያለውን አዋጭነት ጨምሮ በተቻለ 
መጠን ማኅበራዊ ኑሮውን በማይነካ መልኩ ተጠንቶ 
እና ተገምግሞ በተጠና መልኩ ተግባራዊ መሆን 
እንዳለበትም ያመለክታሉ።  

የአዲስ አበባ የኮሪደር ልማት ሲታይ ዘመናዊ 
የእቅድ አተገባበርን የተከተለ ነው ያሉት አማን 
(ዶ/ር)፣ ለባለ ይዞታ የልማት ተነሺዎች ተለዋጭ ቦታ 
ሲሰጣቸውም ይከተሉት የነበረው የኑሮ ዘይቤ እንደ 
እድር፣ እቁብ እንዲሁም የመተዳደሪያ ሥራዎቹን 
የሚያሳጣ ነው ወይስ አይደለም የሚሉትን እና ዘላቂ 
አማራጮችን ከግንዛቤ ያስገባ ጥናት መካሄዱንም 
አመልክተዋል።

አማን (ዶ/ር) እንደባለሙያ በሰጡት አስተያየት፤ 
የኮሪደር ልማቱን በአዳዲስ ከተሞች ላይ ተግባራዊ 

የሚያደርጉ አካላትም በቅድሚያ የጠራ ፕላን 
ማዘጋጀት አለባቸው ይላሉ። ፕላን በሚያዘጋጁት 
ወቅትም በዓይን በሚታየው ግንባታ ላይ ብቻ 
ማተኮር እንደሌለባቸውም አስታውቀው፣ ግንባታው 
ምን ነገሮችን ይዞ እንደሚመጣ በየትኛው መሬት 
እንደሚቀመጥ እና በመቀመጡ ምን ውጤት 
እንደሚያመጣ ዕቅዱ ተግባራዊ ሲደረግ ምን 
የተሻለ ትርፍ እንዳለው በታቀደ መልኩ መሥራት 
እንዳለባቸው አስታውቀዋል።

የከተማ ፕላን በከተማው ላይ የሚለማ ወይም 
ወደ ከተማዋ ዳርቻ የሚሰፋ ሊሆን ይችላል ሲሉም 
ባለሙያው ገልጸው፣ የአዲስ አበባ ከተማ ሁኔታ 
ከዚህ አንጻር ሲታይ በከተማው ላይ የሚለማ መሆኑን 
ይናገራሉ። በሌሎች ከተሞች ግን እንደ ሁኔታው 
ከከተማ ውጪ የሚሆኑበት ሁኔታ ሊኖር እንደሚችል 
ጠቅሰው፣ በአጠቃላይ በኮሪደር ልማት ሥራው 
በልማት የሚነሳ አካል ካለ ቀደም ተብሎ ኅብረተሰቡ 
ላይ ግንዛቤ መፍጠር ለእዚህም ውይይት ማድረግ 
እንደሚገባ አስታውቀዋል:: የሚነሳውን ማኅበረሰብ 
የማሳመን ሥራ ከተካሄደ በኋላ ወደ ማንሳቱ ሥራ 
መግባት እንደሚቻል ጠቅሰው፣ ይህ ሲሆን ሥራው 
ከቅሬታ ነፃና ውጤታማ እንደሚሆን አመላክተዋል።  

እሳቸው እንዳብራሩት፤ በሦስተኛነት መታየት 
ያለበት ምንጊዜም መታሰብ የሚገባቸው የዚህ ዓይነት 
የከተማ ልማት ሥራዎች፣ ለ50 እና ለ60 ዓመታት 
የሚሠሩ መሆናቸው ነው:: በመሆኑም ለቅንጅት ሥራ 
ትኩረት መሰጠት ይኖርበታል:: ቅንጅት ሲባል ጉድጓድ 
ሲቆፈር ያለውን ቅንጅት ብቻ የሚመለከት አይደለም፤ 
በከተማ ልማት በኩልም በሚካሄዱ የመምራት፣ 
የማስተባበር እና የምርምር ሥራዎች ማኅበረሰቡ ላይ 
ግንዛቤ መፈጠር ይኖርበታል። ቅንጅት ከፕላን ጀምሮ 
እስከ አፈፃፀም ግምገማ ይዘልቃል። 

የኮሪደር ልማቱ የመሠረተ ልማት ፕላን በመሆኑም 
ይህ የሚመለከተው አካል ፕላን የሚያደርገው 
ነው። በመሠረተ ልማቱ ውስጥ የውሃ፣ የመብራት 
እና የቴሌኮም፣ ወዘተ መስመሮች አሉ፤ በመሆኑም 
የፋይበር ኬብል፣ የኮፐር ኬብል ያካተቱ የመሠረተ 
ልማት ሥራዎች ይከናወናሉ። እነዚህን የሚያስፈፅም 
እና የሚዘረጋ አካል አለ። እነዚህን መዘርጋት 
ሲያስፈልግ ቦታ ከማመላከት ጨምሮ የእነዚህ 
ተቋማት ቅንጅት ያስፈልጋል። 

አማን (ዶ/ር) በሀገሪቱ በዋነኛነት 31 ከተሞች 
ለኮሪደር ልማቱ ተነሳሸነት ማሳየታቸውን ጠቅሰው፣ 
እንደ አርባምንጭ ከተማ በመሳሰሉት ከተሞች 
የተጀማመሩ ሥራዎች እንዳሉ አስታውቀዋል። 
ለእነዚህ ከተሞችም የአቅም ግንባታ እና የክትትል 
ድጋፍ እየተደረገ መሆኑን ጠቅሰው፣ በቅርቡም 
ለከተሞቹ ስትራቴጂ ዲዛይን በማድረግ የአፈፃፀም 
መመሪያ እንደሚዘጋጅ ጠቁመዋል። 

ከዚያ ባሻገር የኮሪደር ልማት ሲሠራ ምን 
ምን ነገሮችን ማካተት አለበት? ይዘቱ ምን መሆን 

ይኖርበታል? የሚሉትን መመልከትና የቴሌኮም፣ 
የውሃ፣ የመብራትና የመሳሰሉት መሠረተ ልማቶች 
ቅንጅት አንዱና ትልቁ ጉዳይ መሆኑን ጠቁመዋል። 
እነዚህ ሥራዎች ወጥና በቴክኖሎጂ የታገዙ እንዲሆኑ 
ማድረግ እንደሚያስፈልግ አመልክተው፣ አንዱን 
መሠረተ ልማት ለመሥራት አንዱን የማፍረስ 
ችግር ለማስቀረት የግንዛቤ ማሰጨበጫ ሥልጠና 
እንደሚሰጥ  አሰታውቀዋል። 

ይህንን የሚሠሩ አማካሪ ድርጅቶችም 
ምን ምን ማሟላት እንዳለባቸው በሚቀጥለው 
ፕሮግራም በማዘጋጀት ወደ ተግባር እንደሚገባም 
ጠቁመዋል። እንደ ከተማና መሠረተ ልማት 
ሚኒስቴር ዘንድሮ ቅድሚያ የተሰጠው የ2017 እቅድ 
የኮሪደር ልማት መሆኑን ጠቅሰው፣ አተገባበሩም 
ክትትል እንደሚደረግበት አስታውቀዋል:: የኮሪደር 
ልማቱ ዲዛይን ሲደረግ እንዲሁም ወደ አፈጻጸም 
ሲገባ የቅንጅት ጉዳይ ታሳቢ እንደሚደረግበት 
አመላክተዋል። 

ከ31 የክልል ከተሞች ከተወሰኑት በስተቀር 
አብዛኞቹ ወደ ተሟላ ትግበራ አልገቡም ሲሉም 
ጠቅሰው፣ የተቀሩትም ወደ ልማቱ እንዲገቡ ለማድረግ 
የከተሞች የአተገባበር ስልት ድጋፍ እና ክትትል 
እየተደረገ መሆኑን ጠቁመዋል። የክትትል፣ የቴክኒክ 
ድጋፍ ሥራውን ከእስከአሁኑም በላይ በማጠናከር 
እንደሚሠራ ገልጸው፣ ከአማካሪ ድርጅቶች ጋር ዲዛይን 
ሲሠራ የኅብረተሰብ ተሳትፎ ምልከታ እንዲደረግበት 
ድጋፍ እና ክትትል እንደሚደረግም አስታውቀዋል። 

በሀገራዊ የኮሪደር ልማት ሥራው የፋይናንስ 
ምንጩ በዋናነት የሚገኘው ከመንግሥት የፕሮጀክት 
በጀት መሆኑንም ጠቅሰው፣ አዲስ አበባ በራሱ 
ፋይናንስ ልማቱን ማካሄዱን በአብነት አንስተዋል። 
አዲስ አበባ ራሱን ችሎ ሌሎችን እየደገፈ ነው ሲሉም 
ጠቅሰው፣ ሌሎች ከተሞችም ከሚሰበስቡት ገቢ 
45 በመቶ በላይ የሚሆነውን ለልማቱ እንዲያውሉ 
ራሳቸውን በራሳቸው እንዲያስተዳድሩ ድጋፍ 
እንደሚደረግ አመላክተዋል።

ጠቅላይ ሚኒስትር ዐቢይ አሕመድ (ዶ/ር) አዳዲስ 
አገልግሎቶችን ያካተተውን የአዲስ አበባ ከተማ 
የኮሪደር ልማትን አስመልክተው በቅርቡ ሲገልጹ፤ 
‹‹ከተማችንን የማስዋብና የመቀየር ከፍተኛ መሻትና 
ጥማት አለን።  ከተማችንን ደግሞ የምንሠራው እኛ 
ነን፤ ሌላ የሚሠራልን ሰው የለም፤ ሌላው አስተያየት 
ሊሰጥ፣ ሊተች ይችላል እንጂ የኛን ሀገር ማንም 
አይሠራልንም›› ብለዋል።  መንግሥት ለሕዝብ ቃል 
በገባው መሠረት ሁኔታዎች ምቹ ባይሆኑም፣ በከፍተኛ 
ትጋት ያማረ ሥራ መሥራት መቻሉን ተናግረዋል።  

የአዲስ አበባ ከተማ ከንቲባ አዳነች አበቤ 
በቅርቡም ግንባታው ስለተጀመረው ሁለተኛው 
ምዕራፍ የኮሪደር ልማት ከጋዜጠኞች ለቀረቡላቸው 
ጥያቄዎች ሰፊ ማብራሪያ፤ የኮሪደር ልማቱ በስምንት 
ኮሪደሮች እንደሚካሄድ ማስታወቃቸው ይታወሳል:: 
የኮሪደር ልማት በአጠቃላይ 2817 ሄክታር የቦታ ስፋት 
ሲኖረው 132 ኪሎሜትር ርዝመት ይሸፍናል:: ለቀበሌ 
ቤት ተነሺዎች ምትክ ቤቶች ተዘጋጅተዋል:: 

ተነሺዎች ያላቸው ማኅበራዊ ትስስር እንዳይበተን 
በአንድ አካባቢ እንዲሰፍሩ ይደረጋል ሲሉ ከንቲባዋ 
ጠቅሰው፣ ከ500 በላይ የሚሆኑ የንግድ ሱቆችም 
ለነዋሪዎቻቸው ዝግጁ መደረጋቸውን አስታውቀዋል::   

ከንቲባ አዳነች አቤቤ ትናንት ከፖለቲካ 
ፓርቲዎች፣ የማኅበረሰብ ተወካዮች እንዲሁም 
ከተለያዩ የሃይማኖት አባቶች ጋር በተደረገው ውይይት 
ላይ እንደገለጹትም፤ በአንደኛው ዙር የኮሪደር ልማት 
ለአንድ ሺህ የልማት ተነሺዎች ስምንት ነጥብ ሰባት 
ቢሊዮን ብር ካሳ ተከፍሏል። 50 ሄክታር ምትክ ቦታ 
ተሰጥቷል፤ ለ50 ሺህ ዜጎች የሥራ ዕድል ተፈጥሯል። 

በዚህ ሥራም ከ52 ኪሎሜትር በላይ የተሽከርካሪ 
መንገድ፣ ከ96 ኪሎሜትር በላይ የእግረኛ መንገድ 
100 ኪሎሜተር የብስክሌት መንገድ፣ አራት የእግረኛ 
መሿለኪያ ቦታዎች ተገንብቷል።

    

የመዲናዋን የኮሪደር ልማት ተሞክሮ-ለሀገራዊ
 የኮሪደር ልማት



አዲስ ዘመን   ቅዳሜ ጥቅምት 9 ቀን 2017 ዓ.ምገጽ 14

       መጋቢ አዕምሮ
ማህበራዊ

በከባድ ሁኔታ ውስጥ
   ራስን መቀየር

አስናቀ ፀጋዬ

አንድ ዶላር በሁለት ዲጂት ከመመንዘር አልፎ ወደ 
ሶስት ዲጂት አድጓል:: ይህ ማለት የዛሬ አምስት ዓመት 
በ27 ብር ይመነዘር የነበረው ዶላር አሁን 105 ብር 
ደርሷል:: አራት እጥፍ ማለት ነው:: ይህም የምንገዛቸው 
እቃዎች በሙሉ በአራት እጥፍ አድገዋል እንደ ማለት 
ነው:: የምንለብሰው ልብስ፣ የምንበላው ምግብ፣ 
ሸቀጣሸቀጡ፣ መኪናው፣ ቤቱ ሁሉም አራት እጥፍና ከዛ 
በላይ ጨምሯል:: 

የተባበሩት መንግሥታት ድርጅት መጋቢት 
2024 ባወጣው ሪፖርት መሠረት 20 ሚሊዮን 
የሚሆኑ ኢትዮጵያውያን አስቸኳይ የምግብ ርዳታ 
እንደሚያስፈልጋቸው አስታውቋል:: ይህ ማለት የቺሊን 
ወይም የዛምቢያን ጠቅላላ ሕዝብ የሚያክል ኢትዮጵያዊ 
አስቸኳይ የምግብ ርዳታ ይፈልጋል ማለት ነው:: ዩኒሴፍ 
ደግሞ ግንቦት 2024 ባወጣው ሪፖርት 8 ነጥብ 8 
ሚሊዮን የሚሆን ኢትዮጵያዊ ከትምህርት ገበታ ውጭ 
መሆኑን ጠቁሟል:: ይህም ድፍን የሲውዘርላድ ሕዝብን 
የሚያክል ኢትዮጵያዊ ከትምህርት ገበታ ውጭ ሆኗል 
ማለት ነው:: 

ኢትዮጵያ ውስጥ ሌላው ትልቁ አጀንዳችን ደግሞ 
የሰላም ጉዳይ ነው:: ታውቃላችሁ! በሰሜኑ ጦርነት ብቻ 
የብዙ ሰው ሕይወት ተቀጥፏል:: ከሞት ተርፎ አካሉን 
ያጣ፣ ቤት ንብረቱ የወደመበት፣ ቢዝነሱንና ሥራውን 
ያጣ፣ የተፈናቀለውም ቁጥሩ ቀላል አይደለም:: 

እየናረ የመጣው የኑሮ ውድነትና ሌላም ሌላም 
በርካታ ችግሮች እንዳሉብን ግልፅ ነው::የችግራችን 
ትልቀትና ጥልቀት ላይ ከተግባባን ግን አንድ ነገር መርሳት 
የለብህም:: እኛ መቀየር የምንችለው ነገር አለ:: መቀየር 
የማንችለውም ነገር አለ:: እኛ መቀየርና መቆጣጠር 
የምንችለው ግን ራሳችንን ነው:: ከባድ የሆነ ዝናብ 
ቢዘብም እናንተ ልታቆሙት አትችሉም:: የምትችሉት 
ዣንጥላ መዘርጋት ነው:: በዛ ዣንጥላ ራሳችሁንና 
የምትወዷቸውን ልትከልሉ ትችላላችሁ:: ስለዚህ 
መጀመሪያ መቆጣጠር የምንችለው ራሳችንን መቀየር 
ነው:: 

ራሳችንን ስንቀይር ለምንወዳቸውና በዙሪያችን 
ላሉ ሰዎች እንተርፋለን:: ሁሉም ሰው ደግሞ ኃላፊነቱን 
ከተወጣ ኢትዮጵያ ልትቀየር ትችላለች:: ከዚህ አንፃር 
እንዴት አድርገን በከባድ ሁኔታ ውስጥ ራሳችንንና 
ሕይወታችንን መቀየር እንዳለብን ማወቅ ይኖርብናል:: 
1ኛ. አዕምሮ ላይ መሥራት

አዕምሮ የምንም ነገር መነሻ ነው:: አሜሪካንን ከቀየሩ 
ትላልቅ ሰዎች መካከል ቤንጃሚን ፍራንክሊን አንዱ 
ነው:: እርሱ ‹‹ሰዎች የእድል ሳይሆን የአዕምሯችን ባሪያ 
ነን›› ይላል:: ነገሮች ሊስተካከሉ እንደማይችሉና እንዳበቁ 
የሚያሳምንህ አዕምሮህ ነው:: ምንም ነገር ከመጋገሩ በፊት 
የሚቦካው አዕምሮ ውስጥ ነው:: ምንም ነገር እውነት 
ከመሆኑ በፊት በአዕምሮ ታስቦ ነበር:: ለዛ ነው መጀመሪያ 
አዕምሮ ላይ መሥራት የሚያስፈልገው:: 

አዕምሮህ የስልክ ቀፎ ቢሆን አመለካከትህ ደግሞ 
ስልክህ ላይ የተጫኑ መተግበሪያዎች ናቸው:: እነዚህ 
መተግበሪያዎች ባይኖሩ ስልክህ ባዶ ቀፎ ነው:: ዋናው 
መተግበሪያው ነው:: ስለዚህ አዕምሮህ ውስጥ ያሉት 
አመለካከቶችህ ናቸው መተግበሪያዎቹ:: አመለካከትህ 
ነው ከፍም ዝቅም የሚያደርግህ:: እንዳበቃልህ 
የምታሰብ ከሆነ፣ ሕይወትን የምትረዳውም እንደዛ 
ከሆነ አብቅቶልሃል:: አልችልም! ካልክ ‹‹አዎ! አትችልም›› 
ይልሃል አዕምሮህ:: እችላለሁም ካልክ ‹‹አዎ! ትችላለህ›› 
ይልሃል:: 

ስለዚህ አልችልም ካልክ አዕምሮህ ላይ 
ትቆልፍበታለህ:: እንዴት አድርጌ ሕይወቴን ልቀይር 
ለማለት እንኳን እድሉ አይኖርህም:: ለምን አልችልም 
ብለሃል:: በመሆኑም የገጠመኝ ችግር ከባድ ነው፣ ግን 
መቀየር እችላለሁ ማለት ነው ያለብህ:: ከባድ ነው 
ማለት አይቻልም ማለት አይደለም:: ኑሮ እየከበደ ነገሮች 
እየተቀያየሩ በሄዱ ቁጥር አልችልም ካልክ ቁጭ ብለህ 
የበይ ተመልካች ሆነህ ነው የምትቀረው:: ማማረር 
ይሆናል ሥራህ:: ሲሳካላቸው ታይና መቅናት ብቻ 
ይሆናል ሥራህ:: ራስህን አትቀይርም:: እችላለሁ ካልክ 

ግን የሆነ ነገር ትሞክራለህ:: 
አዎ! ጠንካራ መሆን በጣም ከባድ ነው:: በጣም 

ጠንክሮ ማሰብ ይጠይቃል:: ሕይወቴን የሚቀይረው 
ምንድን ነው፣ ምንድን ነው መሥራት ያለብኝ፣ ምኑ 
ጋር ራሴን ላሻሽል፣ እንዴት ገቢዬን ላሳድግ ብሎ ማሰብ 
ይጠይቃል:: ማሰብ ብቻ ግን አይደለም:: የተግባር ሰው 
መሆን ይጠይቃል:: ያሰብካቸውን ነገሮች ወደመሬት 
የማውረድ፤ ከዛ ደግሞ ለውጡ እስኪፈጠር ድረስ በፅናት 
መቀጠልና መትጋት ያስፈልጋል::
2.ጊዜን በአግባቡ መጠቀም

ወጣት ስትሆን እድሜህ ከሃያ እስከ ሃምሳ አምስት 
ዓመት ሲሆን ትልቁ እየመነዘርክ ኢንቨስት የምታደርገው 
ሀብትህ እድሜህ ነው:: ወጣትነትህ ነው:: ያውም በዚህ 
አስቸጋሪ ጊዜ የሚባክን ጊዜ መኖር የለበትም:: አንድ ነገር 
የምታወጣው ወይም ኢንቨስት የምታደርገው ተመልሶ ያ 
ገንዘብ ከትርፍ ጋር እንዲመጣልህ ነው:: እኔ በማወጣው 
ልክ ምን እያገኘሁ ነው ብሎ ማሰብ ያስፈልጋል:: 

ስለዚህ ያንተ ትልቁ ሀብት ደግሞ ወጣትነትህና ጊዜህ 
ከሆነ አንተ ለሆነ ነገር ጊዜህን ኢንቨስት ስታደርግ ምን 
እያገኘህ ነው? የሚለውን ማጤን ይገባል:: ሁሉንም ነገር 
ማሰብ ያለብህ ከዚህ አንፃር ነው:: ሁሉም ነገር ሰጥቶ 
መቀበል ነው:: አንተ እየሰጠህ ነው:: እርሱ ምን ሰጠህ?፣ 
አንተ እድሜህን ቀንሰህ ሰጠኸው፤ እርሱ ግን ምን 
የሚጠቅም ሃሳብ ሰጠህ? ለዛም ነው ታላቁ የሥነ ልቦና 
ሊቅ ጂም ሮል ወይ ቲ ‹‹ታያለህ ወይ ሀብታም ትሆናለህ›› 
የሚለው:: አንዱን ምርጥ የሚለው ለዛ ነው:: 

እስኪ አስበው የትኛው የቴሌቪዥን ፕሮግራም 
ነው፣ የትኛው የዩቲዩብ ቪዲዮ ነው፣ የትኛው የቲክቶክ 
ቪዲዮ ነው ያንተ ሕይወት ላይ የሆነ በጣም የሚጠቅም 
ነገር የሰጠህ? ራስህን እንድታሻሻል፣ ገቢህን እንድታሳደግ 
የረዳህ? ወይ ደግሞ ከሰዎች ጋር ያለህን ግንኙነት በጣም 
እንድታሳምር ያገዘህ? መንፈሳዊ ሕይወትህን እንድታሻሻል 
ያደረገህ ምንድን ነው? ይህንን ነው መጠየቅ ያለብህ:: 
እነርሱ እየተጠቀሙብህ ነው:: ምክንያቱም ምንም ነገር 
በነፃ የምታገኝ ከሆነ የምትሸጠው አንተ ነህ ስለሚባል 
ነው:: እያንዳንዱ የምታባክነው ጊዜ መልሶ የሚያመጣው 
ውጤት ምንድን ነው ብሎ መጠየቅ ያስፈልጋል:: 

ስለዚህ ለጊዜ ትልቅ ቦታ ከሰጠኸው ያስከብርሃል:: 
ጊዜህን ከናቅከው ደግሞ ከሰው በታች ያደርግሃል:: አየህ 
በዚህ ሰዓት ትልቁ ኃይል ያለው ነገር ጊዜህን የምትሰጥበት 
ቦታ ነው:: እሱን መምረጥና መወሰን ያንተ ፋንታ ነው:: 
3. እድሎችን ለመጠቀም መዘጋጀት  

ፈጣሪ በአስቸጋሪና በከባድ ሁኔታዎች ውስጥ ለሰው 
ልጆች ሁሉ ይዟቸው የሚመጣቸው ትላልቅ በረከቶችና 
እድሎች አሉ:: ያለ አላማ ወደዚህ ምድር አልመጣንም:: 
ነገር ግን ፈጣሪ እንድንዘጋጅ ይፈልጋል:: ያንን እድል 
ሲያመጣው ተቀብለን የምንጠቀምበት አቅምና ትከሻ 
ያስፈልገናል:: እንደውም አንድ አስተሳሰብ አለ:: ስኬት 
ልክ እንደ ፎርሙላ ሲመጥ ዝግጅት ሲደመር እድል ነው 
ይላል:: 

በጣም የሚዘጋጅ ሰው እድል ሲመጣ 
ይጠቀምበታል፤ ሕይወቱን ይቀይራል:: ያልተዘጋጀ 
ሰነፍ ሰው እድል ቢመጣ እንኳን አይጠቀምበትም:: 
ስለዚህ ተዘጋጅ:: እንዴት ልዘጋጅ? ነው ጥያቄው:: 
ዝግጅቱ ካለህበት ሁኔታ ጋር ይገናኛል:: ለምሳሌ ተማሪ 
ከሆንክ አንተ የምትዘጋጀው በጣም ጥራት ያለው 
እውቀት በመሰብሰብ፣ ችግር የሚፈታና የሚጠቅም ነገር 
በማግኘት ነው:: በቃ ጥራት ያለው ትምህርት መማር 

አለብህ:: ምናልባት የውጭ የትምህርት እድል እየሞከርክ 
ይሆናል:: አንድ ጊዜ ሞክረህ አታቁም:: ከቻልክ ትልልቅ 
ፈተናዎችን ተፈተን:: 

ስለዚህ ምንም ነገር ስትሞክር በሙሉ ልብህ 
ሞክር:: አየህ በደንብ ያልተቀጣጠለ እሳት ብዙ ሙቀት 
አይሰጥም:: በደንብ ማቀጣጠል አለብህ ለውጡን 
እንድትፈጥር:: ከዛ እኔ ሠራተኛ ነኝ ካልክ ደግሞ አንተ 
ከሚጠበቅብህ በላይ ነው መሥራት ያለብህ:: ብዙ 
ክህሎቶችን መሰብሰብ አለብህ:: በዙሪያህ ያሉ ሠራተኞች 
የሚሰሩትን አይተህ ከእነርሱ ጋር እኩል ለመሆን ብቻ 
አታስብ:: የእነርሱን ሥራ ደርበህ መሥራት፣ የአለቃህን 
ሥራ ደርበህ መሥራት፣ እንደ አለቃዬ ይከፈለኝ ሳይሆን 
መጀመሪያ እንደ አለቃዬ መሥራት ልቻል ብለህ ራስህን 
አሳምን:: 

አየህ ቁጭ ባልክበት የሚመጣ እድል የለም:: በሩ 
ጋር ቆመህ ማንኳኳት ብቻ ሳይሆን በኃይል መደብደብ 
ሊኖርብህ ይችላል:: አንዳንድ ጊዜ በሩን ገንጥለኸው 
ልትገባ ትችላለህ:: ይህ ማለት ሙሉ አቅምህን በየጊዜው 
መጠቀም አለብህ ማለት ነው:: በዛ ውስጥ ግን ቋንቋህን 
አሻሽል:: ከቴክኖሎጂ ጋር በደንብ ተቀራረብ:: ብዙ ነገር 
ለማወቅና ለመልመድ ሞክር:: ብዙ ዓይነት ሞያ ይኑርህ:: 
ብዙ እውቀት ያዝ:: ዝግጅትህ ደግሞ ፅናት ይጠይቃል:: 
በርትተህ ስትሰራ ምናልባት አለቃህ ጥረትህን አይቶ 
ደሞዝህን ላይጨምርልህ ይችላል:: ፈጣሪህ ግን ጥረትህን 
አይቶ ሊክስህ ይችላል:: ስለዚህ ታጋይ መሆን አለብህ:: 
ገቢህን በእጥፍ ለማሳደግ መሞከር አለብህ:: ተዛማጅ 
እድሎችህንም ተጠቀምባቸው:: 
4. ፅናትን መለማመድ

ምንም ነገር ውጤቱ የሚለካው እስከ መጨረሻው 
ድረስ በመጓዝ ነው:: አሸናፊዎች የማያቆሙ ሰዎች 
ናቸው:: ጃፓኖች ‹‹ሀብት የሚበቅለው በፅናት ዛፍ 
ላይ ነው›› ይላሉ:: አንድ ሰው ወርቅ ለማግኘት ቆፍሮ 
ቆፍሮ ታከተው:: ከዛ የሚቆፍርበትና ማሽንና መሬት 
ሸጦ ለቆ ወጣ:: ቀጣዩ ሰው መጥቶ ያ ሰው ካቆመበት 
በመቆፈር ጀመረ:: ያ ሰው ቆፍሮ ካቆመበት አንድ 
ርምጃ በኋላ ወርቁን አገኘው:: ዝምብላችሁ አስቡት ያ 
ቁፋሮውን አቁሞ የወጣው ሰው እድሜ ልኩን ምን ያህል 
እንደሚንገበገብ::  

በዚህ ዓለም ላይ ጥቂቶች ሲያሸንፉ፣ ሲደሰቱ 
የምናያቸው ከእኛ የተሻለ እውቀት፣ ልምድ ወይ ደግሞ 
እድል ኖሯቸው አይደለም:: ከእኛ በተሻለ ስለሚፀኑ ነው:: 
እስከ መጨረሻው ስለሚጓዙ ነው:: አመለካከቴን ቀየርኩ፣ 
ራሴን ማሻሻል ጀመርኩ ግን ለውጡን አላየሁትም ልትሉ 
ትችላላችሁ:: ነገር ግን ራሳችሁን መልሳችሁ መጠየቅ 
ይኖርባችኋል:: ምን ያህል ፀናህ? በሉት:: አንድ ርምጃ 
ቀርቶህስ ቢሆን:: የምትፈልገውን ልታገኝ አንድ ርምጃ 
ብቻ ምናልባት አንድ ሳምንት፣ አንድ ወር፣ አንድ ዓመት 
ብቻ ቀርቶህ እንደሆነስ?

በዚህ ዓለም ማንም ጥረትህን አይቶ አያደንቅህም:: 
ውጤትህን ነው ማየት የሚፈልገው:: አንተም ቢሆን 
የምትረካው ውጤቱን ስታገኝ ብቻ ነው:: ስለዚህ ጥያቄው 
ውጤቱ እስኪመጣ ድረስ ምን ያህል ፀናህ የሚለው 
ነው:: ሃሳብህን እየቀያየርክ፣ እያመነታህና ብዙ ነገሮች 
ውስጥ እየገባህ ለውጥ የለም:: ይህች ዓለም ለሚፀኑና 
ለሚበረቱ ታደላለች:: እጇን ትሰጣለች:: ከሚጀምሩት 
ሳይሆን ከሚጨርሱት አንዱ መሆን አለብህ:: አሸናፊዎች 
ለፅኑዎች ነው:: ስለዚህ ሁላችንም አሸናፊዎች ለመሆንና 
ድሉን ለማግኘት መፅናት አለብን!! 

    

‹‹እኛ መቀየር የማንችለውም 
ነገር አለ፡፡ እኛ መቀየርና 
መቆጣጠር የምንችለው 
ግን ራሳችንን ነው፡፡ ከባድ 

የሆነ ዝናብ ቢዘምብ እናንተ 
ልታቆሙት አትችሉም፡፡ 

የምትችሉት ዣንጥላ መዘርጋት 
ነው፡፡ በዛ ዣንጥላ ራሳችሁንና 

የምትወዷቸውን ልትከልሉ 
ትችላላችሁ፡፡ ስለዚህ መጀመሪያ 

መቆጣጠር የምንችለው 
ራሳችንን መቀየር ነው፡፡››

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

  ኢትዮጵያ የረጅም ዘመን የሀገረ መንግሥት ታሪክ ካላቸው ጥቂት የዓለም ሀገራት መካከል  በግንባር 
ቀደምትነት  ተጠቃሽ  ነች ። በዚህ የረጅም ዘመን  የሀገረ መንግሥት ታሪኳ  ሕዝቦቿ  ብዙ ውጣ ውረዶችን 
አሳልፏል። ሀገረ መንግሥቱን ለማስቀጠልም ብዙ መስዋእትነቶችን   ከፍለዋል። የታሪካቸው ሰፊ ምእራፍ እና  
ደማቅ ቀለምም በዚሁ እውነታ ያሸበረቀ ነው።

  ሕዝቦቿ  በሀገር ጉዳይ ላይ   የፈጠሩት ጠንካራ ማህበረሰባዊ ሥነ ልቦና በየትውልዱ ስለ ሀገር እራሱን አሳልፎ 
የሚሰጥ ዜጋ በማፍራት ሂደት ውስጥ ትልቅ ጉልበት ሆኗል። ለሀገር እና ለሕዝብ ክብር መሞት ትልቅ ማህበራዊ 
እሴት ከመሆን አልፎ የዜጎች  ማንነት ዋነኝ መገለጫ  የሆነበት  ደረጃ ላይም ተደርሷል ።

  ኢትዮጵዊነትን  ከሀገር ክብር  ፤ ከነጻነት እና ከፍትህ    ከሚመነጭ ማህበረሰባዊ ማንነት ጋር  የማስተሳሰሩ 
እውነታ  ዓለም አቀፍ   እየሆነ ከመጣ   ዘመናት ተቆጥረዋል ። ይህ ማህበረሰባዊ ትርክታችን ከኛ አልፎ ለብዙ 
የነጻነት እና የፍትህ ትግሎች  የመንፈስ እና የሥነልቦና ምንጭ በመሆን አገልግሏል ፤ አሁንም እያገለገለ ነው ።

  ይህም ሆኖ ግን የሰላም ወቅትን  ፤ ለሀገር ነገዎች ብሩህ አቅም አድርጎ መጠቀም የሚያስችል የመደማመጥ 
ሀገራዊ የፖለቲካ ባህል  መፍጠር  አለመቻላችን ፤ በየዘመኑ በብዙ የእርስ በርስ ግጭቶች ውስጥ እንድናልፍ 
ተገድደናል ። እያንዳንዱ የግጭት ታሪክም የሌላ ግጭት እርሾ እየሆነ እንደሀገር ያልተገቡ  ዋጋዎችን ከፍለናል ።

   ከነበርንበት የታሪክ ከፍታ ወርደን  ፤ የኋላ ቀርነት እና የድህነት ምሳሌዎች ሆነናል። የምንበላውን እና 
የምንለብሰውን ሳይቀር ከሌሎች ጠባቂ የሆንበት  አንገት የሚያስደፋ ፤የታሪክ ትርክት ውስጥ ለዘመናት ለማሳለፍ 
ተገድደናል። በዚህም እንደ ሀገር ለኛ በጎ ለማይመኙልን  ጠላቶቻችን የተመቸን ሆነናል። 

  በዚህ ኋላቀር ከዘመኑ የተጣላ  የፖለቲካ ባህላችን ምክንያት   ጠላቶቻችን  ትናንታችንን  ብቻ ሳይሆን ዛሬን ፤ 
ከዛም አልፈው ነገዎቻችንን እንዲያበላሹ  እድል ፋንታ ሰጥተናቸዋል። እራሳችን የራሳችን ጠላት ሆነን በራሳችን ላይ 
እንድንነሳ  ሆነናል። ይህንን የጥፋት ጉዞ  መግራት አቅቶን የጠላቶቻችን የአደባባይ መሳቂያ ሆነናል።

  ከዚህ የረጅም ዘመን የጥፋት መንገድ  መማር ባለመቻላችን  ፤ ስለችግሩ  በአደባባይ ከፍ ባለ ድምጽ እየጮህን   
ዛሬም  ተጨማሪ ያልተገባ ዋጋ ከመክፈል እራሳችንን ማቀብ አልቻልንም ። ስለ ስልጡን የፖለቲካ አስተሳሰብ 
እያወራን ፤ብዙ ዜጎችን ለአስተሳሰቡ ተግባራዊነት እየገበርን ተጨባጭ የሆነው ተግባራችን ግን ዛሬም እንደትናንቱ 
ያው ነው ።

  በቀና መንፈስ ሀገር እና ሕዝብን ያስቀደመ  መነጋገር ፤ ለዚህ የሚሆን  እርቅ እና ሆደ ሰፊነትን በፖለቲካ 
አመለካከታችን ውስጥ አለመኖር  ፤  ዳተኝነት እና በቀለኝነት  ፤ሴራ እና ራስ ወዳድነት ፤ የፖለቲከኞቻችን የአደባባይ 
ማንነት የመሆኑ ጉዳይ  ፤ የታሪክ ጉዟችንን ውሃ ቅዳ ውሃ መልስ አድርጎታል።

  ይህ የፖለቲካ ባህላችን በቀደመውም ዘመን ሆነ አሁን ፣ ከዛም በላፈ በመጪው ጊዜያት  የሀገሪቱ እጣ ፈንታ 
ላይ ሊፈጥር የሚችለው አዲስ ነገር የለም ። የሕዝባችንን የሰላም እና የልማት ፍላጎት ከማክሰም፤ሀገርን የበለጠ 
የከፋ  ውስብስብ ችግሮች  ውስጥ ከመክተት ያለፈ ፋይዳ አይኖረውም። ይኖረዋል ብሎ ማሰብ በሕዝብ ላይ 
ከማፌዝ የሚተናነስ አይሆንም ።

  ከዚህ በዘመናት ሲንከባለል ከመጣ ሀገራዊ ችግር መውጣት  የዚህ ትውልድ ጥልቁ ሃላፊነት ነው  ለመለዚህ 
ደግሞ ከሁሉም በላይ ሀገራዊ የፖለቲካ ባህላችን ላይ  ተሀድሶ ማድረግ ያስፈልጋል  ። የሀገር እና የሕዝብን ፍላጎት 
በአግባቡ አውቆ ለፍላጎቶቹ  በቅንነት እራስን  አሳልፎ መስጠት ፤ ለዚህ የሚሆን ቁርጠኝነት መፍጠር ያስፈልጋል።

  በተለይም ፖለቲከኞቻችን  ፤እራሳቸውን ሀገርእና ሕዝብን መታደግ በሚያስችል ፤ ዘመኑን  በሚዋጅ  
የፖለቲካ አስተሳሰብ እራሳቸውን መግራት  ፤ያልተገባ  ዋጋ ካስከፈሉን  የትናንት ታሪኮቻችን በአግባቡ በመማር 
ሀገር እና ሕዝብን ወደ አዲስ የታሪክ  ምእራፍ ማሻገር የሚያስችል አዲስ የማንነት ግንባታ ማካሄድ  ይኖርባቸዋል ።

  ከዳተኝነት እና ከበቀለኝነት  ፤ ከሴራ እና ከራስ ወዳድነት መጥተው  ፤ ለሕዝባችን  የሰላም እና የልማት ፍላጎት 
ተገዥ ለሆኑ የፖለቲካ  እሳቤዎች  እራሳቸውን  አሳልፈው በመስጠት ፤ አዲስ ዘመኑን የሚመጥን  የፖለቲካ ሥርዓት 
በመገንባት ሂደት ውስጥ የሚጠበቅባቸውን የማይተካ አስተዋጽኦ ለማበርከት በተለወጠ ማንነት እራሳቸውን 
ማዘጋጀት ይጠበቅባቸዋል።

  በሚያልፍ  ፍጥረታዊ  ማንነታቸው በትውልዶች መካከል ህያው የሚሆን የማያልፍ የታሪክ ባለቤት ለመሆን 
፤እራሳቸውን ከጊዜና ከቦታ በላይ የሚያደርጋቸውን  በእጃቸው ያለውን  ተመካክሮ ሀገርን እና ሕዝብን  ከትናንት 
ፈተና የማሻገር   እድል ሊጠወቀሙበት ይገባል ። ለዚህም  እንደሀገር  የጀመርነውን   ብሄራዊ  ምክክር ወሳኝ አቅም 
አድርጎ መውሰድ ያስፈልጋል ።   

ከትናንት ፈተናዎች ለመሻገር ብሄራዊ 
ምክክርን ወሳኝ አቅም አድርጎ 

መውሰድ ይገባል

አንድ የእግር ኳስ ሜዳ 
ከባድ አይደለም!!

ልዑል ከካምቦሎጆ
  
የኢትዮጵያ እግር ኳስ ፌዴሬሽን "ኪሳራ ላይ ነኝ" 

ሲል በቅርቡ ባደረገው ጠቅላላ ጉባዔ ላይ አሳውቆ 
ነበር። ለኪሳራው የኢትዮጵያ ብሔራዊ ቡድን በሜዳው 
ማድረግ የነበረበትን ዓለም አቀፍ ጨዋታዎች ከሜዳው 
ውጪ ማድረጉ አንዱ ምክንያት ነው ብሏል። ፌዴሬሽኑ 
በግራፍ አስደግፎ ባቀረበው ሪፖርት በ2016 የበጀት 
ዓመት ከ27 ሚሊዮን ብር በላይ ኪሳራ እንዳጋጠመው 
አብራርቷል። 

  ገቢውን ከወጪው ባነፃፀረበት ግራፉ ከተለያዩ 
የገቢ ምንጮች 186 ሚሊዮን 757 ሺህ 138 ብር ከ73 
ሳንቲም ገቢ ማግኘቱን ሲጠቁም፣ ወጪው በአንፃሩ 
214 ሚሊዮን 90 ሺህ 240 ብር ከ93 ሳንቲም መሆኑ 
አሳይቷል። በዚህም ከገቢ ወጪ 27 ሚሊዮን 333 ሺህ 
102 ብር ከ20 ሳንቲም ኪሳራ እንዳጋጠመው ተናግሯል። 
በዓመቱ ለሴቶች ዋናው እና የዕድሜ እርከን ቡድኖች 51 
ሚሊዮን 758 ሺህ 919 ብር ከ08 ሳንቲም ወጪ ሲሆን፣ 
ለወንዶች ዋናው እና የዕድሜ እርከን ብሔራዊ ቡድኖች 
ደግሞ በአጠቃላይ 44 ሚሊዮን 789 ሺህ 623 ብር 
ከ90 ሳንቲም ወጪ ሆኗል። 

  በተለይም ለወንዶች ብሔራዊ ቡድኑ የወጣው 
አብዛኛው ወጪ በሜዳው ማድረግ የሚገባውን 
ጨዋታዎች ከሜዳ ውጪ በማድረጉ የተመዘገበ መሆኑ 
ተገልጿል። የፌዴሬሽኑ ፕሬዚዳንት አቶ ኢሳያስ ጅራ 
ብሔራዊ ቡድኑ ሀገሩ ላይ ጨዋታዎችን ማድረግ ቢችል 
ኖሮ ቢያንስ ከ22 ሚሊዮን ብር በላይ ወጪ ማዳን 
እንችል ነበር ብለዋል። በአንዲት ድሃ ሀገር ክለቦች 
ከመንግሥት ካዝና እያወጡ አንድ ርምጃ ፈቀቅ ለማለት 
ለተሳነው እግር ኳስ የሚረጩት በመቶ ሚሊዮን 
የሚቆጠር ገንዘብ ሲቆጨን አንድ ደረጃውን የጠበቀ 
የእግር ኳስ ሜዳ ጠፍቶ ይሄን ያህል ገንዘብ ሲባክን 
ማየት ያሳፍራል። 

  ፌዴሬሽኑ በአንድ ዓመት ብቻ ብሔራዊ ቡድኑ 
በሜዳው ባለመጫወቱ 22 ሚሊዮን ብር ካወጣ ባለፉት 
ሦስት ዓመታት ምን ያህል ሲያወጣ እንደነበረ ማስላት 
ቀላል ነው። አሳዛኙ ነገር በሦስቱ ዓመት ያወጣውን 
ወጪ ትተን የአንዱ ዓመት ወጪ ብቻ የፊፋና የካፍን 
መስፈርት የሚያሟላ መጫወቻ ሜዳ ማዘጋጀት 
አይቻልም ወይ? የሚለው ጉዳይ ነው። 

 ኢትዮጵያን ያህል ከመቶ ሃያ ሚሊዮን ሕዝብ በላይ 
ያላት ሀገር እንዴት አንድ ደረጃውን የጠበቀ የእግር ኳስ 
ሜዳ ታጣለች? ጥያቄው ደረጃውን የጠበቀ ስቴድየም 
አይደለም፣ ደረጃውን የጠበቀ የእግር ኳስ መጫወቻ ሜዳ 
ነው። ፊፋና ካፍ ኢትዮጵያ ዓለም አቀፍ ጨዋታዎችን 
ማስተናገድ የሚችል ዝቅተኛውን መስፈርት የሚያሟላ 
ስቴድየም ሳይሆን በዋናነት የመጫወቻ ሜዳ የላትም 
ብለው ነው ያገዷት። ይህ ከሦስት ዓመት በላይ የዘለቀ 
እገዳ አንዳች መፍትሄ እንዲበጅለትና ብርቅየውን 
ዋልያ ከስደት መታደግ እንዲቻል ድምፁን ያላሰማ 
የለም። መፍትሄው ግን እንደሰማይ ርቋል። ይህም 
ብሔራዊ ቡድኑ በየውድድር መድረኩ በተሸነፈ ቁጥር 
ለአሠልጣኞች እንደ አንድ ምክንያት እየተጠቀሰ ቡድኑ 
ለሚገጥመው የውጤት ቀውስ ማምለጫ እየሆነ ነው። 

  ለአንድ ቡድን በሜዳና በደጋፊ ፊት መጫወት 
ጥቅም እንዳለው ማንም ሊክድ አይችልም።  ብሔራዊ 
ቡድኑ ውጤት ለማጣቱ አንዱ ምክንያት በሜዳው 
አለመጫወቱ መሆኑን አፋቸውን ሞልተው የሚናገሩ 
አሠልጣኞች ከኢትዮጵያ ውጪ ፈልጎ ማግኘት 
አይቻልም ቢባል አልተጋነነም። አንድ አሠልጣኝ 
ቡድኑን የሚያዘጋጀውና ውጤታማ የሚያደርገው 
የሜዳ ላይ ጨዋታውን ብቻ አሸንፎ አይደለም። 

  ከሜዳው ውጪ በየትኛውም ሁኔታ የሚያሸንፍ 
ቡድን እስካልተገነባ ድረስ አሁንም ወደ አፍሪካ 
ዋንጫ ለመመለስ ሌላ ሰላሳ አንድ ዓመት ለመጠበቅ 
እንደምንገደድ የሰሞኑ የዋልያዎቹ የአፍሪካ ዋንጫ 
ማጣሪያ ጨዋታዎች ውጤት ማሳያ ናቸው። 
አሠልጣኞች ከዚህ አስተሳሰብ መውጣት አለባቸው። 

  አንጋፋውን የአዲስ አበባ ስቴድየም እያሳደሰ 
የሚገኘው ባህልና ስፖርት ሚኒስቴር እድሳቱን በቅርብ 

ጊዜ እንደሚያጠናቅቅ ከገለፀ ቆይቷል። ጊዜው 
ምናልባትም ለእድሳት ሳይሆን እንደገና ለመሥራትም 
በቂ ሳይሆን አይቀርም። ያምሆኖ እድሳቱ በቅርቡ 
ይጠናቀቃል በተባለበት ወቅት ካፍ እንዲስተካከል 
ከጠየቃቸው ዝርዝሮች መካከል የመፀዳጃ ቤት፣ 
መልበሻ ክፍልና ሌሎች ጉዳዮች ተጠናቀው የቀረው 
የመጫወቻ ሜዳው ብቻ ነበር። 

  እሱም ቢሆን የሳር ተከላው ታይቶ በማይተወቅ 
መልኩ ዓለም አሁን ከደረሰችበት ደረጃ እጅግ ኋላ ቀርና 
በጉልበት ሠራተኞች ሲተከል አይተናል። ሚዲያውና 
የስፖርት ቤተሰቡ ይህ ትክክል እንዳልሆነና ብዙ ርቀት 
እንደማያስኬድ ድምፁን ቢያሰማም ሰሚ አላገኘም 
ነበር። ብዙም ሳይቆይ ግን ገንዘብ ወጪ ከተደረገ በኋላ 
የሳር ተተከላው እንደ አዲስ ሊከናወን መሆኑ ተገለፀ። 
ዛሬም ግን ተጠናቀቀ ወይም እዚህ ደረጃ ደረሰ የሚል 
ነገር የለም።

በዚህ ሂደት ውስጥ የእግር ኳስ ቤተሰቡ ብሔራዊ 
ቡድኑ በሀገሩ ሲጫወት ለመመልከት ሳይታደል ከሦስት 
ዓመታት በላይ ተቆጥረዋል። ፌዴሬሽኑም በየዓመቱ 
ከ22 ሚሊዮን ብር በላይ እያወጣ የኪሳራው ቀጥሏል። 
ይህ በአንድ ዓመት ወጪ የሚደረግ ገንዘብ ግን ቢያንስ 
ሌሎቹን እድሳቶች ላጠናቀቀው የአዲስ አበባ ስቴድየም 
ዘመኑን የዋጀና ደረጃውን የጠበቀ የመጫወቻ ሜዳው 
የሳር ንጣፍ ከበቂ በላይ ነው። የበለጠ ወጪ ቢጠይቅ 
እንኳን ከታሰበበት ለአንዴና ለመጨረሻ ጊዜ የወጣው 
ወጥቶ ሜዳውን ማስተካከል እንደሚቻል ለአቅመ 
ማገናዘብ የደረሰ ሰው ሁሉ የሚስተው ጉዳይ አይደለም። 

  ይህ ችግሩ የገንዘብ እንዳልሆነ ከበቂ በላይ 
ማስረጃ ነው። ችግሩ ስፖርቱን በእውቀትና ከዘመኑ 
ጋር በሚራመድ አስተሳሰብ እንዲሁም ለዘርፉ ተቆርቋሪ 
ሆኖ አለመምራት ነው። ለዚህ ደግሞ መፍትሄው ከባድ 
አይሆንም። በሀገር ውስጥ ሰው ቢጠፋ እንኳን በቅርቡ 
አዲስ አበባ ላይ ጠቅላላ ጉባዔውን ለሚያደርገው 
የአፍሪካ እግር ኳስ ኮንፌዴሬሽን (ካፍ) በዚህ 
በዚህ ጉዳይ ላይ ሙያዊ እገዛ እሻለሁ ብሎ መጠየቅ 
አያሳፍርም።

 የሚያሳፍረው የአፍሪካ መዲና የሆነችና የአፍሪካ 
የስፖርት አባት የሆኑት ይድነቃቸው ተሰማ ሀገር አንድ 
ደረጃውን የጠበቀ የእግር ኳስ ሜዳ ማጣቷ እንጂ። 
የባህርዳር ስቴድየም በቀጣይ አራት ወራት ተጠናቆ 
ዝግጁ እንደሚሆን ሰሞኑን ተዘግቧል። ያምሆኖ 
የመጫወቻ ሜዳው ጉዳይ አሁንም ቢሆን ጥያቄ 
እንዳይነሳበት በርካቶች ስጋት አላቸው። ሜዳው ከላይ 
ሲታይ የሚያምር ሳር መልበሱ ብቻ በቂ አይደለም። 
በዚህ ረገድ በካፍና በፊፋ እውቅና የተሰጣቸው 
ኩባንያዎች እንዲሰሩ ማድረግ ለምን እንዳልተቻለ ግልፅ 
አይደለም።

  በቀጣይ አምስት ዓመት ውስጥ የአፍሪካ ዋንጫን 
የማዘጋጀት እቅድ ያላት ሀገር ዛሬ ላይ ብሔራዊ ቡድኗ 
ጨዋታዎቹን በስደት ሲያደርግ ማየት ለብዙዎች 
አልዋጥ ቢል አይፈረድባቸውም። የአፍሪካ ዋንጫን ወደ 
ኢትዮጵያ ለመመለስ መታሰቡ ይበል የሚያሰኝ ነው። 
ከታሰበበትና በትጋት ከተሠራ ይሳካል። ነገሩ ከጋሪው 
ፈረሱ ቀደመ እንዳይሆን ግን በቅድሚያ ብሔራዊ ቡድኑ 
በሜዳው የሚጫወትበትን ሁኔታ መፍጠር ያስፈልጋል። 
ይህ ባልሆነበት ሁኔታ ግን የአፍሪካ ዋንጫን ለማዘጋጀት 
ለካፍ ጥያቄ ማቅረቡም ሀገርን ትዝብት ላይ እንዳይጥል 
ማሰቡ ተገቢ ነው። 

  የአፍሪካ ዋንጫውን ለማዘጋጀት ሲታሰብ 
የብሔራዊ ስቴድየሙን ጨምሮ በየክልሉ የተጀመሩ 
ስቴድየሞችን ማጠናቀቅ ይቻላል በሚል እምነት 
መሆኑን የማይረዳ የለም። ያምሆኖ የአፍሪካ ዋንጫው 
መስተንግዶ ሲታሰብ ስቴድየም ብቻ ማዘጋጀት በቂ 
አይደለም። አሁን ካለው የተሻለ ጠንካራ ተፎካካሪ 
ቡድን መገንባትም ለነገ የሚባል የቤት ሥራ አይደለም። 
ለዚህ ደግሞ ፌዴሬሽኑ አሁን እየገጠመው ከሚገኘው 
ኪሳራ መላቀቅና ቡድኑም በሜዳው ጨዋታዎችን 
እያከናወነ በቀጣዮቹ የአፍሪካ ዋንጫዎች ደጋግሞ 
እየተሳተፈ መገንባት ይኖርበታልና ነገሮችን በሁሉም 
አቅጣጫ ማየቱን ማስታወስ ተገቢ ነው። 

እንዲህም ይኖራል
ማህበራዊ

  አኪያ…  ‹‹ እሺ ብለናል ››
መልካምሥራ አፈወርቅ 

ከቄራ -አምባሳደር
የቄራ ልጅ ነው:: ልጅነቱን በሰፈሩ አሳልፏል:: እሱም 

እንደ እኩዮቹ ደብተሩን ይዞ ትምህርት ቤት ተመላልሷል:: 
ከባልንጀሮቹ  ሮጦ  የቦረቀበት፣ አፈር  ፈጭቶ ያደገበት  
መንደር  ዛሬም ድረስ  ትዝታው ነው::  ሄኖክ አስፋው  
የወጣትነት ጅማሬው፣ የሕይወቱ   ክፉ በጎ ገጽታ ያደገበት 
ሰፈር  ትውስታ ነው:: ዛሬ ላይ ሆኖ የትናንት ማንነቱን  
አይዘነጋም::

ከዓመታት በፊት የነ ሄኖክ አካባቢ ለልማት ተፈለገ:: 
ይሄኔ እነሱና ሌሎች ነዋሪዎች ስፍራውን መልቀቅ ግድ 
አላቸው:: እነ ሄኖክ  ቄራን ሊተውት፣ ሊርቁት ሆነ:: እሱ  
በወቅቱ ራሱን አልቻለም:: ኑሮው  ከቤተሰቡ ከእናቱ  ጋር 
ነው:: አጋጣሚ ሆኖ እሱና ቤተሰቦቹ ወደ  አምባሳደር 
አካባቢ አቀኑ:: በዚህ ስፍራ  አጎቱ ይኖራሉ:: የራሳቸው 
መኖሪያ አላቸው:: እነ ሄኖክን አልተዋቸውም:: ሕይወት 
በአዲስ መልክ ቀጠለ::

ሄኖክ ስፍራውን  በወጉ ለመደው:: አምባሳደርና  
ዙሪያው  ሞቅ ያለ  ሰፈር ነው:: ከፍ ያሉቱ  የንግድ 
ቦታዎች አነስተኛ ገቢ ላላቸው ወገኖች ተስፋዎች  ናቸው:: 
አካባቢው  እንደ አቅም ውለው ያድሩበታል:: ትልልቆቹ 
ነጋዴዎች ለሌሎቹ መኖር ምክንያት ሆነዋል:: ሁሉም እንደ 
አቅሙ፣ ሮጦ፣ ተላልኮ፣ ይኖራል:: እንደ ለፍቶ አዳሪው  
ተቀምጦ ገልማጩ፣ መንትፎ አምላጩ፣ ብዙ ነው::  

ሄኖክ  ራሱን የሚያስችል እንጀራ አላጣም:: መኪኖችን 
ተራ ማስከበር ያዘ:: የአምባሳደርን ሰፈር  ከልቡ ወደደው:: 
ውሎ አድሮ  ከአንድ ሱቅ ውስጥ መሥራት ጀመረ:: 
አጋጣሚው ከብዙዎች  አስተዋወቀው:: ከሁሉም  ግን 
ከአንዲት ወጣት ጋር  በተለየ  ቅርበት ተግባቡ::

ፈጣኑ ውሳኔ … 
ሄኖክና ልጅቷ በመሀላቸው የተፈጠረው ቅርበት 

በተለየ መተሳሰብ ተገለጠ:: ቅርበታቸው የፍቅር ቢሆን 
አብሮነቱን ገፉበት:: ቆይታቸው እንደ ብዙዎች ወራትን፣ 
ከዓመታት አልቆጠረም:: በአጭር ቀናት ፍቅር  ቁም ነገርን 
አስበው ጎጆ ሊወጡ ወሰኑ:: ውሳኔያቸው አልቀረም:: 
ዕቅዳቸው ዕውን ሆኖ በአንድ ቤት ተጠቃለሉ:: እንደዋዛ 
የተጀመረው የሶስት ጉልቻ ወግ ፈተና አልጣለውም:: 
ችግሩን፣ ክፉ አጋጣሚውን እያለፈ ወራትን ተሻገረ::

አምባሳደርና አካባቢው ለጥንዶቹ መልካም 
ሆነ:: ፍቅራቸው ስብራት አላገኘውም:: ጠብና ወረት  
አላየውም:: አሁን ነፍሰጡሯ ወይዘሮ መውለጃዋ ቀርቧል:: 
ከጥቂት ጊዜ በኋላ ልጇን  አቅፋ ትስማለች:: ይህን  
እውነት አባወራው ሄኖክ ጭምር  ይጋራዋል:: ይህን ቀን 
ሁሉም በናፍቆት ይጠብቁታል::

ከጥቂት ቀናት በኋላ የሄኖክ ባለቤት ወንድ ልጅ 
መውለዷ ተሰማ:: ይህ ስጦታ ለባልና ሚስቱ የመጀመሪያ 
ፍሬ ነው:: ሕጻኑ ለቤቱ እንግዳ ሆኖ መምጣቱ ሁለቱንም  
አስደስቷል:: ልጅ ማሳደግ ቢከብድ ቢፈትንም በሆነው 
ሁሉ ደስ ብሏቸዋል::

እናት ከወለደችበት ሆስፒታል ከመውጣቷ አስቀድሞ 
በሕፃኑ ጀርባና እግሮች ላይ አንድ  ችግር መኖሩ ታወቀ:: 
ይህ  ምልክት ከዚህ ቀድሞ  በሌሎች ጨቅላዎች ላይ 
ያላዩት  ነበር:: ልጃቸው በጀርባው በኩል ክፍተት አለው:: 
ሁለት እግሮቹም በአፈጣጠራቸው እኩል አይደሉም::  
ይህን እውነት  ከሐኪሞች ጠይቀው ሀቁን  አረጋግጠዋል:: 
ችግሩ  ‹‹ሀይድሮ ሴፋለስስ›› ይባላል:: በእርግዝና ወቅት 
በሚያጋጥም የ‹‹ፎሊክ አሲድ›› እጥረት ምክንያት 
የሚከሰት  ነው::  እናት  እንደ አራስ ልማድ ከቤቷ ገብታ 
ወግ ማዕረግ አላየችም::     ስለልጇ መኖር  ከሆስፒታሉ 
ውሎ ማደር የግድ አላት:: ባልና ሚስት እንዳሰቡት 
በአጭር  ቀናት ከሐኪም ቤት አልወጡም:: ልጃቸው 
ጊዚያትን የሚያስከፍል ተከታታይ ሕክምና ያሻዋል::

አኪያ … 
‹‹አኪያ›› ይሉት ቃል በእብራይስጥ ቋንቋ 

‹‹እግዚአብሔር ወንድሜ ነው›› እንደማለት ነው:: ይኸው 

ቃል ወደ  ጉራጊኛ  ቋንቋ ሲመለስ  ደግሞ  ‹‹እሺ፣ይሁን›› 
በሚል  ቃል  ይተረጎማል:: ሄኖክ  የመጀመሪያ  ልጁ ላይ 
በተከሰተው ክፉ አጋጣሚ  ከልቡ አዝኗል:: ይህን ስሜቱን 
ግን በዝምታ ብቻ ሊያልፈው አልፈለገም:: የልቡን  ሃሳብ 
የውስጡን እንፋሎት ለማሳየት ‹‹እሺ፣ይሁን›› በሚል 
እውነት  ገለጸው:: ትንሹ አኪያ  ለእሱ ከፈጣሪው  
የተበረከተ ታላቅ ስጦታ  ነው::  ‹‹እሺ፣ይሁን፣›› ሲል በጸጋ 
ተቀብሎታል::

ትንሹ አኪያ ከእናት አባቱ ጋር የሆስፒታል ሕይወት 
ቀጥሏል:: ጨቅላ አካሉ ተከታታዩን  ህክምና  ችሎ 
ሊቀበለው ቀላል አልሆነም:: እያንዳንዱ የጊዜ ሂደት ልዩ 
ጥንቃቄን ይሻል:: ሄኖክና ባለቤቱ  ወደቤታቸው  የመመለስ 
ህልማቸው ራቀ:: አኪያን ይዘው ለአንድ ዓመት ከስምንት 
ወራት በሆስፒታሉ አልጋ አሳለፉ::

አባት  ሄኖክ ልጁ አኪያ የአንድ ዓመት ልደቱን 
ባከበረ ማግስት በአካሉ ላይ የተፈጠረውን  ለውጥ ፈጽሞ 
አይረሳውም:: ሕጻኑ የጀርባው ክፍተት ለሁለት ጊዜያት 
በቀዶ ህክምና ከተዘጋ  በኋላ  ኢንፌክሽን ተፈጥሮበት 
ነበር:: በወቅቱ  የቁስሉ  ስፌት   ደርቆ  ይገጥም ዘንድም   
በንጹህ ማር  ተቀብቶ እንዲድን ሆኗል:: 

ይህን ሁሉ  በድል ያለፈው አኪያ  ከቀናት በአንዱ  
ያልታሰበ ለውጥ ታየበት:: ለውጡ ግን   የሚጠበቅና 
አስደሳች አልነበረም:: በሕጻኑ ጭንቅላት ውስጥ የገባው 
‹‹ሸንት›› የተባለ ማገዣ  ጤናውን እንደሚያሻሻል 
ይታመናል:: በእንዲህ ዓይነት ችግር ውስጥ ለሚገኙ 
ሕጻናት ይህን ማድረግ የተለመደ ነው::

ሄኖክ  እንደሚለው ግን   አኪያ ላይ  ለውጥ የታየው  
‹‹ሸንት›› ከገባላትና ጀርባው ከገጠመ በኋላ ነበር:: የአኪያ 
ጀርባ በወጉ ገጥሞ እንዳበቃ የጭንቅላቱ ዕድገት ቅጽበታዊ 
ሆነ:: በሚያስደነግጥ ፍጥነት ጭንቅላቱ እያደገ ገጽታው 
መቀየር  ጀመረ::

ያልታሰበው… 
አሁን ሲወለድ የነበረው የሕጻኑ ጤናማ ፊት 

ፍጹም ተለውጧል:: ሲተኛ ዓይኖቹ አይከደኑም፣ 
አፉ አይገጠምም:: እናት አባት በሆነባቸው አጋጣሚ 
በእጅጉ ተጨነቁ:: በእነሱ ላይ የወደቀውን ሀዘን በቀላሉ  
የሚችሉት አልሆነም:: በሀዘን አንገታቸውን ደፍተው 
በለቅሶ  ፈጣሪያቸውን ተማጸኑ::

ጥንዶቹ ለትዳርና ልጅ  አዲስ  ናቸው::  በወጣትነት 
ዕድሜ ያገኙት የመጀመሪያ ልጅ ከፈተና መውደቁ 
ውስጣቸውን ሰብሮታል:: መልካም ለውጥን ሲጠብቁ 
ያልታሰበው   በመከሰቱ ምላሽ  ጠፍቷቸዋል::  ሄኖክ 
አሁንም በአቋሙ  እንደጸና ነው::  ልጁን  ‹‹አኪያ››ን  
‹‹አሜን..  ‹‹እሺ››  ሲል በይሁንታ  ተቀብሎታል::

ውሎ አድሮ ሄኖክና ባለቤቱ በሐኪሞች ምክር ታገዙ:: 
ይህ ችግር በእነሱ ልጅ ብቻ  እንዳልሆነ  በገባቸው ጊዜም  
ቀስ በቀስ ወደራሳቸው ተመለሱ::  ከሆስፒታል  ቆይታ 
በኋላ  ልጃቸውን ይዘው ወደ መኖሪያቸው ሲመለሱ 
ሕይወት አልጋ በአልጋ ሆኖ አልቆያቸውም:: 

ጥንዶቹ አሁን ብቻቸውን አይደሉም:: ለመኖር ብዙ 
ከሚያሻው ልጃቸው ጋር አዲስ ሕይወት ጀምረዋል:: ስለ 
ጋራ ኑሯቸው ከትናንቱ ይበልጥ  ብዙ  ሊሮጡ፣ ሊለፉ 
ግድ ነው:: ትንሹ አኪያ  የውስጡን ችግር  ማስረዳት 
አይችልም:: መራብ ፣ መጠማቱ ፣ መታመም   መዳኑን  
የሚያውቅለት የለም::

ሄኖክ ከትውልድ  መንደሩ ቄራ  ወደ አምባሳደር  
ከመጣ  ዓመታት ተቆጥረዋል:: በአምባሳደር  ዙሪያ  ራሱን 
ለማሸነፍ ያልሆነው የለም:: አሁንም ግን የትናንት ታሪኩ 
ሊደገም ግድ ሆኗል:: ይህም  ስፍራ ለልማት እየተፈለገ፣ 
ነዋሪዎች እየተነሱ ነው::  በአጋጣሚው   የእሱና  የቤተሰቡ 
ሕይወት ከአደጋ መውደቁ አልቀረም::

የእስከ ዛሬ ኑሮው በአጎቱ ቤት ነበር:: አሁን  አጎቱ 
ምትክ ቤት አግኝተው መንደሩን ርቀዋል:: ቤታቸው 
ስለፈረሰ  ሄኖክና ቤተሰቡ መጠጊያ የላቸውም:: ብቸኛ 
ምርጫቸው  ጎዳና ላይ መውጣትና  ለሚመለከታቸው 

አካላት ‹‹አቤት›› ማለት  ሆነ:: 
    ሕይወት በጎዳና  …

ምርጫ አልባው ቤተሰብ ወራትን በጎዳና ጥግ  
አሳለፈ:: ብርዱ፣ ዝናቡ፣ ጎርፍና ጨለማው በነአኪያ ቤት 
ብርቅ አልሆነም:: ሄኖክና ቤተሰቡ ጎዳና የመውጣታቸው  
ምክንያት መልካም ዓይኖች እንዲያዩዋቸው፣ ሰፊ እጆች 
እንዲያቅፏቸው ነበር:: ያሰቡት ግን  አልተሳካም:: አይደለም 
እነሱን ብዙ ትኩረት የሚያሻውን ልጅ  በጨረፍታ እንኳን  
ያየው  የለም::

የጎዳና ላይ ኑሮ  ያስከፋል:: እያንዳንዷ ደቂቃና 
ሰኮንድ ፤ ቀንና ሌሊት ከስጋት ጋር ያልፋል:: በተለይ ጭር 
ባለ ስፍራ፣ በፈረሰው መንደር የሚሆነው አይታወቅም:: 
ሁኔታዎች  ያስፈራሉ፣ ያስጨንቃሉ:: ከሁሉም ግን ከቀናት 
በአንዱ በእነ ሄኖክ የላስቲክ  ጎጆ የተከሰተው  እውነት  
አሳዛኝ  ሆኖ  አለፈ:: 

ቀኑን በየራሳቸው ጉዳይ ሲደክሙ የዋሉት ሄኖክና 
ባለቤቱ በላስቲክ ጎጇቸው ሌሊቱን አንግተው ማለዳውን 
ነቅተዋል:: እናት ከጎኗ የተኛውን አኪያ እንደልማዷ 
እየዳሰሰች  በፍቅር  ታየዋለች:: የለበሰችው አንሶላ 
ያለወትሮው  በላይዋ  መለጠፉ አልተመቻትም:: እንደ 
ምንም ከሰውነቷ አንስታ ልትወረውረው ሞከረች:: በዋዛ  
አለቀቃትም:: አሁንም አንዳች  ነገር አጣብቆ ያዛት::

እናት ዓይኖቿን ከጨርቁ ላይ ጥላ በትኩረት 
አፈጠጠች:: ያየችውን እውነት እያመነችው አይደለም:: 
አንሶላው አንዳች  ነገር ተለጥፎበት  በደም ተነክሯል:: 
እየተንቀጠቀጠች የልጇን አካል ዳሰሰችው:: የእግሮቹ 
ጣቶች  ተንጠልጥለው ይደማሉ:: ክው ብላ ደነገጠች::  
ሶስቱ ጣቶች… ዓይኖቿን ጨፈነች:: መልሳ ገለጠች:: 
የሆነው  አልጠፋትም:: አይጦቹ ሌሊቱን   ጣቶቹን  
ሲበሉት  አድረዋል::     

ቁስሉ አሁንም እየደማ ነው:: ትንሹ አኪያ ግን  በእሱ  
ላይ የሆነውን አላወቀም:: ጣቶቹ  ስሜት አልባ ናቸውና  
የእናቱን   ጭንቀት  የተቀበለው  በተለመደው ፈገግታ 
ነበር:: ዕለቱን ተሯሩጠው ሆስፒታል ወሰዱት:: በአይጥ 
ከተበሉት ጣቶቹ አንደኛው እንዲሰፋ ሆኖ ሌሎች በሂደት 
እንዲገጥሙለት መድኃኒት ታዘዘ:: እንዲህ በሆነ ማግስት 
ከፈረሱት ቤቶች  የአንደኛው ግድግዳ ተገምሶ እጁ ላይ 
ጉዳት ደረሰ:: ይሄኛው ህመም ግን ትንሹን አኪያ  ክፉኛ 
አሰቃየው:: 

ዝምታና ስጋት…
አምባሳደርና አካባቢው የቀድሞ መልኩ የለም:: 

ጎረቤት፣ ትራንስፖርት፣ ወጪ ወራጅ  ይሉት ጉዳይ  
ከተረሳ ቆይቷል:: ዙሪያ ገባው የወንዝ ዳርቻ በመሆኑ 
‹‹እፎይ››  ብለው አያድሩበትም:: እዚህም፣ እዚያም ላስቲክ 
ወጥረው የሚኖሩ የጎዳና  አዳሪዎች   የዘንድሮን ክረምት 

ያለፉት በታላቅ ስጋት ነው:: 
የሄኖክ ባለቤት  ባጋጠማት ጭንቀት ሰላም ኖሯት 

አያውቅም:: የስኳር ታማሚ ናትና ራሷን ኢንሱሊን 
ትወጋለች:: በቅርቡ የተወለደችው የአኪያ ታናሽ እህት 
እንክብካቤ የምትሻ ጨቅላ ናት:: ይህ ኃላፊነት የእናቲቱ 
ድርሻ ነው:: ሕይወት በከበዳት፣ በተጫናት ጊዜ ስታስብ፣ 
ስትጨነቅ  ትውላለች::

አኪያን አዝላ  ስትጓዝ አዙሯት የምትወድቅበት 
ጊዜ ብዙ  ነው:: ይህ አጋጣሚ ለእናትና ልጅ በየጊዜው 
መፈንከትና መጎዳት ምክንያት ሆኗል:: ችግሩን ደጋግሞ 
የሚያየው ሄኖክ ቀደም ሲል ሰርቶ ባጠራቀመው ጥቂት 
ገንዘብ  ለልጁ ዊልቸር መግዛት ይፈልጋል:: ያለው አቅም 
ግን የፍላጎቱን የሚያደርስ አልሆነም:: እንዲያም ሆኖ 
ተስፋ አልቆረጠም:: የእጁን ይዞ ኤልያስ ከተባለ ልበ ቀና 
ዘንድ በመሄድ ‹‹አግዘኝ›› አለው:: ኤልያስ አልጨከነም:: 
የጎደለውን ከራሱ  ሞልቶ ዊልቸሩን ገዝቶ  አስረከበው::

ዛሬ አኪያ በዊልቸር ላይ ተቀምጦ ይውላል:: አባቱ ሄኖክ  
ዊልቸሩ ለረጅም ጉዞና ለዘለቄታው ጥቅም እንደማይሆን 
ያውቃል:: ወደፊት አከርካሪውን እንዳይጎዳበትም  ስጋት 
አለው:: ለጊዜው ግን ልጁንና  ቤተሰቡንና  ከድካም 
አሳርፏል:: በሚሄድበት መንገድ ዊልቸሩ አጋዥ ነው:: 
እየተገፋ፣ እያዘገመ ከታሰበው ያደርሳል::

 ሄኖክ አልፎ አልፎ  ከሰዎች ያልተገባ  ንግግር ይሰማል:: 
አንዳንዶች ችግሩን ከባዕድ አምልኮ ያዛምዱበታል:: ሌሎች 
ደግሞ እንደ እርግማን ቆጥረው ይኮንኑታል:: ይህ ሁሉ 
ለእሱና ለባለቤቱ  ፈተና ነው:: እንዲያም ሆኖ  ተገርሞ 
እንጂ ተከፍቶ አያውቅም:: ሁሌም በምስጋና ውሎ 
ያድራል::

አሁን አኪያ ስድስት ዓመት ሆኖታል:: ዛሬም ግን 
ከወላጆቹ በቀር የቅርብ ረዳት የለውም:: አሁንም  ጤናው 
አልተመለሰም፣ አንደበቱን እንዳሻው ባያዝም፣ በመጠኑ 
ይግባባል:: እግሮቹ  አይራመዱም:: ሁሌም  የዳይፐር 
ተጠቃሚ ነው:: አዕምሮው  ግን   ፍላጎቱን  ለመጠቆም 
በእጅጉ ፈጣንና ቀልጣፋ ነው:: 

አንዳንዴ አኪያ ወላጆቹን ለምን? ሲል  ይጠይቃል:: 
እኩዮቹን ባየ ጊዜም እንደነሱ ቦርሳ ማዘልና፣  መማር 
ያምረዋል:: የመሮጥና  መራመድ ፍላጎቱም ልዩ ነው:: 
ጥያቄውን  መመለስ የማይችሉ ወላጆች ግን ሁሌም  
ምላሻቸው በፈገግታ የተሞላ ዝምታ ነው::

  በቅርብ ርቀት የሚኖሩት የሄኖክ እናት ኑሯቸው 
ከእጅ ወደ አፍ ነው:: እንዲያም ሆኖ ከቤተሰቡ ተነጥለው 
አያውቁም:: አኪያን ፍቅር ይሰጡታል:: በአደራ 
ይጠብቁታል:: ድህነት  ከእነሱ አርቋቸው አያውቅም:: 
በሴፍቲኔት  ከሚያገኙት ጥቅም  ኑሯቸውን ሲመሩ   
ቆይተዋል:: 

ከቅርብ ጊዜ ወዲህ ግን የቤተሰቡ ኃላፊነት ከብዷል:: 
እነ ሄኖክ  አኪያን ትተው፣ ‹‹አደራ››  ብለው መውጣት 
አይችሉም:: ከአንድ ወር በፊት ወይዘሮዋን  በድንገቴ ሞት 
አጥተዋል:: የሄኖክ እናት ካረፉ ወዲህ  ክፍተቱ ሰፍቷል::  
አኪያ አያቱ ቤት እንዳይውል፣ ከእሳቸው  እንዳይጫወት  
ሆኗል:: ይህ ሕጻን ካለበት የጤና እክል ጋር  የሚገኝበት  
የኑሮ ደረጃ በእጅጉ አሳሳቢ ነው:: በጎዳና ውሎ ማደር፣ 
በችግር አማራጭ ማጣት በእጅጉ ይከብዳል::

    ‹‹አኪያ››  የይሁንታው ምላሽ … 
ትንሹን አኪያ ቀረብ ብዬ አጫወትኩት:: በሚጣፍጥ 

አንደበቱ ሰላምታ አቀረበልኝ:: ንግግሩን አልጠበኩትምና 
የደስታ ሲቃ ያዘኝ:: ልግባባው አልተቸገርኩም:: 
በፈገግታው  ተማረኩ:: የልጅ ለዛው አስደነቀኝ:: 
ይህን እያሰብኩ  የወላጆቹን  ድካም ልፋት አሰላሁት:: 
ጥንካሬያቸው ከቋጥኝ በላይ ገዝፎ ታየኝ:: ከልቤ አክብሬ 
አደነኳቸው::

 ይሄኔ  የእሺታው ስያሜ ትርጓሜው ዘልቆ ተሰማኝ::  
አዕምሮዬ  ‹‹አኪያ››  ይሉትን  ቃል  ደጋገመው:: 
‹‹እሺ፣ይሁን››  ዳግም  አቃጨለብኝ::  ‹‹እሺ፣ይሁን›› አኪያ  
ከቃል በላይ::

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል።  ከመውረድ ውስጥም በትጋት መውጣት ይቻላል።  አግኝቶ ማጣት እንዳለ ሁሉ አጥቶም ይገኛል።  
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ።  የህይወትን ፈተናዎችም ያውቃሉ።  በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ።  ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ።  በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ።  ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ።  



ዓለማየሁ ግዛው

አንጋፋው የአዲስ አበባ ስቴድየም ዓለም አቀፍ 
ውድድሮችን ማስተናገድ ካቆመ ከአራት ዓመታት በላይ 
ተቆጥረዋል:: ስቴድየሙ ከኮቪድ-19 ወረርሽኝ መከሰት ጀምሮ 
የካፍን ዝቅተኛ መስፈርቶች እንዲያሟላ በተጠየቀው መሠረት 
እድሳት ላይ የሚገኝ ቢሆንም እስካሁን ተጠናቆ አገልግሎት 
መስጠት አልቻለም:: በዚህም የኢትዮጵያ ብሔራዊ ቡድን 
በነዚህ ዓመታት ዓለም አቀፍ ጨዋታዎቹን በገለልተኛ ሜዳ 
ለማከናወን ተገዷል:: ይህም በበርካታ የስፖርት ቤተሰቦች 
ዘንድ ቅሬታ ፈጥሮ ይገኛል:: ይሁን እንጂ አሁንም ስቴድየሙ 
ከፍተኛ በጀት ተመድቦለት የካፍን መስፈርት በሚያሟላ መልኩ  
እየታደሰ እንደሚገኝ የባህልና ስፖርት ሚኒስቴር ገልጿል::

በ1930ዎቹ አጋማሽ ተገንብቶ የተለያዩ ስፖርታዊ 
ውድድሮችን ማስተናገድ ከጀመረ በኋላ ለሶስት ጊዜያት ብቻ 
እድሳት እንደተደረገለት የሚነገረው የአዲስ አበባ ስቴድየም፣ 
የተለያዩ የሀገር ውስጥና አህጉር አቀፍ ውድድሮችን ሲያስተናግድ 
የቆየው ይህ እድሜ ጠገብ ስቴድየም ከ20 ዓመታት በላይ 
ሳይታደስ አገልግሏል:: ካፍ እገዳ ከጣለበት ወዲህ አስፈላጊውን 
መስፈርት አሟልቶ እንዲታደስ የማድረግ ሥራው ከዓመታት 
በፊት ቢጀመርም አሁንም ድረስ ተጠናቆ ለውድድር ክፍት 
ባለመሆኑም ቅሬታ እየቀረበበት ይገኛል::

ሁሉንም የስታድየሙ ክፍሎችና ሜዳውን የሚያጠቃልለው 
እድሳትና ማሻሻያው በቅርቡ የካፍን መስፈርት ባሟላ መልኩ 
ተጠናቆ ለአገልግሎት እንደሚበቃ የባህልና ስፖርት ሚኒስቴር 
ሚኒስትር ሻዊት ሻንካ ተናግረዋል:: ኢትዮጵያ በቅርቡ የካፍን 
ጠቅላላ ጉባዔ ለማስተናገድ የምታደርገውን ዝግጅት አስመልክቶ 
ሚኒስቴር መሥሪያ ቤቱ ከቀናት በፊት በሰጠው መግለጫ 
ሚኒስትሯ ሻዊት ሻንካ፣ የአንጋፋው ስቴድየም እድሳት ከተጀመረ 
መቆየቱን አስታውሰው አሁን ላይ ግን ውድድሮችን ማስተናገድ 

ስፖርት
የአንጋፋው ስቴድየም መጫወቻ ሜዳ አሁንም ጥርጣሬ ፈጥሯል

በሚችልበት ደረጃ እየተሠራ እንደሚገኝ አብራርተዋል:: 
  እንደ ሚኒስትሯ ገለፃ፣ ካፍ አንድ ስቴድየም የእግር ኳስ 

ውድድሮችን ለማስተናገድ እንዲያካትት የማሻሻያ ነጥቦችን 
ለማሟላት ባስቀመጠው መስፈርት መሠረት እየታደሰ ይገኛል:: 
ለዚህም ከፍተኛ የሆነ በጀት በመመደብ እንዲሁም አብዛኞቹ 
ሥራዎች በልዩ ክትትል ተሠርተው  ተጠናቀዋል:: ይሁን እንጂ 
ካፍ ትልቅ ትኩረት የሚሰጠው የመጫወቻ ሜዳ የሳር ተከላ 
ጉዳይ በትክክል መሠራቱ ሚኒስቴር መሥርያ ቤቱን ጥርጣሬ 
ውስጥ እንደከተተው ሚኒስትሯ ስጋታቸውን አልሸሸጉም::  

ለዚህም የሳሩን ደረጃ ለመወሰን ባለሙያዎች ማረጋገጥ 
የሚገባቸው በመሆኑ ከስፔን አንድ ባለሙያ  ናሙናውን 
የወሰደ ሲሆን፣ የውጤቱ  ሪፖርት ከቀረበ በኋላ ትክክለኛው 
ሳር መሆኑ ከተረጋገጠ የማንጠፍ ሥራው በፍጥነት ተከናውኖ 
ለውድድር ክፍት ይደረጋል ብለዋል:: በተቀመጠው የካፍ 
መስፈርት መሠረት ሜዳው ምዘና ተደርጎለት የብቃት ማረጋገጫ 
እንዲያገኝና ለውድድሮች ምቹ እንዲሆን በትኩረት እየተሠራ 
መሆኑንም ሚኒስትሯ ተናግረዋል:: በስቴድየሙ እድሳት የሚቀሩ 
ሌሎች ሥራዎችንም ቀንና ማታ በትኩረት ክትትል በማድረግ 

በዘላቂነት ውድድር ማስተናገድ እንዲችልና ብሔራዊ ቡድኑ 
በሀገር ውስጥ እንዲጫወት ሚኒስቴር መሥሪያ ቤቱ ጥረቱን 
እደቀጠ አክለዋል::

የአፍሪካ ዋንጫን ለማስተናገድ ስድስት የተለያየ መጠን 
ያለው ተመልካች የመያዝ አቅም ካላቸው ስቴድየሞች 
በተጨማሪ ደረጃቸውን የጠበቁ 12 መለማመጃ ሜዳዎች 
ያስፈልጋሉ:: ኢትዮጵያ የ2029 አፍሪካ ዋንጫን ለማሰናዳት 
ጥያቄ ስታቀርብ በዋናነት የአዲስ አበባ ስቴድየምን ጨምሮ፣ 
በግንባታ ላይ የሚገኘው ብሔራዊ ስቴድየም፣ አቃቂ ቃሊቲ፣ 
አበበ ቢቂላ፣ ባህርዳርና ድሬዳዋ ስቴድየሞች መኖራቸው 
መልካም አጋጣሚ ይፈጥራል ተብሎ ታስቧል:: በቀጣይ 
ሁለት ዓመታትም የአዲስ አበባ ስቴድምንና የተጀመሩትን 
የስፖርት ማዘውተርያ ስፍራዎች በከፍተኛ ርብርብ ደረጃቸውን 
እንዲያሟሉ መንግሥት በቁርጠኝነት እየሠራ መሆኑን ሚኒስትሯ 
አስረድተዋል:: በዚህም ከሜዳና ማዘውተሪያ ሥፍራዎች ጋር 
የሚነሳው ጥያቄን በሚፈለገው ደረጃ ለማሟላት ልዩ ትኩረት 
እንደተሰጠው አክለዋል::

የኢትዮጵያ እግር ኳስ ፌዴሬሽን ፕሬዚዳንት አቶ ኢሳያስ 

ጂራ በበኩላቸው፣ የአዲስ አበባ ስቴድየም እድሳት ከዚህ 
በፊት ያልነበሩትን ነገሮች በማካተት መታደሱን አንስተው፣ 
የኢንጂነሪንግ ክፍሉ በደንብ መሠራቱን ጠቁመዋል:: ሆኖም 
ቅሬታው ያለው የመጫወቻ ሜዳው ላይ በመሆኑ ከካፍ 
ጋር በመተባበር ከስፔን ሀገር ባለሙያ መጥቶ ሳሩን ገምግሞ 
የሚያቀርበው ሪፖርት እየተጠበቀ እንደሚገኝ አስረድተዋል:: 
የካፍ ክለብ ላይሰንስ ክፍል ኢትዮጵያ የሚገኝ በመሆኑ 
ብሔራዊ ቡድኑ በጊዜያዊነት የቻን ማጣሪያ ጨዋታውን አዲስ 
አበባ ስቴድየም እንዲያደርግ  በደብዳቤ መጠየቃቸውንም 
ጠቁመዋል::  

የመጫወቻ ሜዳው ሳር ከተቀመጠው ደረጃ ጋር ሲታይ 
አሳሳቢ ነገሮች እንዳሉት የተናገሩት ፕሬዚዳንቱ፣ በተጨማሪም 
የሚዲያ፣ የክብር እንግዶችና ቡድኖች ወደ ጨዋታ ሜዳው 
የሚገቡበት በር መለየት እንዳለበት ገልፀው፣ ጥቃቅን ነገሮች 
እንዳልተጠናቀቁ አብራርተዋል:: ኢትዮጵያ የጠየቀችውን 
የአፍሪካ ዋንጫን የማስተናገድ እድል የምታገኝ ከሆነ የስቴድየም 
ሥራውን መንግሥት ለስድስት የውጪ ኮንትራክተሮች 
በመስጠት ከሠራ ረጅም ጊዜን እንደማይወስድም አቶ ኢሳያስ 
ያላቸውን ተስፋ ገልጸዋል::

የሚድያ ባለሙያዎችና የክብር እንግዶች መቀመጫ፣ 
ላውንጅ፣ የሚዲያ ቀጥታ ስርጭት ክፍል፣ ጋዜጣዊ መግለጫ 
ክፍል፣ የተመልካቾች መቀመጫና መጸዳጃ ቤቶች እንዲሁም 
አራት የመልበሻ ክፍሎች ካፍ ባስቀመጣቸው መስፈርት መሠረት 
መሠራታቸው ተገልጿል:: አዲስ አበባ ስቴድየም በወንበር 24 
ሺ ተመልካቾችን የመያዝ አቅም ያለው ሲሆን፣ ያለ ወንበር 35 
ሺ ተመልካቾችን የማስተናገድ አቅም እንዳለው ይታወቃል:: 
የ1962፣ 1968 እና የ1976 አፍሪካ ዋንጫን ያስተናገደው 
ስቴድየም የአሁኑን ጨምሮ እአአ በ1960 እና 1990 እድሳት 
እንደተደረገለት የሚጠቁሙ መረጃዎች ባለፉት ሁለት አስርት 
ዓመታት ግን እድሳት እንዳልተደረገለት ይገልፃሉ::

የአዲስ አበባ ስቴድየም እድሳት ከመጫወቻ ሜዳው በስተቀር መጠናቀቁ ተገልጿል፣

በፌዴራል ፍርድ ቤቶች የፍርድ አፈጻጸም ዳይሬክቶሬት

